6-ТАРАУ. ПЕДАГОГТІҢ ЗЕРТТЕУШІЛІК МӘДЕНИЕТІ
6.1. Біртұтас педагогикалық үдеріс теориясы мен технологиясы – зерттеушілік мәдениет нысанасы

Нәтижеге бағытталған біртұтас педагогикалық үдеріс – мұғалімнің зерттеушілік мәдениетін қалыптастырудың өзегі. Оқыту мен тәрбие үдерісін ажырамас бірлікте қарау идеясы XIX ғасырдың ортасында өмірге келді. Қазіргі кезеңде педагогикалық үдеріс немесе жалпы оқу тәрбие үдерісі біртұтастықта қаралады. Қазақстандық ғалым Н.Д. Хмель тәрбие мен оқытуды біртұтастықта қарайды. Біртұтастық дегеніміз – оқу мен тәрбиенің олардың мақсаты, міндеті, мазмұны, әдісі, құралы, түрі, ұстаз бен шәкірт, шәкірт пен ата-ана, сынып жетекшісі мен сынып ұстаздары, қоршаған орта, тәрбиенің мазмұны және т. б біртұтастықта алынып, жеке-жеке қаралады.

Абай атындағы Ұлттық педагогикалық университеттің педагогика кафедрасының авторлар ұжымы дайындаған «Педагогика» оқулығында       (2003 ж.) «педагогикалық үдеріс ұстаздардың қатысуымен және басшылығымен жүзеге асатын оқушылардың бірлескен іс-әрекеті, ол әлеуметтік тәжірибені меңгеру әрбір оқушының дамуға және өзін еңбекте қоғамдық өмірде орнын табуға көмектеседі делінген.

Бұл анықтамадан педагогикалық үдерістің оқу және оқудан тыс аймақ бірліктерінің қажеттігі туады, ал ол оқушылар үшін тұлға қалыптасуының басты жағдайы болады және сол үдерістің біртұтастығын көрсетеді. 

Сонымен бірге, ұсынылып отырған анықтаманың мазмұны тұтас педагогикалық үдерістің бірқатар қасиеттерін көрсетеді:

1)педагогикалық үдеріс әлеуметтік жүйе, оның өмір сүруі, қызмет істеуі оған қатысушылардың арасындағы іс-әрекеттері алмасуымен анықталады;

2) ынтымақтастық (тек қана ұстаздармен ғана емес, бір-бірімен де) оқушы үшін әр түрлі іс-әрекеттердің тәсілдерін тезірек меңгерудің, яғни, педагогикалық үдерістегі іс-әрекет субъектісінің қалыптасуының жағдайы болады;

3) «ұстаздар-оқушылар» жүйесінің біртұтастығы педагогикалық үдеріс ішіндегі әртүрлі деңгейдегі жүйелердің өзара әрекеттері барысындағы мақсат пен нәтижелердің бірлігімен анықталады;

4) педагогикалық үдерістің негізгі интегративтік қасиетін әртүрлі тетіктердің бірлігі деп қарап, ондағы өзара байланысқан жүйелердің оқушылар тұлғасының қалыптасуына әсері іс-әрекет субъектілерінің (ұстаздар мен оқушылардың) қайта құру белсенділігімен анықталады.

Педагогикалық үдерісті жаңа парадигмаға сәйкес нәтижеге қарай бағыттау өзіндік ерекшеліктерімен сипатталады:

– белсенділік пен қатынастың бірлігі, үрдіске қатысушылардың барлық субъектілерінің ұйымдастырылған бірлескен дербес іс-әрекеттері;

– әр түрлі сатыдағы жүйе қызметінің арнайы мамандануы;

– субъектілердің өзара әрекеттері нәтижесінде пайда болатын әртүрлі қарым-қатынастарының жиынтығы.

Педагогикалық үдеріс өзін біртұтастық ретінде субъектілердің өзара әрекеттегі арнайы ұйымдастырылған іс-әрекеттерін бөле көрсете алады. Егер әрбір субъектінің жетістіктері болса, онда «ұстаздар-оқушылар» жүйесінің тұрақтылығымен өзін-өзі дамыту мәселесі шешіледі.

М.А. Данилов «Педагогикалық үдеріс – көптеген үрдістердің ішкі байланысқан жиынтығы, оның мәні әлеуметтік құнды тәрбие адамның қалыптасқан сапасына айналатындығы» деген анықтама береді. Педагогикалық үрдістің негізгі сипаттамасы оның біртұтастығында. Педагогикалық үдерістің барлық құраушылары бір мақсатқа бірігеді: білімділік, дамытушылық, тәрбиелік. Педагогикалық үдерістің тұтастығы жеке тұлғаны тәрбиелеу, оқыту, дамыту мақсаттарының бірлігімен және нақты оқу-тәрбие үдерісінің өтуімен сипатталады.
 «Педагогикалық үдеріс» ұғымының даму динамикасын қарастыралық. Мәселен: Ю.К.Бабанский, В.А.Сластенин, Н.А.Сорокиннің «Педагогика» оқулығында педагогикалық үдеріс қандай да біртұтас қасиеттерімен сипатталады: тәрбие, білім беру, оқыту, және дамыту үдерістерін өзара органикалық бірлікте қарастырады; оған кіретін барлық үдерістерді өзара бірлікте қарайды: оқыту мен тәрбие әдістерінің бірін-бірі толықтыруына мүмкіндік береді, түпкі нәтижесі – тұлғаның жан-жақты  үйлесімді дамуына бағытталған тұжырымдаманы мектептегі жұмысты жоспарлауда жүзеге асыру; педагогикалық және оқушылар ұжымын тұтас жалпы мектептік ұжымға біріктіреді, тұтас мектеп ұжымы оқушының жан-жақты дамуында субъект рөлін атқарады, оның тұтастығын көрсететін өздерінің заңдылықтары мен ұстанымдары бар. 

Академик  Б.Т. Лихачев «Педагогика» оқулығында «педагогикалық үдеріс – үлкендердің мақсатты, мазмұнды, ұйымдасқан педагогикалық іс-әрекеттерінің өзара әсері және тәрбиешінің басым рөліне бағытталған белсенді іс-әрекет нәтижесінде баланың өзін – өзі өзгертуі» деген анықтама береді. Педагогикалық жүйе бала өмірін түрлендіретін мақсат, мазмұн, шарт, форма, әдіс, бағыттардың тұтас жиынтығы. 

Педагогикалық үдерісті ұйымдастыратын педагог. Педагогикалық үдеріс – бірнеше элементтен құралатын жүйе. Педагогикалық үдерістің үш құрылымы болады: педагогикалық, әдістемелік, психологиялық. Педагогикалық үдерістің педагогикалық құрылымы: мақсат – ұстанымдар – мазмұн – әдістер – құралдар – түрлер.

Мақсат – ұстаз бен шәкірт арасындағы педагогикалық қатынастардың нәтижесі. Ұстанымдар – мақсатқа жету жолдарын анықтайды. Мазмұн – мақсатқа жету жолында оқушыларға берілетін тұлғалар тәжірибесінің бөлігі. Әдістер – ұзтаз бен оқушының мазмұнды жетілдіру, қабылдауға арналған іс-әрекеттері. Құралдар – мазмұнмен жұмыс жасайтын материалдық тәсілдер мен әдістер.

Педагогикалық үдерістің психологиялық құрылымы: танымдық үдерістер (қабылдау, ойлау, еске сақтау, ақпарат сіңіру), оқуға қызығушылық (оқуға қызығуды, қабілетті ынтаны айқындау), қуат (көтеріңкі не түсіңкі дене мен күш-қуаты, белсенділік, еңбекқорлық не шаршау динамикасы) деп педагогикалық үдерістің құрылымын жан-жақты ашуға тырысқан.

Қазіргі кезеңдегі біртұтас педагогикалық үдерістің мәні туралы түсінік ғалымдардың бірнеше ұрпақтарының ат салысуларының арқасында жинақталады. Ал «педагогикалық үдеріс» ұғымын ғылымға алғаш рет 1904 жылы П.Ф. Каптерев ендірді. Ғалым педагогикалық үдеріске төмендегідей анықтама берді: «Педагогикалық үрдеріс – өзінің табиғатында өзіне-өзі әрекет жасай алатын жеке қоғамдық тұлғаның жан-жақты жетілуі». Ол педагогикалық үрдіс пен тәрбиені бір үндестікте қарап, педагогикалық үдерісті тұлғаның жан-жақты жетілу үдерісі ретінде қарастырады.

Сонымен бірге, ұсынылып отырған анықтама мазмұны біртұтас педагогикалық үрдерістің бірқатар қасиеттерін де көрсетеді:

– педагогикалық үдеріс әлеуеті оның өмір сүруі, қызмет істеуі оған қатысушылардың арасындағы іс-әрекеттердің тәсілдерін тезірек меңгерудің, яғни, педагогикалық үрдерістегі іс-әрекет субъектісінің қалыптасуына жағдайы болады;

– «ұстаз-оқушы» жүйесінің біртұтастығы педагогикалық үдеріс ішіндегі әр түрлі деңгейдегі жүйелердің өзара әрекеттері барысында мақсат пен нәтижелердің бірлігімен анықталады;

– педагогикалық үдерістің негізгі интерактивтік қасиеттерін әртүрлі тектегілердің бірлігі деп есептеу керек, ондағы үздіксіз өзара байланысқан жүйедегі оқушы «тұлғасын» қалыптастыруына әсері іс-әрекет субъектілерінің (ұстаз бен оқушылардың) қайта құру белсенділігімен анықталады.

«Педагогикалық үдеріс» нысананың сапасы, оның қасиеті ретінде көрінеді, оларсыз педагогикалық үдеріс өзіндік ерекшеліктерінен айырылады: белсенділік пен қатынастың бірлігі, үдеріске қатысушылардың барлық субъектілерінің ұйымдастырылған, бірлескен, дербес іс-әрекеттері; әртүрлі сатыдағы жүйелердің қызметінің арнайы мамандануы; субъектілердің өзара әрекеттері нәтижесінде пайда болатын әртүрлі қарым-қатынастарының жиынтығы.

Педагогика ғылымында ХХ ғасырдың 20-жылдарында тәрбиенің заңдылықтары зерттеле бастады (Н.К. Гончаров, А.Г. Калашников). Біршама кейін педагогикалық үрдерістің оқу үдерісінде заңдылықтарын   В.И. Загвязинский, Г.И. Щукина. Н.И. Болдырев және т.б. өз еңбектерінде ашып көрсетті. ХХ ғасырдың соңғы онжылдығында пайда болған жұмыстарға талдау жасай келе, біртұтас педагогикалық үдеріс заңдылықтарын зерттеген ғалымдар: М.А. Данилов, Ю.К. Бабанский, Б.Т. Лихачев, В.А.Сластенин және т.б. екендігіне көз жеткіздік. Тұтас педагогикалық үдерістің теориясы мен практикасының дамуына ХХ ғасырдың екінші жартысында профессор   Н.Д. Хмельдің ғылыми мектебі үлкен үлес қосты. Ғылыми мектептердің дамуына арнайы әдіснамалық негізінде тарихи-генетикалық ұстаным жатыр. «Ғылыми мектеп», «ғылыми-педагогикалық мектеп» ұғымының анықтамасына Ростов мемлекеттік педагогикалық институтының ғалымдары    Е.В. Бондаревская, В.В. Сериков берген түсініктемені қабылдауға болады. Ғалымдардың пікірінше, ғылыми мектеп құру үшін ғалымның идеясы, оның зерттеу бағдарламасы, ғылыми және педагогикалық жұмыстың өзгеше стилі, ақпараттық байланыстар және т.б. болулары шарт. Қазір Қазақстанда  Н.Д. Хмель, Н.Н. Хан, Н.С. Сарыбеков, К.С. Успанов, С.Т. Каргин және т.б. ғылыми-педагогикалық мектептері жұмыс жасауда.

Тұтас педагогикалық үдерістің теориясын жасаған қазақстандық ғалым Н.Д. Хмельдің ғылыми-педагогикалық мектебінің зерттеулері төмендегідей бағытты қамтиды: тұлғалық (педагогтің тұлғалық сапа көрсеткіштері); кәсіби бағыттылық (педагогтің кәсіби өсуі); педагогтің дидактикалық даярлығы; педагогті кәсіби даярлауда әртүрлі іс-әрекеттер рөлі; тұтас педагогикалық үрдісте оқу мен оқудан тыс уақыттардың бірлігі; басқарушылық; диагностикалық; педагогтің өз білімі мен біліктілігін жетілдіруі. 

Н.Д. Хмельдің ғылыми тұжырымдамасы орта және жоғары мектеп педагогикасының, білім беру саласы қызметкерлерінің біліктілігін көтеру жүйесі педагогикасының, педагогика саласындағы зерттеудің әдіснамалық базасы болып табылады.

Әлемдік педагогикалық тәжірбиеде «технология» ұғымының ену тарихына көз жіберсек, бұдан 15-20 жыл бұрын отандық педагогикада технология ұғымы мүлдем дерлік қолданылған жоқ. Дәстүрлі педагогика өкілдері «технология» терминіне үрке қарады, себебі, оған дейінгі түсінік бойынша технология деп белгілі бір объектінің өзгерісін айтатын еді, яғни технологияның барлық шарты орындалған кезде нәтижеге кепілдік берілетін. Бірақ педагогтар бұл категорияны педагогикалық құбылыс ретінде қарастыруды қажет деп таппады. Жалпы технология идеясы өте жаңа ұғым емес. Оқыту үрдісін технологияландыру туралы ойды осыдан 400 жыл бұрын Я.А. Коменский айтқан болатын. Оның ойынша, оқыту «техникалық» болуы қажет, яғни нені үйретсе де, нені оқытса да табыссыз болмауы керек. Оқытудың мұндай механизмін, яғни, нәтижеге қол жеткізетін оқу үрдісін Я.А. Коменский «дидактикалық машина» деп атады. Оған мақсат қою, осы мақсатқа жетудің құралдарын іздестіру, бұл құралдарды қолданудың ережелерін табу маңызды болды. Сөйтіп, мақсат-құрал оны қолдану ережелері-нәтиже модулі шықты. Бұл-білім берудегі кез-келген технологияның өзегі. Я.А. Коменскийден кейін педагогикалық технология элементтерін Г. Песталоцци еңбектерінен іздеуге болады.

Қазіргі кезеңде психологиялық және педагогикалық әдебиеттерде «технология» ұғымы кеңінен пайдаланыла бастады. Бұл термин өмірге компьютерлік техниканың келуімен және білім беру саласында «жаңа компьютерлік технологияның» енуімен сипатталды. Ғылымда дамудың жаңа бағыты - технологиялық бағыт өмірге келді. Ғылымдағы осы технологиялық бағыттың пайда болуы және оның педагогикада тереңірек зерттеле басталуы кездейсоқтық емес. Себебі, педагогика ғылымы ежелден-ақ білім беру, тәрбиелеу, оқыту саласындағы ең тиімді әдіс-тәсілдерді табуға, оны өмірде пайдалануға, жоғары нәтиже алуға талпынады, оқытудың жаңа формалары мен әдістерін табуға ұмтылады.

Ғылыми-педагогикалық әдебиеттерге жасалған таңдауымыз көрсеткендей, қазіргі педагогикалық теорияда «педагогикалық технология» ұғымына бірдей көзқарас жоқ, оны біреулер мектепті техникаландыру десе, енді біреулер оқытуды аудиовизуалды құралдармен қамтамасыз етіп, компьютерлендіру, ал келесі бір көзқарас бойынша дидактикалық жобалар мен педагогикалық жүйені, оны практикада қолданудың дәрежесін көтеру болып табылады. Осының бәрі бұл ұғым, құбылыстың көп қырлылығын сипаттайды, яғни, оны зерттеудің әдіснамалық бағыт-бағдарын негіздеуді қажет етеді. Мұндай бағыт-бағдарға жүйелілік, іс-әрекеттік және жеке көзқарас тән. Түсіндірме сөздікте «технология  –  бұл қандайда болсын істе, шеберлікте, өнерде қолданылатын амалдардың жиынтығы» делінсе, Б.Т. Лихачев педагогикалық технологияны оқу үрдісіне белгілі бір мақсат көздей әсер ететін педагогикалық ықпал деп түсіндірді. Ал, технологиялық үрдісті нақты педагогикалық нәтижеге жетелейтін бірліктердің белгілі бір жүйесі ретінде көрсетеді. 
ЮНЕСКО-ның анықтамасы бойынша «педагогикалық технология – бүкіл оқыту үрдісі мен білімді техникалық және адам ресурстарын олардың бір- біріне өзара әсерін, білім берудегі формасын оңтайландыру міндеттерін ескере отырып, меңгеруді жүзеге асырудың жүйелі әдісі».
Г.К. Селевконың пікірінше, педагогикалық технология үш түрлі өрісте көрінуі мүмкін: ғылыми, бейнелік және нақты. Бірінші жағдайда, ол педагогика ғылымының оқытудың мақсатын, мазмұнын және оқыту әдістерін зерттеп, педагогикалық үрдісті жобалаушы бөлігі, аймағы болып табылады.

Екінші жағдайда, ол үрдістің жүрі алгоритмі, жоспарланған нәтижеге жетудің мақсат, мазмұны, әдістер мен құралдарының бірлігі, ал үшіншіден, барлық жеке, заттық және әдіснамалық құралдардың жұмысы істеп, жүзеге асуы ретінде. Сөйтіп, педагогикалық технологияны оқытудың барынша ұтымды жолдарын іздейтін ғылым ретінде де, оқытуда қолданылатын тәсілдер мен принциптердің түсіндірме жүйесі ретінде де және нақты жүзеге асатын оқыту үрдісі ретінде де түсінуге болады. М.В. Кларин: «педагогикалық технология –  бұл педагогиканың мақсатқа қол жеткізу жолындағы қолданылатын барлық қисынды ілім-амалдары мен әдіснамалық құралдарының жүйелі жиынтығы және жұмыс істеу реті» деп жазды. Біздің пікірімізше, педагогикалық үрдіс дегеніміз –  мақсат пен мүддені анықтаудың жалпы әдіснамасы негізінде мемлекеттің қазіргі таңда білім беру саласына қойып отырған талаптарына сәйкес анықталып, іріктеліп, реттелген оқытудың мазмұн, түр, әдіс-амалдарының, дидактикалық талаптарының педагогикалық-психологиялық нұсқауларының жиыны.
Ж.А. Қараевтың пайымдауынша, технология дегеніміз- әдістемелік жүйемен сәйкесті дидактикалық үрдістер кешенінің тәжірибиеде жүзеге асырылатын жобасы, ал педагогикалық жағдаяттарға сай қолданылатын әдіс-тәсілдер оның құрамды бөлігі ғана. Оның үстіне қолданатын әдістер нәтижеге жетуге кепілдік бере алмайды.

Берілген анықтамалардан байқауымызша, технология мұғалім мен оқушының іс-әрекетімен, оның құрылымымен, құралдары, әдістері және түрлерімен тығыз байланысты. Сол себептен, педагогикалық технологияның құрылымына төмендегідей бөліктер кіреді:

1) тұжырымдық негіз;

2) мазмұндық бөлім: оқудың жалпы және нақты мақсаттары, оқу материалдарының мазмұны;

3) үдерістік бөлім - технологиялық үдеріс: оқу үдерісін ұйымдастыру; оқушылардың оқу әрекетінің әдістері мен түрлері; мұғалімнің материалды игеру үрдісін басқарудағы іс-әрекеті; оқу үрдісінің диагностикасы.
Қазіргі заманғы педагогикалық технология төмендегідей негізгі әдістемелік талаптарға сай болуы тиіс:

1. Технологиялық сызба - технологиялық үрдісті оны жеке функционалды бөліктерге бөлу және олардың арасындағы логикалық байланыстарды белгілеу арқылы көрсететін шартты белгісі;

2. Әр педагогикалық технология тәжірибе игерудің белгілі бір ғылыми тұжырымдамасына негізделуі тиіс: білім беру мақсаттарына жету үрдісінің ғылыми негіздемесі болуы керек.

3. Педагогикалық технологияның барлық жүйелік сипаттары: үрдістің логикасы, барлық бөліктерінің өзара байланысы, тұтастығы.

4.    Оқу үрдісін жобалау, жоспарлау, мақсатын анықтау мүмкіндіктері ескерілуі керек; кезеңді диагностика, нәтижелерді түзету мақсатында әдістер мен құралдарды түрлендіру мүмкіндігі қаралу қажет. Педагогикалық технологияның осы сапалары оған басқарушылық сипат береді.

5.  Қазіргі заманғы педагогикалық технологиялар бәсекелестік жағдайда қызмет етеді. Сондықтан, белгілі білім стандартына сай оқыту кепілдігін беріп, нәтижесі тиімді, шығыны аз болуы керек.

6. Педагогикалық технологияны басқа білім беру мекемесінде басқа субьектілердің де қолдану мүмкіндіктері ескерілуі керек, яғни, ол қайта қолданылатындай болуы тиіс.

Педагогикалық технологияның өзіндік ерекшелігі оқу үрдісінің қойылған мақсатқа жетуге кепілдік беретіндігінде. Мақсатқа жетудің негізгі бағдары-кері байланыс. Осыған сәйкес, оқытуға технологиялық қатынаста мыналарды атап өтуге болады: мақсат қою және нақтылай, мақсатты нәтижеде табысқа жетуге орай айқындау; оқытудың барлық барысын және оқу материалын оқу мақсатына сәйкес дайындау, ағымдағы нәтижені бағалау, қойылған мақсатқа жету жолында оқытуды өзгерту; нәтиженің қорытынды бағасы.

Педагогикалық технология оқушының оқу танымдық қызметінің құрылымы мен мазмұнынан көрінеді. Сонысымен де, ол әдістемеден ерекшелінеді. М.А. Чошанов «оқыту технологиясы» мен «әдістемелік жүйенің» негізгі айырмашылықтары әрбір белгінің байқалу дәрежесімен анықталады деді.

Оқытудың ұстанымдары туралы көзқарасты талдай келіп,  Ғ.М. Құсайынов жаңа педагогикалық технологияны жобалаудың төмендегідей ұстанымдарын ұстанады.

1. Аяқталу ұстанымы немесе оқытуда жоғары түпкі нәтижеге ұмтылу. Бұл ұстаным оқытудың мынадай мәнінен туындайды: оқыту аяқсыз қалмау керек, оқушы өтілген материал бойынша белгілі бір білім мен білікті игеруі тиіс.

2. Білімді перманенттік және синхромды тасымалдау.

3. Жалпыға бірдей ынтымақтастық және өзара көмек ұстанымы. Бұл жағдайда оқушы іс-әрекеті барлығы әр адамның әр адам барлығының мүддесін ойлау тұрғысынан ұйымдастырылады.

4. Ұжым құрамының әртүрлі жас және әртүрлі деңгейде болу ұстанымы. Ұжымдағылардың жас ерекшеліктерінің әртүрлі болуы ондағы әлеуметтік-психологиялық ахуалға игі әсер етеді.

5. Оқытудың әр қатысушының қабілетіне қарай жекелік ұстанымы. Әр адамда белгілі бір табиғи шығармашылық болады тек жаңа педагогикалық технологияға көшу арқылы ғана әр оқушының бойындағы қабілет ашылуына мүмкіндік туады.

6.Оқу тапсырмаларының әртүрлі болу ұстанымы. Жаңа педагогикалық технология еңбекті әркімнің қабілетіне қарай бөлмей жоғары тиімділікке жету мүмкін емес.

ХХІ ғасырда білімнің құнды капиталға айналуын және қоғамның өзгерісіне сай оның сұранысын қанағаттандыратын білім беру қажеттілігі туындауда.

Қазақстан Республикасында білім беруді дамытудың басым бағыттарының бірі – педагогтің ғылыми зерттеуге даярлығын қалыптастыру. 

Сұрақтар мен тапсырмалар

1. «Педагогика» оқулықтарындағы тұтас педагогикалық үдеріске берілген анықтамаларды салыстырыңыз.
2. Қазіргі заманғы ғылыми білім жүйесіндегі тұтас педагогикалық үдерісті сипаттаңыз.
3. Тұтас педагогикалық үдеріс мәселесін зерттеуші Н.Д. Хмельдің ғылыми еңбектеріне шолу жасаңыз.
4. 
Тұтас педагогикалық үдерістің заңдылықтарын жүйелеңіз.
5. Педагогикалық технологияның  жүйелік сипаттарын нақтылаңыз.
6.2. Ғылыми-зерттеушілік әрекетке даярлық
Педагогтің зерттеу әрекетіне даярлығын қалыптастыруда ғылыми-зерттеу жұмысының маңызы ерекше. ХХ ғасырдың екінші жартысында педагогикалық білім берудің жалпы теориясы көлемінде педагогтің ғылыми-зерттеу жұмысына даярлау мәселесі көкейкесті мәселеге айналды.

«Ғылыми-зерттеу жұмысы», «іс-әрекет шығармашылығы», «жаңашылдық» ұғымдары бір-бірімен тікелей байланысты: іс-әрекет шығармашылығы арқасында ғылыми-зерттеу жұмысы туады, ал жүйелі жүргізілген кез келген ғылыми-зерттеу жұмысы нәтижесінде «ғылыми болжам» туындап, жаңалық ашуға жол ашылады, яғни, мұғалімнің инновациялық даярлығын қалыптастыру мүмкіндігі кеңейеді. Философиялық әдебиеттерде кез келген іс-әрекеттің инвариантты циклі төмендегідей жалпынама нобайда беріледі: мақсат – құрал – нәтиже.

Мұғалімдерді ғылыми-зерттеу жұмысына даярлау жоғары оқу орны қабырғасынан бастау алуға тиіс. Мәселен, ғалымдардың пікірінше, болашақ маманның жоғары оқу орнында алған білімі, біліктілігі, тәжірибесі болашақта кәсіби шыңдалуына үлкен әсерін тигізеді. Сондықтан, автор жоғары оқу орнында ғылыми-зерттеу жұмысының сапасын арттырудың жолдарын көрсете келе, болашақ педагогтарды педагогикалық іс-әрекетке психологиялық және педагогикалық даярлау кезеңдерін бөліп көрсетеді:

1-кезең (ХІХ ғасырдың соңы мен 1914 ж.) – болашақ педагогтарды психологиялық даярлау жүйесі;

2-кезең (1914-1940 жж.) – тәртіпті реттеу мен өзін-өзі реттеу нейрофизиологиялық механизіміне негізделген интенсивті психологиялық даярлау;

3-кезең (1940-1960 жж.) – психологиялық даярлау теориясын адамның әртүрлі іс-әрекетіне пайдалану;

4-кезең (1970 жж. – ХХІ ғасырдың басы) – психологиялық даярлау теориясын жетілдіру, оны педагогикалық іс-әрекеттер зерттеулерінде пайладану.

Ғалымдар ғылыми-зерттеу жұмысында болашақ мұғалімнің кәсіби іс-әрекетінің интеграцияланған көрсеткіштерін ұсынады: педагогикалық іс-әрекет қажеттілігі мен сұранысының мазмұны; мамандықтың маңызы туралы білім деңгейі мен мұғалімнің кәсіби рөлі, педагогикалық мәселелерді шешу деңгейі және т. б.

ХХ ғасырдың соңындағы көптеген педагогикалық зерттеулер болашақ мұғалімдерді кәсіби даярлау мәселесіне арналады. М.И. Дьяченко,                    Л.А Кандыбович, В.А.Пономаренко және т. б. ғалымдар «Даярлау – қандай да бір іс-әрекетті нәтижелі орындаудың алғышарты, іргетасы» деген анықтаманы береді. Сондай-ақ, ғалымдар мұғалімдерді педагогикалық іс-әрекетке даярлаудың құрылымын көрсетеді: мотивациялық, бағыттылық, операциялық, жігерлік, бағалау. Авторлар психологиялық даярлаудың құрылымын, жолдарын тереңірек зерттейді.

Педагогикалық жоғары оқу орны студенттерінің ғылыми-зерттеу жұмысын ұйымдастыру мәселелерімен:  В.Н. Литовченко, В.Н. Намазов,        Н.С. Амелина, П.Ф. Кравчук, Г.М. Храмова, П. Часакбай, Р.Ч. Бектұрганова, С.П. Арсенова, Л.Ф. Авдеева, Г.В. Никитина және т. б. ғалымдар айналысуда. 

Ғалым О.А. Абдуллина «Общепедагогическая подготовка учителя в системе высшего педагогического образования» атты ғылыми жұмысында бірінші және соңғы курс студенттерін ғылыми-зерттеу жұмыстарына даярлаудың кезеңді жұмысын ұсынады. Бірінші кезеңде студенттерді кафедраның, жоғары оқу орнының, жеке мұғалімдердің жеке ғылыми-зерттеу жұмыстарының тақырыптарымен, мазмұнымен, мақсаттарымен, бағыттарымен таныстырады. Екінші кезеңде оқу-тәрбие үрдісінде жекеленген пәндер бойынша зерттеу жұмысы ұйымдастырылады, студенттер алғашқы зерттеудің қыры мен сырын меңгереді. Үшінші кезеңде жеке немесе ұжымдық топтық зерттеу жұмыстары жүргізіледі, педагогикалық практика кезеңінде студенттер тікелей ғылыми-зерттеу жұмысын жүргізеді, сынақтан өткізеді, нәтижесін бағалайды, тұжырымдар жасап, ғылыми болжам ұсынып, ғылыми жоба жарыстарына қатыса алады. 

Қазіргі кезеңде жалпы қоғам талабына сәйкес, педагогикалық жоғары оқу орындарында болашақ мұғалімдердің ғылыми зерттеу жұмысын жаңа бағытта жүргізу қолға алынуда. Жалпы мұғалімнің зерттеу іс-әрекеті төмендегідей логикалық байланыста құрылады: рефлексия – ғылыми зерттеу – практика – рефлексия.

В.Б. Бондаревская, Л.Л. Горбунова, Г.С. Сухобская, Л.Н. Маркина,  А. И. Кочетов, М.Н. Станкин, А.С. Сиденко, В.И. Загвязинский, Н.В. Кухарев, Н.Л. Селиванова және т. б. ғалымдар зерттеу жұмысын жаңадан бастаған жас мамандарға әдістемелік нұсқаулар, кеңестер береді. Мәселен, ғалым В.Б. Бондаревская ғылыми-зерттеу жұмысын жүргізудің төмендегідей іс-әрекеттік алгоритмін ұсынады: тақырып таңдау, жұмыс жоспарын құру, жұмыстың мақсат-міндеттерін анықтау, зерттеу тақырыбына байланысты библиографиялық көрсеткіштер тізімін жасау, зерттеудің нақты әдісін таңдау, зерттеу жүргізу, эксперимент нәтижесін өңдеу, қорытынды жасау т. б.

Г.С. Сухобская, Л.Л. Горбуновалар өз зерттеулерінде мұғалімнің құрылым-әдістемелік іс-әрекетінің зерттеу іскерліктеріне мазмұнды сипаттама береді:

– оқушының қиындықтарын алдын-ала болжай алу және ол қиындықты болдырмайтын не оңай шешетін тапсырмалар құрастыра алу;

– оқушының іс-әрекетті жобалай және бағалай алуы;

– оқушы шығармашылығын ынталандыра алуы;

–  пәнге қызығушылық танытатын оқушымен жеке жұмыс жүргізу;

– үлгермейтін оқушылармен қосымша сабақ өткізу;

– оқушының іс-әрекетін бағалау өлшемін негіздеу және дұрыс таңдау;

– педагогикалық іс-тәжірибені талдау, тарату, насихаттау:

– тақырыпқа байланысты әдебиеттерді дұрыс талдау;

– әдістемелік тақырыпқа байланысты жұмыстың мақсаты, міндеттерін анықтау;

– тақырып бойынша жұмыстың негізгі кезеңдерін анықтау;

– педагогикалық іс-тәжірибені талдау;

– жүргізілген зерттеу жұмысының негізгі идеяларын тұжырымдау;

– эксперимент нәтижесін өңдеу;

– зерттеу нәтижесінде әдістемелік нұсқау, баяндама, мақала, ғылыми есеп, әдістемелік құрал даярлау.

Бұл зерттеудің ерекшілігі сол, мұғалім жәй әдіскер-сарапшы рөлінен, яғни, өзіне дейін белгілі әдіс-тәсілдерді өз тәжірибесін пайдаланып қоймай, сонымен бірге, өз оқушыларының дербес ерекшеліктерін ескере отырып, оқу тапсырмаларын өзі құрастыруы, мұғалім – жобалаушы – үйлестірушіге айналады. Мұғалім өз іс-тәжірибесін зерделей, ұдайы өзгерістер енгізе отырып, шығармашылықпен жұмыс істеу барысында өз іс-тәжірибесін, өз іс-әрекетін жаңаша түрлендіріп, жаңаға бет бұрады, мұғалімнің жаңаны үйренсем, меңгерсем, қолдансам деген қажеттілігі артып, инновациялық даярлығын қалыптастырады.

Мұғалімнің әдіснамалық кеңістік аясындағы іс-әрекетінің зерттеушілік іскерлігінің қалыптасуының негізгі кезеңдері:

– педагогикалық мәселені қою және оны шешу жағдайларына талдау жасау (оқушыларды қатты толғандыратын мәселелерді бөліп қарастыру, оған ойша талдау жасау);

– ғылыми болжам жасау, болжам ұсыну, оның шешу жолдарын көрсету (оқушылардың шығармашылық мүмкіндіктерін дамытатындай тапсырмалар құрастыру, оқушылардың есеп шығару, теорема дәлелдеуге өзіндік «жаңалық» ашуына жол салу және т. б.);

– мақсаты эксперимент жүргізу (өзгерген жағдайларға талдау жасау, әрдайым тиімді шешім ұсыну);

– жұмыс нәтижесіне талдау жасау, бағалау, бақылау жұмыстарын жүргізу, тест алу;

– жұмысты тиімді бағалаудың жаңа өлшемдерін ұсыну, диагностикалық сараптама жасау.

Мұғалімнің зерттеу іскерлігін меңгеруі оның өз іс-әрекетіне жаңаша қарап, оқу-тәрбие үрдісіне оң өзгерістер әкелінуіне жол салып, мұғалімнің жаңа әдіс-тәсілдер мен жаңа технологияны меңгеруіне жол салады. Мұғалімнің ғылыми-зерттеу жұмысын мектептің оқу-тәрбие үрдісін жетілдіру құралына айналады. Педагогикалық ұжымда тек бір ғана мұғалім ғылыми-зерттеу жұмысымен айналыспай, әрбір мұғалім, яғни, тұтастай педагогикалық ұжым өзекті мәселе төңірегінде (мектептің өзекті мәселесіне сәйкес) ғылыми-зерттеу жұмысымен айналысқаны орынды. Ғалым Г.Б. Омарова «Мұғалімнің ғылыми-зерттеу жұмысы мектептің - оқу-тәрбие үрдісін жетілдіру құралы» атты ғылыми еңбегінде мектептің педагогикалық ұжымын ғылыми-зерттеу жұмысына даярлаудың нобайын ұсынады. Автор мектептің педагогикалық ұжымын ғылыми-зерттеу жұмысына даярлауды қалыптастыру критерийлерінің ең бастыларына мұғалімнің (ұжымның) ғылыми-зерттеу іс-әрекетіне деген құлшынысын (ынтасын), зерттеу меңгеруі бойынша теориялық білім қорын, ғылыми зерттеу әдістерін меңгеруін жатқызады.

Қазіргі кезеңде әрбір мектеп, педагогикалық ұжымда оқу-тәрбие үрдісін жетілдіру, жаңарту бағытында көптеген жұмыстар жүргізілуде.

Педагогтің зерттеушілік мәдениетін қалыптастыруға қатысты көптеген ғылыми зерттеулер жүргізілді:

– ғылыми-зерттеу іс-әрекетінің әдіснамасы: Г.И. Рузавин,                         В.П. Кохановский, В.С. Степин, В.И. Черников, К.Х. Рахматуллин,  Г.Н. Волков және т. б.

– ғылыми-зерттеу жұмысының мәдениеті: И.Г. Герасимов,                       К.М. Варшавский, Т. Кун, К. Поппер, И. Лакатос, Д. Пельц және т. б. ;

– педагогикалық ғылыми-зерттеу мәдениеті: С.И. Архангельский,          Ю.К. Бабанский, В.Г. Воробьев, Л.В. Занков, В.И. Загвязинский, А.И. Кочетов, Н.В. Кузьмина, Я. Скалкова, А.И. Пискунов, В.С. Черепанов, Г.И. Щукина және т. б. ;

– педагогикалық зерттеудің әдіснамасы мен әдістемесі: М.А. Данилов,  Н.Д. Никандров, В.В. Краевский, М.Н. Скаткин, Б.С. Гершунский, Я.С. Турбовской, Г.П. Щедровицкий, Н.Д. Хмель және т. б.

– педагогтің инновациялық іс-әрекетінің дидактикалық теориясы: 

В.И. Журавлев, И.А. Зязюн, П.И. Карташов, Л.И. Гусев, Н.В. Кухарев,  Ф. Ш. Терегулов, Л.М. Фридман, Н.Р. Юсуфбекова, И.И. Цыркун, В.А. Сластенин, Л.С. Подымова, Б. Т. Барсай және т. б. 

– педагогтің ақпараттық мәдениетін дамыту: С. Н. Лактионова,   Д. М. Жүсіпалиева, Л.Ю. Малай, С.Д. Мұқанова және т. б.

– тұтас педагогикалық үдерісте оқытушының зерттеу іскерлігін қалыптастыру:  Н.Д. Хмель, Г.М. Храмова, С.Т. Каргин, В.К. Омарова,   Г.Б. Омарова, Н.А. Абишев және т. б.
Қазіргі кезде әрбір оқытушының алдына қойылып отырған басты міндеттерінің бірі – оқытудың әдіс-тәсілдерін үнемі жетілдіріп отыру және жаңа педагогикалық технологияларды меңгеру. Мұндай жағдайда қоғамның әр мүшесінің шығармашылық әлеуетін жүзеге асыру қажеттілігі айтарлықтай артады. Сонымен қатар, инновациялық үдерістер, басқару мәселесі педагогикалық инноватиканың құрылымында негізгі түйін болып табылады.

Сұрақтар мен тапсырмалар
1. Педагогтарды ғылыми-зерттеу әрекетіне даярлау теорияларына шолу жасаңыз. 

2. Қазақстан Республикасы педагогтарының инновациялық құзіреттілігін қалыптастыру технологияларына сипаттама жасаңыз.

3. Қазіргі дүние жүзіндегі педагогикалық білім беру  бағыттарын негіздеңіз.
4. «Кайдзен» стратегиясына сипаттама беріңіз.

6.3. Зерттеушілік мәдениет құрылымындағы әдіснамалық рефлексия
Оқытушының жаңа іс-әрекетке инновациялық даярлығын қалыптастырудың жүйелік құрылымына мұғалімнің өз сапасы мен іс-әрекетіне танымдық талдау жасауында рефлексияның алатын орны зор. Өзінің педагогикалық іс-әрекетінде мұғалім әр түрлі қызметтік функцияларды атқарады. Психологтардың зерттеуі бойынша, оның бірінші және негізгісі – практика, оның мақсаты оқытудың нақты пәндік мазмұны, әдісі және формасы негізінде оқушының іс- әрекетін ұйымдастыру; екіншісі-мұғалімнің жеке өзінің іс-әрекетіне көзқарасы, оның нәтижесінде мұғалім өзінің іс-әрекетінің нәтижесін талдайды, баға береді. Әртүрлі педагогикалық жағдаяттарды шешуде мұғалім оқушымен тікелей өзара қарым-қатынас жасайды, оқушылардың іс-әрекетіне әртүрлі тәсілдермен басшылық етеді. Екінші жағдайда, мұғалім өз іс-әрекетіне талдау жасау арқылы оқушылардың іс-әрекетіне талдау жасай алады. Ал бұл оқытушыны шығармашылыққа жетелейді. Сондықтан, оқытушының педагогикалық рефлексиясы мұғалімнің әртүрлі жағдайда да дұрыс шешім таңдауға, оның іс-әрекетін бағалауға, өз жұмысының түпкі нәтижесін талдауға жол салып, мұғалімнің кәсіби жетілуіне көмегін тигізеді.

«Рефлексия» ұғымы алғаш философия ғылымынан енді, индивидтің өз санасында өзінің жасаған іс-әрекеттерін ой елегінен өткізуін білдірді. Рефлексия («reflexio» латын сөзінен шыққан, тікелей аудармасы- артқа қарау, бұрылу) қандай да бір нәрсені үйрену мен таңдаудың көмегімен ой елегінен өткізу үдерісі. Тар мағынасында – рефлексия индивидтің өзіне және микроәлемге жасалған танымдық іс-әрекетінен кейінге тану мүмкіндігі туатын сананың «жаңа бетбұрысы». Рефлексия ұғымынының мазмұнын түсіну үшін оны «өзін- өзі тану», «өзіне-өзі түсінік беру» ұғымдарымен синонимде қарау керек. Мұндағы «өзін-өзі тану – адамның өзінің «Менін» тануы, өзінің «Менін» барлық жағдайда сезіне алуы: қателескенде, әлсіз де, күшті әрекеттерінде. Ал «өзіне-өзі түсінік беру – күнделікті жағдайда айналада болып жатқан іс- әрекеттер мен құбылыстарға өзінің жек көру көзқарасын білдіру.

Рефлексия мәселесі адам шығармашылығын зерттейтін көптеген ғылымдардың, солардың ішінде философия, психология және педагогиканың өзекті мәселесі болады. Рефлексия жайында айтылған философиялық ойлар, негізінен, «адамның өзіне бағытталған зерттеу жұмысы», «өзіңнің ақылың мен рухыңды өзіңнің бақылауың» дегенге келіп саяды. Сондай- ақ, «Рефлексия адамның өз істерінің мәнін түсінуі, олар туралы ойлану барысында өзіне өзінің нені, қалай жасағандығы туралы толық және анық есеп беруі немесе өзі әрекет барысында басшылыққа алған ережелер мен қателерді мойындауы не жоққа шығаруы» деген де пікір бар.

Ал психология рефлексияны адам санасынан зерттеудің мүмкін феномендік әдісі ретінде қарастырады. Рефлексия мен сананың өзара байланыстық қатынасын төмедегідей қарастырады: рефлексия алға анықталған тәсіл бойынша сананы зерттеу әдісі бола тұра, оның қасиеті де бола алады. Рефлексия жалпы алғанда адамның өзінің ішкі жан дүниесіне, өзінің тәжірибиесіне, өмірлік іс-әрекеттеріне сүйенуі, білім беру іс-әрекетінде субъектінің мотивін ұйымдастыру формаларының бірі және білім берудің алдыңғы қатарлы жаңашыл тәжірибиесінде пайдаланылатын мақсатқа жету құралы. Рефлексияның пәніне бәрі де кіреді: индивидтің тәжербиесіндегі білімі, көзқарасы, түсінігі, көңіл-күйі, қарым-қатынасы, ынтасы, құндылығы және т. б.

Рефлексия жағдайында кез келген іс-әрекет ой елегінен өткізіледі, оның мотивтері мен мақсаттары анықталады. Адамды өмір мен мәдениеттің жоғары құндылағы ретінде санайтын білім беру философиясы мен педагогиканың ізгілікті бағыты адамның жеке ерекшеліктері мен қабілеттерін оның өзі дамытуын көздейді. Рефлексия – бұл тек қана адамның өзін-өзі білуі мен түсінуі ғана емес, сондай-ақ басқалар өзінің жеке тұлғалық ерекшеліктерін, эмоционалдық реакцияларын, когнитивтік көзқарастарын қалай білдіретінін білу болып табылады.

Ал әлеуметтік психологияда рефлексия – бұл адамдардың өзінің көңілдерін өз іс- әрекеттерінің «ішкі» және «сыртқы» мазмұндарына: психологиялық актіде, әртүрлі жағдайда тұрақтандыра алу қабілеттілігі. Рефлексия әр түрінде жүзеге аса береді. Олардың ішінде ең көп тарағаны- өзін- өзі рефлексиялау (адамның өзінің психологиялық көңіл-күйі мен әрекетіне сытрқы бақылаушы тарапынан қарауы), өзара рефлексия (субъектілердің бір-бірінің бейнесінің олардың өзара іс-әрекетімен санасының ерекшіліктерін көрсетуінен екі жақты бейнелену үдерісі), топтық рефлексия (топтық іс-әрекет пен топтық өзара іс-әрекеттілік мазмұны бар рефлексия).

Көптеген ғалымдардың зерттеуіне сүйенсек, «рефлексия» термині ресейлік әдебиеттерде ХІХ ғасырдың 30-40 жылдары алғаш рет қолданыла бастаған. Ал 1900-1930 жылдары психологияда ғылыми жаратылыстану бағыты рефлексология («reflexus» латын сөзі «шағылысқан» және «logos»- грек сөзі «ілім») дами бастады. Психологиядан бастау алған рефлексология педагогика, психиатрия, әлеуметтану, мәдениеттануға да ене бастады. Ғалымдар рефлексиялық үдерістің жүруіндегі екі бағытты айрықша атап көрсетеді: объектінің мағынасын түсіндіруге алып келетін сананың рефлексивтік талдауы және құрылымы; тұлғаның өзара қарым-қатынасын түсіндіретін рефлексия.

Психологтардың пікірінше, рефлексияның күрделі үдерісінде, ең аз дегенде алты көзқарас бар: субъектінің өзі, ақиқат дүниедегі субъектінің өзі, басқаға қалай көрінетін субъект және басқа субъектінің тарапынан дәл сондай 3 көзқарас. Рефлексия субъектілердің бірін-бірі екі жақты (айналы) өзара бейнелеу үрдісі. Нәтижесінде бір-бірінің ерекшеліктерін қайта қарай алады. Осының нәтижесінде төмендегідей рефлексивтік үдерістер ажыратылады: өзін-өзі түсіну және басқаны түсіну, өзіне-өзі баға беру және өзгені бағалау, өзіне-өзі түсініктеме беру және басқаны түсіндіру.

«Рефлексия» ұғымының мағынасын философтар, педагогтар, психологтар жан-жақты ашуға тырысты:

– шығармашылық мәселелерді шешуде тұлғаның өзінің жеке іс-әрекетін және қарым-қатынасын түсінуге бағытталған рефлексивтік ұстаным  (В.В. Давыдов, Я.А. Пономарев, И.Н. Семенов, И.И. Чеснокова және т. б.);

– педагогикалық іс-әрекеттерді үйретудегі рефлексия (Н.В. Кузьмина,  Н. В. Кухарев және т. б.);

– оқу-тәрбие үдерісін педагогикалық талдау (Ю.А. Конаржевский және т. б.);

– педагогикалық іс-әрекетті өзіндік таңдауға мұғалімдерді үйрету  (Л.Е. Плескач, В. Храпов және т. б.);

– диагностикалық негізде алдыңғы қатарлы озат тәжірибені талдау, зерттеу, тарату (Я.С. Турбовской және т. б.);

– оқу-тәрбие үдерісінде мұғалімнің дидактикалық мүмкіндіктерін ашу  (Ю.К. Бабанский, Г.С. Полякова және т. б.)

– тұтас педагогикалық үдеріс теориясын жетілдіруді талдау (М. А. Данилов, Н.Д. Хмель және т. б.)

– әдіснамалық мәдениетті қалыптастыру (В.В. Краевский, В.А. Сластенин, В.Э. Тамарин, В.А. Мосолов, О.С. Анисимов, Е.В. Бережнова, Ю.В. Сенько, С.В. Кульневич және т. б.);

– педагогикалық рефлексия (Б.З. Вульфов, С.В. Степанова, Л.В. Яковлева,      В.А. Сластенин, Л.С. Подымова және т. б.);

– педагогикалық шығармашылық (В.И. Андреев, В.И. Загвязинский,   Н.Д. Никандров, М.М. Поташник және т. б.);

– коммуникативтік іскерлік (Ю.Б. Азаров, Н.Д. Грехнев, В.А. Кан-Калик,      А.В. Мудрик және т. б.)

Оқытушының зерттеушілік мәдениетін қалыптастыруда да педагогикалық рефлексияның алатын орны ерекше, себебі: оның өз ісіне басқаның көзімен қарауы, оның өз қателігін өзі көріп, өзі түсінуге, өзін-өзі бағалауға, түзетуге, жетілдіруге үйретеді. Оқытушының ғылыми-зерттеу әрекетіне даярлығы оның кәсіби құзіреттілігінің іргетасы екендігі белгілі. Оқытушының іргетасы жоғары оқу орнында білім алғанда қаланады. Сондықтан, жоғары оқу орнында болашақ мұғалімге педагогикалық құзіреттілікке апаратындай білім беру керек. 

В.Н. Сластениннің пікірінше, болашақ педагогте кәсіби құзіретті педагог ретінде төмендегі педагогикалық мәселелерді өз бетінше шеше алу қабілеті болуы керек: аналитикалық – рефлексивті, конструктивті – жобалау, коррекциялық – реттеушілік. Сондай-ақ, болашақ мұғалімдерді осындай қабілеттерді меңгеруге арнайы даярлау қажет.

Педагогтің қазіргі кезеңдегі білім беру саласындағы өзгерістерге сәйкес оның жаңа педагогикалық сапасын қалыптастыруда да рефлексияның атқаратын рөлі зор болмақшы. 

Педагогика ғылымында «рефлексиялық жүйе», «рефлексия деңгейі» ұғымдары жан-жақты зерттеле бастады (В. А. Лефевр), сондай – ақ, қазірдің өзінде де рефлексияның графикалық модельдері (субъект, субъект образы, модель) және рефлексияның психологиялық тетіктері жан-жақты ашылуда. Адамның өз іс - әрекетіне рефлексивті қарым-қатынасы жан-жақты терең түсінудің, сыни талдаудың және конструктивті жетілдірудің ең негізгі психологиялық алғышарты. Ғалым С.Л. Рубинштейннің пікірінше, рефлексия адамның өмірден өз орнын табуға, өмірде өз көзқарасын білдіруде, оны талдауға, пайымдауға көмектеседі.

Рефлексия мен адамның ойлау іс-әрекетінің ара-қатынасын зерделеп көрелік.

Рефлексия – «адамды ойлауға бағыттайтын адами түсініктің ұстанымы, танымның әдіс-тәсілдерін сыни талдау, өз білімнің деңгейін білу, өзіндік таным іс-әрекетін, адамның рухани әлемнің ішкі құрылымын ашып көрсету».

М.В.Кларин шығармашылық ойлаудың мағынасын рефлексиямен байланыстырады. Ғалымның пікірінше, рефлексияның құрылымына, түйсік, жалпылау, салыстыру, бағалау және қобалжу, еске алу, мәселені шешу және т.б. жатады. Яғни, М.В. Кларин рефлексияны ойлаудан ажыратып қарастырады, оны психологиялық күйге ауыстырады.

Рефлексивті үдерістер мазмұнын  Ю.Н. Кулюткин, Г.С. Сухобская терең ашуға тырысты. Ғалымдардың зерттеулері бойынша, рефлексия мұғалімнің кәсіби іс-әрекетінде айқын көріне бастайды:

– оқытушы оқушының ойын, зейінін және іс-әрекетін мақсатқа бағыттау барысындағы тәрбиеші мен тәрбиеленушінің практикалық іс-әрекетінде;
– оқушының іс-әрекетін жобалау үдерісінде: мұғалім оқушының жеке, дара, дербес ерекшеліктерін ескере отырып, оның қабілеттерінің дамуына бағыттайтын оқытудың мақсатына сәйкес жоба құрастыру;

– мұғалімнің өз іс-әрекетін субъект ретінде өзі талдауы, өзін-өзі бағалауы, сондай-ақ мұғалім өзінің-оқушыларын да өз іс-әрекеттерін талдауға, ой елегінен өткізуге, бағалауға, яғни, өз іс-әрекетіне өзінің рефлексивті қатынасын үйретеді.

Ғалымдар педагогтің кәсіби қызметі мен рефлексияның арасында өзара байланысты атап көрсетті. Педагогтің әртүрлі қызметі оның жеке педагогикалық іс-әрекетінің тиімділігін болжауға және бағалауға рефлексивті тетіктерін түрлендіреді. Практикада «педагогикалық рефлексия» ұғымын, бірінші кезекте, оқытушы өзін оқушының орнына қоя алатындығы және оқушылар көзімен қарағанда оқытушының беделімен байланыстырады. Зерттеушілер педагогтің төмендегідей позицияларын анықтап көрсетеді:

-өзінің іс-тәжірибесін әріптестеріне бере алатын оқытушы-әдіскер;
-оқушының шығармашылық қабілетін дамытатын оқытушы.

Педагогикалық рефлексия педагогтің әртүрлі позициясында жетіле отырып, оның ақпарат көздерін пайдалану нәтижесінде сыннан өтті. Тіпті ғылымға «педагогтің рефлексивтілігі» деген ұғым да ене бастады. Педагогикалық рефлексияға байланысты мұғалімнің нақты жағдайларында ойлау үрдісі қатар қарастырылады. Мұғалімнің әртүрлі кезеңдерде, инновациялық іс-әрекеттеріндегі рефлексияның мазмұнын     В.А. Сластетин, Л.С. Подымовалар аша отырып, әртүрлі педагогикалық жаңалықтарға оқытушының рефлексивті позициясын ұштастырады, педагогикалық рефлексияның тиімді факторларын, рефлексивті өзара іс-әрекетті анықтайды.

 Ғалым Н.В. Кухарев іс-әрекет нәтижесіне қатысты әрбір мұғалімнің кәсібилік деңгейін төмендегідей анықтайды: репродуктивтік – өзінің білетінін өзгеге айтып жеткізе алады; адаптивтік – аудитория тыңдаушыларына өзінің хабарласымын сіңдіре алады; оқшауланған – модельдік – курстық бағдарламасының белгілі бөлімдері бойынша білім, білік, дағдылар жүйесін қалыптастыру стратегиясын меңгерген; жүйе-модельдік білімі – толық курс бойынша білім, білік, дағдылар жүйесін қалыптастыру стратегиясын меңгерген; жүйе-модельдік шығармашылық – өзінің пәнін жаңа жағдайда өзін шығармашыл тұлғаны қалыптастыру құралына айналдыру стратегиясын меңгерген.

Педагогтің іс-әрекетінің негізгі қырларының бірі – оның педагогикалық қабілеттілігі. Ол мұғалімнің тұлғалық қасиеттеріне сәйкес жеке анықталады: объектіге, үдеріске және оның нәтижесіне арнайы сезімталдығымен ерекшеленіп, нақты жағдайда мәселені шешудің тиімді әдістерін көрсетеді. Педагогикалық қабілеттілік қызметтік жүйенің сапасы ретінде қарастырылып, іс-әрекет нәтижесінің басты көрсеткіші болады. 

Педагогтің аутопсихологиялық құзіреттілігі деп, оның өзінің іс-әрекетінің, өзінің жеке қабілеттерінің деңгейін білуін, кәсіби өзін-өзі жетілдіру әдіс-тәсілдерін білуін, өз жұмысындағы және өзінің жеке басындағы кемшіліктердің себебін көре алмауын, өзін-өзі жетілдіруге ынта білдіруін айтады. 

Педагогикалық іс-әрекеттің 4 деңгейін көрсетуге болады:

1) құқықтық (нормативтік) деңгей – мемлекеттік білім беру стандтартына бағытталған, педагогикалық іс-әрекеттің эталондық сапасын сақтауға және қолдауға бағытталған мұғалімнің сипаттамасы;

2) түрлендіруші деңгей – қандай да бір жаңашыл мұғалімнің іс-тәжірибесін өз іс-әрекетінде нәтижелі пайдалану;

3) шығармашылық деңгей – өзінің іс-әрекетіне зерттеу жүргізілетін, шығармашыл ізденістегі мұғалім, өзінің жеке оқу әдістемесі бар;
4) инновациялық деңгей – өзінің шығармашылығының арқасында, инновациялық педагогикалық технологияны меңгерген, өзінің жеке жаңалықтарын енгізген, өзінің төл технологиясын ендірген жаңашыл-шығармашыл инноватор мұғалім. Педагогтің зерттеуге даярлығын қалыптастыруда жоғары деңгей – төртінші деңгей – инновациялық деңгей болады. Мұғалімнің жоғары инновациялық деңгейі қалыптасуы үшін ол өзін-өзі жетілдіру жұмыстарын жүргізуі тиіс: өз іс-әрекетін өзі талдау, өз іс-әрекетінің нәтижесінде диагностикалық сараптама жасау. Мұғалімнің кәсіби құзіреттілігін диагностикалауда оның жеке дара ерекшеліктерін есепке алған жөн. Педагогтің зерттеушілік мәдениетін қалыптастырудағы педагогикалық рефлексияның мәнін ашатын рефлексивті мәдениетті қарастырғанымыз жөн. Ғалымдардың зерттеулеріне жүгінсек, рефлексивті мәдениет төмендегідей сипатталады: адамның шығармашылықпен ойлай алу қабілеті мен оған дайындығы және шиеленісті жағдайларды болдырмау жолдарын меңгеруі; жаңа білім мен құндылықтарды жинай алу біліктілігі; әртүрлі келеңсіз жағдайлардан шыға алу біліктілігі; қатынастың тұлғаралық жүйесіне бейімделе алу қабілеті; жүйелі практикалық мәселелерді қоя және шеше алу қабілеті.
Ғалымдар «рефлексия» ұғымын жан-жақты ашуға тырысады:

- субъектінің іс-әрекетінің құралын өзгертуді сезінуі (В.В. Давыдов, А.З. Зак, Е.И. Машбиц және т. б.);
- іс-әрекеттер арасындағы қатынасты орнату үдерісі (Н. Г. Алексеев, В. К. Зарецкий, В.И. Слободчиков, Г.А. Цукерман және т. б.);
- басқа субъектінің іс-әрекетіне қатысты бір субъект іс-әрекетінің сыртқы бағыты (О. С. Анисимов, Г.П. Щедровицкий және т. б.)

Психологиялық зерттеулерде рефлексияның тағы да 4 саласы ашылады: кез келген мәселені шешудегі ойлану, өзінің іс-әрекетін ой елегінен өткізу; өзара қолдауға құрылатын іс-әрекет; адамның жеке тәжірибесінің басқа адамға жеткілікті және басқаның тәжірибесін өзіне алатын қарым-қатынас; өзін-өзі түсіну, адамның өзінің ішкі жан дүниесімен анықталатын «Мені» және «Мен емесі». Осындай 4 бағытты қамтыған рефлексия ғана мұғалімнің өз ісіне басқаның көзімен қарап, өзінің іс-әрекетінің «дұрысы» мен «бұрысын» көріп, ой елегінен өткізіп, өзінің жаңа қабілеттерін меңгеруіне, яғни инновациялық даярлығының қалыптасуына жол ашылады.

Педагогтің іс-әрекетінің нәтижесі оқушының іс-әрекетін нәтижесімен бағаланатындықтан, оқушылардың да іс-әрекетін қатар қарауға тура келеді. Егер төменгі мектеп жасында оқушының оқу әрекетінің өзегі ойлаудағы рефлексия болса, оның өзі де оқытушының басшылығымен жүзеге асады, ал жасөспірім шақта білім беруді ішкі, ортаңғы, анықтаушы мақсаты оқушының өз бетінше өздігінен ойлануы болады.

Өзіндік рефлексияның өлшеу бірлігі – өзіндік талдау. Өзіндік талдау педагогикалық талдаудан генетикалық тұғырдан шығады. Педагогика ғылымында педагогикалық талдаудың байланысы анықталған; педагогикалық талдаудың мазмұны мен негізгі бағыттары ашылған; мектепті басқару жүйесінде оқу-тәрбие үдерісінде педагогикалық талдаудың орны мен рөлі; педагогикалық талдаудың әдіснамалық ұстанымдары мен әдістері; оқу – тәрбие үрдісін педагогикалық талдау қызметінің жалпы теориялық тұжырымдамасы; педагогикалық талдау технологиясының моделі және т. б.

Педагогтің ғылыми зерттеуге даярлығын қалыптастыру барысындағы педагогикалық рефлексияны қайта қарап, білім берудің жаңа парадигмасы тұсында мұғалім мен оқушының жаңа қызметтерін қайта зерделеу қажет. Қазіргі кезеңде «рефлексивтік біліктілік», «өзіндік сана», «өзін-өзі бағалау», «өзін-өзі тәрбиелеу», «өзін-өзі дамыту», «өзін-өзі бақылау», «өзіндік рефлексия» ұғымдарының мазмұны қайта жаңартылуда.

Педагогикалық рефлексия педагогикалық диагностикамен тікелей өзара байланыста қарастырылады. Педагогикалық диагностика мұғалім тұлғасын зерттеу нәтижесін талдау үдерісі ретінде қарастырылып, мұғалімнің іс-әрекеті мен тұлғаралық қатынасын реттеу және түзетуге ұсыныстар беруге негізделеді..

Педагогикалық рефлексия мәселесі мұғалімнің өзінің тұлғасын өзі өзектендіруімен тығыз байланысты. Өзін-өзі өзектендіру тұлғаны дамыту тетігі ретінде адамның әлеуметтік ерекшеліктерін көкейкесті етуімен сипатталады. Мұғалімнің өзін-өзі өзектендіру мәселесі тек соңғы зерттеулерде ғана кездесе бастады. Ғалымдардың пікірінше, оқытушының өзін-өзі өзектендіруі төмендегідей факторларды анықтайды: өзінің жеке тұлғасы мен іс әрекетіндегі жетістіктер мен кемшіліктерді сапалы жетілдіру мақсатында зерттеу (гностикалық іс-әрекет); жүйені жобалау және өзінің әрекетінің реттілігі (конструктивті іс-әрекет); мұғалімнің білім мазмұнын беру бойынша өзінің іс- әрекеттерін ұйымдастыру (ұйымдастырушылық іс- әрекет).

Педагогтің инновациялық іс-әрекеттер құрылымындағы рефлексияны     В.А. Сластенин, Л.С. Подымова қарастырады. Авторлық инновациялық іс-әрекеттері рефлексияның мазмұнын төмендегідей қарастырады: тікелей талдау- педагогикалық жүйенің өзекті күйінен соңғы жоспарланған мақсатқа жүгінуі; кері талдау- соңғы күйден өзектіге қарай мақсаткерлік; тікелей талдау мен кері талдаудың көмегімен аралық мақсатқа қарай бағытталуы.


Сонымен қатар, педагогикалық зерттеудің жүргізілуі барысында және аяқталған кезінде сапасын сипаттауға мүмкіндік беретін зерттеуші педагогтың кем дегенде үш сатыдан құралатын әдіснамалық рефлексия құрылымы анықталады. Әдіснамалық рефлексияның құрылымына зерттеудің ғылыми аппаратының жеке құрауыштары кіреді. Мәселен, зерттеу мәселесі (бұрын – соңды қарастырылмаған нені зерттеуге болады?); зерттеу тақырыбы (бұны қалай атасақ болады?); тақырыптың өзектілігі (аталған мәселені неліктен осы уақытта зерттеу қажет?); зерттеу объектісі (нені қарастырамыз?); зерттеу пәні (объект қалай қарастырылады, берілген зерттеу қандай жаңа қатынастарды, қасиеттерді, функциялар мен аспектілері қарастырылады?); болжамдар мен қорғалатын ұстаным (объектіде не байқалмай тұр, зерттеуші өзгерел көрмей тұрған қандай сипаты бар?); зерттеу мақсаты (зерттеуші қандай нәтижелерді алғысы келеді, ол нәтежиені қалай көреді?); зерттеу міндеттері (мақсатқа қол жеткізу үшін не жасау қажет?); зерттеу жаңашылдығы (өзгелермен жасалмаған қандай жаңалық бар, қандай нәтижие алғаш рет алынды?); ғылым үшін мәні (оның мәнін құратын, ғылымның дамуына бағытталған, қай ғылым саласына өзгеріс енгізеді?); тәжірибе үшін мәні (тәжірбиелік педагогикалық іскерліктің қандай нақты кемшіліктерін зерттеу нәтижиесінде алынған нақты нәтежиелер арқылы түзеуге болады?).
Жүргізілген зерттеулерге талдаулар жасай келе түйгеніміз: педагогикалық рефлексия мен өзіндік рефлексияның түпкі мақсаты – білім беру сапасын арттыру.

Педагогикалық рефлексия мен өзіндік рефлексияны педагогикалық үдерісте пайдаланып, жаңа өзгерістер енгізуге болады. Мәселен, озық іс-тәжірибені үйрену, зерттеу, тарату жұмыстарын диагностикалық негізде құруға болады. Диагностикалық әдіске ғалымдар өзін- өзі бағалау (рейтинг), өзіне- өзі баға беру, сауалнама жүргізу, анкета алу, әңгімелесу, мониторингтік сараптаманы және т. б жатқызып жүр. Диагностикалық әдістің маңызы: нақты оқу мәселелерін шешуде мұғалім іс- әрекетінің әлсіз жақтарын анықтау; анықталған мұғалімнің әлсіз жақтарының қиындықтарын айқындау; айқындалған кемшіліктер мен қиындықтардың себептерін ашу; анықталған мәселені тиімді шешу жолдарын іздестіру.

Педагогикалық рефлексия  мұғалімнің зерттеушілік мәдениетін қалыптастыруда үлкен рөл атқармақ.
Сұрақтар мен тапсырмалар

1. Педагогикалық рефлексия теорияларын сипаттаңыз.
2. Педагогикалық іс-әрекеттің 4 деңгейін көрсетіңіз.
3. «Рефлексия» ұғымына берілген анықтамаларды салыстырыңыз.

4. Рефлексияның мұғалімнің кәсіби іс-әрекетіндегі көрінісін сипаттаңыз.
6.4. Білім беру ұйымындағы ғылыми-әдістемелік жұмыс және педагогтің зерттеушілік  мәдениеті
Ғылыми-қолданбалы білімдер жүйесі мектептегі ғылыми-әдістемелік жұмыстарды ұйымдастыру алдындағы қатарлы озат педагогикалық іс-тәжірибені зертгеу, үйрену, тарату және пайдалану, мектеп практикасына педагогика ғылымының жаңалықтарын ендіру, педагогика ғылымы мен практикасыньң өзара байланысын орнату, сондай-ақ, мектептің оқу-тәрбие үрдісіне мұғалімнің зерттеушілік мәдениетін қалыптастыру мақсатында білім беру саласындағы педагогикалық шыгармашылық пен жаңашылдықты енгізу, инновациялық педагогикалык технологиялардьң қыры мен сырын меңгеруді үйрету болып табылады. Бұлардың әрқайсысына жеке-жеке тоқталып кетейік.

1) Мектептегі ғылыми-әдістемелік жұмыс - мұгалімнің зерттеушілік мәдениетін қалыптастырудың алғышарты.

Әдістемелік жұмыс мұғалімнің өзін-өзі дамыту барысында өзінің кәсіби құзыреттілігін артгыруға педагогикалық әсерінің кажетті мүмкіндігін қалыптастыратын іс-әрекеттерінің өзара байланысқан әдіс-тәсілдерінің нақты жиынтығын кұрайды. Әдістемелік жұмыс жүйесінің төмендегідей элементтер жиынтығын ашып көрсетуге болады: мақсат, ұйымдастыру принципі, мазмұны, формасы, әдстері және нәтижесі. Автор әдістемелік жұмыстың мақсаты мұғалімді педагогикалық шығармашылыққа жеткізетін білім, білік, дағды мен зерттеу мәдениетінің, рухани мәдениеттің бірін-бірі толықтыруы ретінде анықтайды.

Әдістемелік жұмыс – ғылым және озат педагогикалық тәжірибе жетістіктеріне, оқу-тәрбие жұмысының нақты талдауына негізделген әрбір мұғалімнің, ұстаздың, тәрбиешінің, оқу мекемесі басшысының білім беру жүйесінің басқа да қызметкерлерінің педагогикалық мамандық дәрежесін және кәсіби шеберлігін көтеруге (педагогтардың кәсіби өз өзіне білім беруді, өзін-өзі тәрбиелеуді, өзін-өзі жетілдіруді басқару бойынша шараларды есептегенде), тұтас педагогикалық ұжымның теориялық мүмкіндігін дамыту мен көтеруге және оқушыларға нақты білім беру тәрбиелеу мен дамытудың үйлесімді деңгейіне жетуге бағытталған өзара байланысты шаралардың, қызметтердің жүйесі.

Ғылыми-әдістемелік жұмыс өзара бір-бірімен тығыз байланысқан 2 бөліктен тұрады:
-оқу-әдістемелік жұмыс — педагоггарды оқу жоспары мен бағдарламасын құруға бағыттап, оқушыларды үздіксіз жалпы білім беруге даярлау идеясын жүзеге асырады, оқу-тәрбие үрдісінің сапасьн қамтамасыз етеді;
-ғылыми-зерттеушілік жұмыс – оқушылардың оқу материалын мең​геру механизмдері мен заңдылықтарын айқындауға, педагогикалық ғылыми зерттеудің әдіснамасы мен техникасын меңгеруге көмектеседі, білім беру мазмұнының жаңаруына байланысты жаңа әдіс-тәсілдерді, технологияларды меңгеру, оқушылардың білім, білік, дағдыларын бағалау критерийлерін анықтау жолдарын үйретеді. Ғылыми-әдістемелік іс-әрекет ғылыми-теориялық негіздемені қажст етеді. Ғылыми-әдістемелік іс-әрекеттің 3 типі ажыратылады:
-зерттеушілік (инновациялық үрдістің дамуын қамтамасыз етеді);
-эксперименттік (инноватикалық үрдісті дамыту режимінен оны қызметке қосу режиміне алмастыру);
-коррекциялық (іс-әрекеттің кепілдеме беретін нәтижесі). 

Ғылыми еңбектерге жасаған талдауымыз көрсеткендей, жалпы білім беретін мектептердегі ғылыми-әдістемелік жұмыстар жүйесі өте аз зерттелген. Көптеген ғалымдар жалпы білім беретін мекемелер мен білім беру; бөлімдеріндегі әдістемелік және өз білімін өзі жетілдіру жұмыстарын ұйымдастыруды үздіксіз білім беру мен білімді жетілдірудің негізгі бөлігі деп қарастырады. Кейбір зерттеушілер әдістемелік жұмысты мұғалімнің үздіксіз білім алу жүйесінің құрамды бөлігі ретінде қарастырады (П.В. Худоминский, Я.С. Бенцион), енді бірі әдістемелік жұмысты мұғалімнің біліктілгін көтеру іс-әрекетінің бірден-бір түрі ретінде қарастырады (Л.И Колесниченко). Үшінші біреулері әдістемелік жұмысты мұғалімнің өз пәні бойынша әдістемелік мәселелерді шешу жолдары деп қана түсініп, оның мәнін, құндылығын төмендетеді. Ал ғалымдардың қалған бөліктері ғылыми-әдістемелік және әдістемелік жұмыстарды педагогикалық үрдіске жаңалықты, жаңа технологияны ендірудің, сынақтан өткізудің бірден бір жолы деп қарастырып, оны педагогтің біліктілігін көтеру және оқушының тәрбиесі мен білімінің сапасын арттыру құралы деп есептейді (С.Н. Лактионова, Г. Кушпаева және т. б.).

Қазіргі кезеңде инновациялық педагогикалық технологияны сынақтан өткізу және оқу-тәрбие үрдісіне ендіру бойынша әдістемелік жұмысты инновациялық бағытта қайта қарауды, ұйымдастыруды талап етеді. Ғалымдар инновациялық мектепте әдістемелік жұмысты құрудың жолдарын ашып көрсетеді. Ғалым жалпы білім беретін мектепте инновациялық бағытта әдістемелік жұмысты ұйымдастырудың әдіснамалық принциптерін ұсынады, және әдістемелік жұмыс мазмұнына төмендегідей компоненттерді жатқызады: рухани мәдениетті көтеру, философиялық білімді жаңарту және адам мен экология бойынша қазіргі кезеңдегі білімдер жүйесімен қарулану, теориялық деңгейде білім беру мазмұнын жаңарту, пән бойынша оқушының білім мен біліктілік құрылымын жетілдіру, оқу әрекетінің қазіргі кезеңдегі теориясы мен әдістемесін меңгеру. Қазіргі кезеңде білім беру мазмұнының, парадигмасының өзгерісіне сәйкес бұған біз тағы да төмендегілерді қосар едік: жаңа буын оқулықтар мен оқу-әдістемелік кешенін, 12 жылдық мектептің білім беру мазмұнына сәйкес жаңа оқулықтар мен оқу-әдістемелік кешендерін, оқытудың жаңа білім беру технологияларын меңгеру, инновациялық-дидактикалық іс-әрекеттің әдіс-тәсілдерін меңгеру, жалпы алғанда мұғалімнің инновациялық даярлығын қалыптастыруды жатқызар едік.

Мектеп өмірінде мұғалімдердің кәсіби дайындығын көтеруде психологиялық-педагогикалық семинарлардың және практикум- семинарлардың маңызы арта түсуде. Мұғалімдердің мұндай тобы мектеп басшыларының, ғалым-педагоггардың, мұғалімдердің өзінің бастамасымен құрылуы мүмкін. Бұл топ озат тәжірибесі өз мектебінде және одан тысқары жерлерге де жинақтап, таратуға күш салады.

Егер мәселелік топ өз тұжырымдамасын немесе әдістемелік жаңалығының талдамасын жасап, практикаға енгізумен айналысатын болса, онда ол топ ғылыми-зерттеу жұмыстарының негізгі белгілері бар эксперименттік - тәжірибелік әрекет жүргізеді. Ал ондай жұмыстар зерттеу тақырыбы мен мәселелерін негіздеу, күткен нәтижелерге болжам жасау, зерттеу әдістерін таңдау сияқты маңызды міндеттерді қамтиды. Бұл жұмыстар педагогикалық ЖОО, ҒЗИ педагог оқытушыларының ғылыми жетекшілігімен іске асады. Мәселелік топтың қызметіне басшылық тарапынан ықылас қойылып, мүдделік танытылса, ол мектептің педагогикалық ұжымында жақсы инновациялық ахуал қалыптастыра алады. Мектептегі әдістемелік жұмыстардың ұжымдық түрлерінің бірі - педагогикалық ұжымның таңдаған ғылыми-әдістемелік тақырып бойынша зерттеушілік қызметі. Негізінен, әдістемелік жұмыстың мазмұны мен оны бағалаудың диагностикалық параметрлері блоктық жүйеде қарастырылады. Бірінші блок — мұғалімнің пәні бойынша теориялық білімді, пәнді оқыту әдістемесін білуін, педагогика мен психология ғылымдарының соңғы кезеңдегі жетістіктерін меңгеруін жатқызады. Екінші блокқа мұғалімнің білім беру мазмұны туралы білімі, пәні бойынша оқушыға білім берудің инновациялық әдіс-тәсілдерін меңгеруі, пәні бойынша оқыту формаларын меңгеруі кіреді. Үшінші блокқа мұғалімнің оқушылардьң психологиялық ерекшеліктерін білуі, оқушыларды тәрбиелеу, оқыту, дамытудың психологиялық заңдылықтарын білуі, педагогиканың теориялық негізі мен педагогикалық технологияны меңгеруі жатады. Қазіргі кезеңде мектепте әдістемелік жұмыстарды ұйымдастыру жолдары жан-жақты ашылып көрсетілуде.

2) Инновациялық педагогикалық тәжірибені жинақтау, насихаттау, тарату және пайдалану – мұғалімнің зерттеушілік мәдениетін қалыптастыру жолы
Мектептерде педагогикалық тәжірибені зерттеу, жинақтау ісі күрделі және шығармашылық мәселелердің біріне жатады. Педагогикалық тәжірибе — оқыту мен тәрбиенің практикасын жан-жақты зерттеу объектісі, фактылар мен ғылыми мәселелерді жинақтаудың негізгі көздерінің бірі. Сондықтан, педагогикалық инновациялық тәжірибе оқу-тәрбие жұмысын үнемі дамыту мен жетілдіруде үлкен орын алады. Осыған орай, әрбір мұғалім еліміздегі жаңашыл ұстаздардың бай тәжірибесін, белгілі педагогтар мен психологтардың ғылыми еңбектерін терең зерттеп, өз ісінде шеберлікпен пайдаланудың жолдарын қарастырады.

Соңғы жылдары педагогикалық әдебиеттерде білім беру мекемелеріне қатысты инновациялық педагогикалық тәжірибені үйрену, зерттеу, пайдалану төмендегідей бағытта қарастырылып жүр:
-мұғалімдердің, мектеп басшыларының, білім беру мекемелері қызметкерлерінің кәсіби біліктілігі мен кәсіби шеберлігін арттыру жұмыстарының құрамды бөлігі;
-мектепшілік әдістемелік жұмыстың инновациялық бағыты;
-мұғалімдердің, мектеп басшыларының, білім беру мекемелері қызметкерлерінің шығармашылық дамыту құралы;
-педагогикалық зерттеу әдісі;
-педагогика ғылымы мен практикасының өзара байланысының нәтижесі;
-мұғалімдердің, мектеп басшыларының, білім беру мекемелерінің педагогикалық іс-әрекетінің арнайы түрі.
Біздің зерттеуіміз көрсеткендей-ақ, озат педагогикалық тәжірибе педагогика ғылымына қатысты төмендегідей мақсатта қолданылады: ғылым мен практиканың мазмұнын кеңейтетіндей жаңа педагогикалық фактілер көзі; теориялық зерттеу өнімінің, ғылыми ұсыныстар мен ғылыми теориялық ақиқаттың критерийлерін оңтайландыру құралы.

Қорыта келе айтарымыз, озат педагогикалық тәжірибені үйрену, зерттеу, тарату, насихаттау, пайдалану мұғалімнің инновациялық даярлығын қалыптастырудың алғышарты.

3) Озат тәжірибені мектептің оқу-тәрбие үрдісіне ендіру – педагогтің зерттеушілік мәдениетін қалыптастыру құралы.

Педагогика ғылымының жетістіктері мен озық педагогикалық тәжірибені практикада пайдалану мәселелері М.А. Данилов, В.Е. Гмурман,    Ф.Ф. Королев, Ю.К. Бабанский, Л.В. Занков, М.И. Махмутов және т. б. ғалымдардың еңбектерінде қарастырылады.

Мектептің оқу-тәрбие үрдісіне озық педагогикалық тәжірибені ендіру, озат мұғалімдер мен мектептің тәжірибесін насихаттау, тарату мәселесін алғаш көтерген М.Н. Скаткин болды. Педагогика ғылымындағы жаңалықтарды мектеп практикасына ендіру мәселелермен В.Е. Гмурман, Ю.К. Бабанский,    П. И. Карташов және т. б. айналысты. Осы мәселенің теориялық аспектісін зерттеген М.Н. Скаткин төмендегілерді ерекше атап көрсетеді: мұғалімнің практикасына жаңаны ендіруге бағытталған жол, ендіру ұғымы, ендіру припциптері, тиімді ендіру шарттары, ендіру іс-әрекетінің тәсілдері, ендіру үрдісі, ендіру түрлері, ендіру жұмысындағы кемшіліктер, ендіру үрдісін басқару, ендіру кезеңдері, педагогикалық зерттеу нәтижесінің түрлері және оны ендіру ерекшеліктері, ғылыми жаңалықты ендіруге және пайдалануға даярлық көрсеткіштері, әдістемелік қызмет, ендіру тиімділігі (бағасы, ендірудің типтік бағдарламалары, педагогикалық ұсыныстарды бағалау критерийлері).

Практикаға зерттеу нәтижелерін ендірудің әдіснамалық негіздерін              В.В. Краевский, В.И. Журавлев, А.А. Арламов және т. б. ғалымдар анықтады: ғылыми-педагогикалық нәтиженің түрлері мен оны ендіру ерекшеліктері; әдіснамалық, қолданбалы, іргелі, тәжірибелік-конструкторлық зерттеулер, өнертапқыштық іс-әрекет; ендірудің әлеуметтік детерминизмі, жаңалықты ендіру қажеттілігі, тиімділігі; педагогикалық инновациялық ақпараттар банкін құрудың теориялық негіздемесі; практиканың қажеттілігіне қарай аралық және соңғы нәтижелерді екі кезектік ендіру идеясы; ендіру үрдісінің моделін құрастыру, жаңалықты ендірудің тиімділігі мен сапасының корсеткіштері мен критерийлері; педагогикалық үрдісті жаңартуға окушыларды қамтудың тәрбиелік ықпалы, ендіру үрдісінің типтік алгоритмі, жаңаның бір немесе бірнеше комноненттерін ендіруде жүйенің жаңаруы; жаңалықты ендіруде кездесетін кедергілерге сипаттама, жаңалықты ендірушінің заңды құқығы мен қызметтік міндеттері; педагогикалық идеяның дамуына әсер ететін жалпылама факторлары, оны мектеп практикасына ендіру кезеңдері және т. б.

Педагогика ғылымы мен озат педагогикалық тәжірибенің жетістіктерін мекгеп практикасына ендірудің әдістемелік және практикалық мәселелерін      М.Н. Скаткин, Я.С. Турбовской, Н.В. Кузьмина, Н.В. Кухарев, Л.И. Гусев,  Г.Л. Лұкпанов, И.В. Баранова және т.б. ғалымдар зерттеді: озат педагогикалық тәжірибені ендіру үрдісінің мақсаты мен маңызы; ендіру үрдісінің логикалық, ендіру мақсатқа бағытталған іс-әрекет, ғылым жетістіктерін практикада пайдалануға даярлық деңгейі; ендіру іс-әрекетінің тиімділігін анықтайтын шарттар жүйесі, педагогикалық мақсатты шешуге мұғалім мен тәрбиешінің шығармашылық аспектісі, педагогикалық теория мен практиканың өзара байланыстық заңдылықтары мен факторлары; ғылыми ұсыныстардың педагогикалық ұжымның тәжірибесіне айналдыру механизмі, ендіру үрдісінің алгоритмі.

4) Педагогика ғылымы мен практиканың өзара байланысы — педагогтің зерттеушілік мәдениетін қалыптастырудың алғы шарты
Мектептің кәсіби іс-әрекеті мен әрбір мұғалімнің шығармашылық әс-әрекетінің әдіснамалық негізінің құраушысы болатын теория мен практиканың үздіксіз өзара байланысын қарастырамыз. Педагогикалық теория мен практиканың өзара байланысы олардың өзара іс-әрекетінен туындайды.

«Өзара іс-әрекеттілік» ұғымы педагогикалық зерттеу нәтижелерін практикаға ендіруді білдіреді, теория мен практиканың өзара іс-әрекеттілігі педагогикалық іс-әрекеттің кез келген түрінде байқалады (оқу-тәрбиелік, басқарушылық, ғылыми-зерттеушілік іс-әрекет, мұғалімдер қауымына педагогикалық ғылымның материалдарын беру іс-әрекеті). Соңғы кезде, ғылым мен практиканың өзара іс-әрекеттілік мәнмәтінінде педагогикалық жаңалықты пайдалану мәселесі көбірек зерттелуде. Көптеген зерттеушілер жаңашылдық қозғалысын педагогикалық жаңалықта пайдаланумен тығыз байланыстырады. 
Базалық ұғымдар қатарына төмендегідей терминдерді жатқызуға болады: педагогика ғылымының практикасымен өзара байланысы, олардың өзара байланыстылығы, өзара іс-әрекеттілігі, өзара дамуы; өзара көмектестігі, өзара бағалауы. Бұлардың әрқайсысы педагогика ғылымының да, педагогика практикасының да функцияларының негізгі ұғымдарына жатады. Егер «ғылым-тәжірибе» деген жалпы логиканы басшылыққа алса, онда бұл ұғымдардың сипаттамаларын төмендегідей реттілікте беруге болады: себеп – мақсат – мазмұн – әдіс – құрал – форма – аймақ – масштаб – нәтиже – салдар.

Ғылымда бұл жалпы логика төмендегідей алгоритммен беріледі: базалық ұғымнан өзара байланыстылық жүйе моделін құру, оны құрып болғаннан кейін – жүйе құрылымындағы аз белгілі компоненттерді іздестіру.

Педагогикалық теория мен мектеп практикасының өзара әрекеттесуінің нақты көрінісі мұғалімнің ғылыми-педагогикалық білімді пайдалану жұмысында жүзеге асады: жалпы педагогикалық, жеке пәндік – дидактикалық, жалпы дидактикалық. Бұл білімдер тікелей мұғалім тұлғасы арқылы меңгеріледі. Оны пайдаланудың ішкі механизмі – бұл мұғалімнің өзінің құндылығы арқылы жүзеге асатын таңдау, бағалау.

XX ғасырдың 60-70 жылдары ғылым мен теорияның өзара байланысын сипаттайтын мектеп-зертханалар пайда бола бастады. Қазіргі кезеңде ғалымдар мектеп зертхананың – педагогикалық ғылым мен практиканың өзара әрекетінің моделі ретінде қарастырады.

Мұғалімнің өзінің жеке әдістемелік жүйесін – жетілдіру бағытында шығармашылық тәжірибелер зертханасының, соның ішінде, мақсаттары бір мұғалімдер ұжымын біріктірген атаулы мектептер пайда бола бастады. Республикамыздағы белсенді, ізденіс үстіндегі ұстаздар өз қолдаушыларымен бір ұжым болып, ынтымақтастық педагогикасының бір бұтағы атаулы мектептер аясында қызмет етуге ынта білдірді. 

Жеке тұлғалық қорды жеке еншілік құқығы бар материалдар: лекциялар, баяндамалар, мәжілістер мен семинарлардағы ұсыныстары, авторлық курстары, әдістемелік нұсқаулары, бейне және таспа сабақтар, дидактикалық материалдар, оқушылар шығармашылығы, шығармашылық көрнекілік құралдары, авторлық кітаптары, ақпараттық мәліметтер мен деректер жинағы құрайды.

Атаулы мектептер, инновациялық мектептер, мектеп ресурстық орталықтар – ізденіс жасау, тексеру, тарату айналысатын «инновациялық сынақ аймағы». Инновациялық мектеп топ ретінде әлеуметтік және психологиялық топ қасиеттерін біріктіріп, сіңіре білген өзіндік құрылымы әкімшіліктің нұсқауымен ойластырылып, қызметі алдын-ала белгіленбеген, керісінше, қызметті өз беттерінше ұйымдастырушы (жасаушы), инновациялық қозғалыстағы, формалды емес, даму деңгейі жоғары дәрежедегі ерекше топ. Біздің қарастырып отырған инновациялық топ дамуының ұжымның классикалық қалыптасу механизмін қайталамайды, бұл топ басынан даму деңгейі жоғары дәрежедегі ұжым ретінде қызметтік байланыс сипатын көрсетеді. Осыған орай, даму деңгейі жоғары дәрежедегі топтың қалыптасу механизмі төмендегідей сипатталады: жаңашыл-педагог іс-тәжірибесінің әртүрлі формада таратылуы, іс-тәжірибедегі білімді қолдаушылардың пайда болуы, қолдаушылар қызметінің өріс алуы, тұлғааралық қатынастағы қызметтік байланыстың нығаюы.

Инновациялық мектеп инновациялық топ педагогтары үшін дұрыс жол сілтеп, шешім қабылдап қана қоймайды, сонымен бірге сыртқы жағдай ықпалына, қарама-қайшылықтарға төзімділік, өз-өзіне сенімділік қабілеттерін де қалыптастырады. 
Мектепте оқу және тәрбие жұмыстарын жетілдірудің, мұғалімнің инновациялық даярлығын қалыптастырудың жаңа бір формасы — мұғалімдердің шығармашылық тобы. Шығармашылық ең алдымен мұғалімдердің мамандықтарына сәйкес терең және берік білімді, мол тәжірибені талап етеді. Шығармашылық қабілетті дамыту, өз бетімен іздену, зерттеу жұмыстарына байланысты. 

Мектеп өмірінде мұғалімдердің кәсіби дайындығын көтеруде психологиялық-педагогикалық семинарлардың және практикум- семинарлардың маңызы арта түсуде. Мұғалімдердің мұндай тобы мектеп басшыларының, ғалым-педагогтардың, мұғалімдердің өзінің бастамасымен құрылуы мүмкін. Бұл топ озат тәжірибесі өз мектебінде және одан тысқары жерлерге де жинақтап, таратуға күш салады.
Сұрақтар мен тапсырмалар
1. Ғылыми-әдістемелік жұмыстың негізгі бөліктерін нақтылаңыз.
2.   Озат тәжірибені мектептің оқу-тәрбие үрдісіне ендіру – педагогтің зерттеушілік мәдениетін қалыптастыру құралы екендігін дәлелдеңіз.
3. Инновациялық педагогикалық тәжірибені жинақтау, насихаттау, тарату және пайдалану тетіктерін сипаттаңыз.
4. Атаулы мектептер, инновациялық мектептер, мектептің ресурстық орталықтардың қызметтерін түсіндіріңіз.

6.5. Педагогтің  зерттеушілік  мәдениеті – педагогиканың философиясын және әдіснамасын меңгеру құралы

Қазіргі кездегі педагогтің әдіснамалық дайындығы теориялық пайымдау мен практикалық әрекетті талап етеді. Әдіснамалық дайындығының мазмұны жоғары кәсібилік, ойлаудың икемділігі, әдіснамалық рефлексия, ғылыми негіздеуге қабілеттілік, кейбір тұжырымдамаларды сын көзбен қарай отырып, шығармашылықпен қолдана білу, танымның формалары мен әдістері, басқару-құрастыру, кәсіби әрекет жағдайында өзгерістерге бағдарлап отыратын білімді меңгеруден тұрады.

Педагогикалық қызмет кәсіби негізделген, дәстүрлі емес жаңаша шешімдерді жылдам қабылдауға мүмкіндік беретін әдіснамалық білімдер қорында жүзеге асуы керек. Сондықтан, әдіснама көбіне ұстанымдар жүйесі туралы білімге, ғылыми зерттеудің логикасына алып келеді. Зерттеу әрекетінің әдістері жөніндегі білімдер өздерінің мәртебесі бойынша әдіснамалық болып табылады. Болашақ педагогтардың кәсіби-дидактикалық құзыреттілігін қалыптастыру барысында біз ғылыми-танымды және практикалық әрекеттің белгілі бір кезеңінде әдіснамалық білімді қолданудың нақты аймағын нақтылауға, педагогика әдіснамасы мен педагогикалық зерттеулер бағытындағы семинар, конференциялардағы тұжырымдар мен ұсыныстардың пайдалылығын анықтауға, студенттердің өз жұмыстарын қазіргі педагогикалық білім негізінде зерделеуін қалыптастыру керек деп есептейміз.

Білім берудің тұлғаға бағдарланған жаңа парадигмасы шеңберінде белгілі мәдениет түрін меңгеруге ықпал ететін педагогикалық шарттарды жобалап алу қажет. Сондықтан, жобаланған білім беру жүйесінде білімнің ғылымилығымен қатар мәдени тұрғыда оқытуды ескеру керек. Басқаша айтқанда, мәдениет жобаланған білім беру жүйесіне тұлғаның мәселені шеше білу мүмкіндігіне қарай білімнің субъектілік жағы ретінде, іс-әрекеттің тәсілі және технологиясы ретінде кіреді. 

Технология бұл жерде кең түрде, яғни мәселені шешу тетігі ретінде ұғынылады. Бұл дегеніміз, тереңдетілген ғылыми білім беру технологиясы білім беру бағдарламасын механикалық бағытта кеңейтуге ғана құрылмайды. 

Педагогикалық жобалаудың жалпы логикасы бізге нақты мамандық бойынша университет жағдайында білім берудің әдіснамалық және әдістемелік деңгейін зерттеу әрекетін жобалау алгоритмі туралы айтуға мүмкіндік береді. 

Технологиялық дайындық студенттердің зерттеушілік қызметінде зерттеу әрекетінің мазмұндық бірілігін теория мен практиканы жалғастыра отырып сақтауға мүмкіндік береді. Оны нақты зерттеу әрекетін жобалаудың практикалық немесе эксперименттік деңгейі ретінде түсінуге болады. Бұл деңгейде жобалау зерттеу қызметінің қажетті кезеңдерін ескеруге, нақты дидактикалық жобаларды жүзеге асыруға мүмкіндік береді.

Екінші жағынан, педагогикалық үдеріс- субъекті мен оның құндылық бағдарларын, жеке ерекшеліктерін, қарым-қатынас пен әрекетін, олардың шығармашылық әлеуетін ескере отырып, әлеуметтік тұрғыда ұйымдастырылған үдеріс болғандықтан, бұл субъектілердің белсенділігін басқарудың белсенділігі әдіснамалық тұрғыдан қамтамасыз етуді жүзеге асыратындай қайта қарауды қажет етеді. Педагогикалық жоғары оқу орындарындағы студенттердің зерттеу қызметі әдіснамалық тұрғыдан қамтамасыз етуді «әрекеттің бағдарлы негізімен» байланыстыруға болады.

Болашақ педагогтардың кәсіби-дидактикалық құзыреттілігін қалыптастыруға бағытталған дайындық жүйесінде әдіснамалық тұрғыдан қамтамасыз ету ғылыми білімді, зерттеушілік білік пен дағдыны тереңдетіп зерделеу болып табылады. Зерттеушілік әрекетті жобалау бір мезгілде өте шығатын емес, қайта болашақ мамандығы қызметіне бағдарлай дамытатын әрекет ретінде танылатын шығармашылық үдеріс.

Зерттеулер көрсеткендей, мұғалім мамандығының логикасы мен құрылымы бұрынғыша ойлаудың индустриялық-ағарту парадигмасы шеңберінде қалып отыр. Сондықтан, мұғалімдердің кәсіби дидактикалық құзыреттілігін қалыптастыру мұғалімдерде дүниені интегративті тұрғыдан қабылдауға, әрекеттің мәнін мәдени-мәнмәтіндік аспектіден көре білуге септігін тигізеді деп ойлаймыз. Педагогтардың кәсіби-дидактикалық құзыреттілігін қалыптастыру оларды тек мәдениет туралы мәлімметтермен ғана байытып қоймайды, оларға өзін тануға, өзінің жеке «меңін» қалыптастыруда, кәсіби тұрғыдан жоғары деңгейге көтерілуге көмектеседі. Бұл жерде білім берудің мемлекеттік стандартына қойылатын талаптардың да қатысы бар. Қазіргі стандарттарда құзыреттілік тұрғыға көңіл бөлу байқалғанмен, әлі де жетістіруді қажет етеді.

Сонымен қатар, оқу үдерісі кезінде студенттердің педагогикалық теория мен практиканың өзара байланысын жүзеге асыру үшін қажет біліктерді нақтылауға, яғни педагогикалық білімді практикада қолдана білу, әдістемелік мәселелерді қоя және шеше білуге қажет жаңа әдістемелік білім алу, өзінің ғылыми іс-әрекетін ғылымға қойылатын талаптар тұрғысынан талдай білу, педагогикалық зерттеулерге әдіснамалық сипаттама жасау біліктерін қалыптастыруға жұмыстану қажет.

Педагог қызметінің негізгі мәні - оқушыны оқыту, тәрбиелеу, дамыту ғана емес, сол үрдістерді басқаруды шығармашылықпен жаңаша ұйымдастыра білу. Ал жаңа тұрпаттағы жаңа педагогтің сапа көрсеткіштерінің бірі оның ғылыми-зерттеушілік іс-әрекетінің мәдениеті болып табылады.

Ғалым М.А. Құдайқұловтың пікірінше, кез келген іс-әрекеттің тиімдісі білім, білік және ынтаның бірлігі әсерінде жүзеге асады. Дәл осы сапалар еңбек үрдісі мәдениетінің әртүрлі деңгейінде дамиды және жетіледі. Мысалы, білім біліктіктен жоғары, білім мен біліктілік бар, бірақ ынта жоқ; ынта мен білім бар, бірақ біліктілік жоқ және т. б. Болашақ маманның мәдениетін қалыптастыру мәселелері Н.Б. Крылова, Г.И. Калиева және т. б. ғалымдардың еңбектерінде көрініс табады. Ғалым Г.И. Калиеваның пікірінше, қазіргі заман талабына сай болашақ маманның мәдениеттілігі оның іс–әрекеті мен тұлғалық сапалық көрсеткіштері арқылы анықталады. Ал Н.Б. Крылованың зерттеуіне сүйенсек, маманның мәдениетінің көрсеткіштеріне жататындар: ойлау кеңістігінің деңгейі, дүниетаным қалыптасуының бағыттылығы мен дәрежесі, жеке іс–әрекет нормасының әлеуметтік маңыздылығы, іс-әрекеттің әртүрлі әдіс-тәсілдерін меңгеруі, эмоционалды қабылдаудың сипаттамасы мен түйсігі. Бұлардың негізінде тұлға мәдениетінің дамуының жалпы көрсеткіші жан-жақты шығармашылық белсенділігінің өлшемі жатады. Оқытушының педагогикалық мәдениеті мен кәсіби бағыттылық құндылықтарын қалыптастыруға ғалымдар   Е.Б. Бондаревская, С.Б. Елканов, И.Ф. Исаев, В.Г. Максимов, А.В. Мудрик, В.А Крутецкий, Н.Н. Никитина, Б.Б. Никитенко, В.А Сластенин, Е.Н. Шиянов, Л. С. Яковлева және т. б. өз зерттеулерін арнады.

Жоғарыда аты аталған ғалымдардың ғылыми жұмыстарын зерделей келе, қазіргі кезеңде педагогикалық мәдениет педагогтің өз мамандығы саласындағы жалпы мәдениет, педагогтің ішкі қасиеттерінің жоғары кәсібилігі, пәннің оқыту әдістемесін меңгеру және т. б. мәдени қабілеттіліктердің кіріккен сапасы ретінде қарастырылады. Қоғамның ұдайы алға жылжу үдерісіне сәйкес (өркениет, ашық қоғам, жаһандану) білім берудегі мәдени бағытқа ерекше көңіл аударылуда.

Педагогикалық мәдениеттің құрамды бөліктері: әлеуметтік-педагогикалық, ғылыми-педагогикалық, кәсіби-педагогикалық, тұлғалық. Педагогикалық мәдениетті әртүрлі бағытта қарастыруға болады: педагогикалық іс-әрекетті реттеуші құндылықтар жүйесі (аксиологиялық бағыт); іс-әрекеттілік бағыттылық (педагогикалық іс-әрекеттің мақсаты, әдіс-тәсілі, құралы, оны жетілдіру деңгейі, бағалау өлшемдерімен нәтижесі); тұлғалық бағыттылық (педагог тұлғасының жалпынама көрінісі).

Педагогикалық мәдениет – тәрбие мен білім берудің рухани және материалдық құндылықтары кең көлемде көрініс табатын, тәрбие білім беру үдерісін жүзеге асыратын, тұлғаны әлеуметтендіру, ұрпақтар алмасуының тарихи үрдісін қамтамасыз ететін шығармашылық іс-әрекеттер әдісі, жалпыадамзаттық мәдениеттің бөлігі.

Педагогикалық қызметтің түпкі мақсатын ғалым В.Л. Бенин өзінің «Педагогикалық мәдениетті қалыптастыру мен дамытудың теориялық-әдіснамалық негіздері» атты докторлық зерттеу жұмысында береді. Автор мұғалімнің педагогикалық мәдениетінің тұлғалық бағыттылық көрсеткіштерін анықтайды. Педагогикалық мәдениеттің құрамды бөліктері;

-инвариантты бөлік: балаларға қатысты педагогтің ізгілік көзқарасы, оның тәрбиешіге тән қасиеттері; психологиялық-педагогикалық құзыреттілік жіне жоғары педагогикалық ойлау қабілеті, туындаған инновациялық мәселені оқушы көзқарасымен шеше алу қабілеті; мұғалімнің жеке басының кәсіби мәдениеті, өзін-өзі дамыта алу қабілеті, өзінің іс-әрекетін өзі реттей алу қабілеті, оқушылармен қарым-қатынас жасай алу қабілеті;
-вариативтік бөлік: өз пәні бойынша жоғары білімділік, оқыту мазмұны мен инновациялық технологиялармен жұмыс жасай алу қабілеті, өз іс-әрекетіндегі шығармашылық бағыт, өзінің жеке педагогикалық іс-әрекетін тұлға-бағыттылық жүйе (дидактикалық, тәрбиелік, әдіснамалық) негізінде қоя алуы, авторлық білім беру жобаларын құрастыра алу қабілеттілігі.

Мұғалімнің педагогикалық мәдениетінің деңгейлері төмендегідей анықталынды: жоғары (жеке-шығармашылық); жеткілікті (кәсіби бейімділік); жалпы (кәсіби емес – репродуктивтік); қанағаттанарлықсыз.

Мұғалімнің ізгілік, рухани, шығармашылық тұлғасының қалыптасуына, оның педагогикалық іс-әрекет әдістерін еркін таңдауда оған көбіне өзі қызмет ететін мектебі, ондағы педагогикалық орта мен ұжымдағы психологиялық ахуал, инновациялық үрдістер әсер етеді.

Мұғалімнің зерттеушілік мәдениетін қалыптастыруда біз мәдениеттің төмендегідей өлшемдерін басшылыққа аламыз: адамдардың өзара рухани қарым-қатынастардағы ақпараттар ағынының молаюы; адамның еркін белсенділігі, оның жаңа ақпарат алуға ұмтылысы; адамның іс-әрекет барысында субъект пен объект позицияларын алмастыра алу қабілеті, ақпарат беруші мен оны тасымалдаушы қабілеттерінің болуы; ғылым мен философия тарихында әртүрлі кең көлемдегі материалды еркін меңгеруі; өзінің қоғамдық белсенділігін арттыру үшін философия білімі үдемелі молайып, жетілдіріп отыруы, оны қажетіне пайдалана алуы; мәдени-тарихи дамудың негізін түсіне алуы; орындаушыдан тапсырма берушіге еркін алмаса алуы; ұғымдарды түсіне алу қабілеттігі, кез келген тұжырымдарды ұсынуы, оны талдай алу қабілеттігі, негізгіні қосалқыдан айыра білу, алынған ақиқаттан қарама-қайшылық көре алуы; логика заңдары мен ұстанымдарын меңгеруі.

Зерттеу барысында ғылыми-педагогикалық әдебиеттерді зерделеу мен кәсіби дайындықтың моделін жасау жолдарына жүргізілген талдау бізге педагогтің кәсіби-зерттеушілік мәдениеті құрамындағы сапа мен қабілеттерді әдіснамалық, теориялық, әдістемелік, технологиялық негізгі төрт компонентке топтауға және олардың өлшемдері мен көрсеткіштерін анықтауға мүмкіндік жасады. Педагогтардың зерттеу мәдениетін қалыптастыру компоненттері өзара бір-бірімен тығыз байланысты және аталған дайындықтың нақты құрылымын түзеді

Мұндағы компоненттерден алынған өлшемдер (мотивациялық, мазмұндық, үдерістік, бағалаушылық-рефлексиялық) бойынша көрсеткіштерін біз зерттеушілік-біліктіліктің бес компонентіне (білім, білік, дағды, тәжірибе және қабілет) сүйене отырып дайындадық.

Әдіснамалық компонент болашақ педагогтің әдіснамалық білімге ынтасы мен қызығушылығын, әдіснамалық тұғырларды, білімдерінің мазмұндық деңгейін, оны өз тәжірибесінде қолдана білуі мен өзінің әдіснамалық білім, білік, дағды, қабілет және тәжірибесінде және өзінің әдіснамалық білім мен білігін бағалай білуінен көрінеді.

Теориялық компонент зерттеу мәдениетінің қалыптасуына негіз болатын теориялар мен мектепте оқытылатын пәндердің мазмұнына ынтасын, қызығушылығын, олар туралы білімдер жүйесін, оларды жүзеге асырудағы біліктілігін, дағдысы мен тәжірибесіне және теориялық білім, біліктеріне рефлексия жасай білуімен сипатталады.

Әдістемелік компонент білім берудің мемлекеттік стандартындағы пәндерді оқытудың әдіс-тәсілдерін білуге ұмтылысы, өзінің кәсіби құзыреттілігін дамытуға ынтасы, дидактикалық біліктер туралы білімдер жүйесі және оларды практикада қолдана білу және әдістемелік білім, білік, дағдыларын іс-тәжірибеде қолдануын бағалау деңгейінен көрінеді.

Технологиялық компонент педагогтің зерттеушілік мәдениетін тәжірибеде жүзеге асыруға ынтасы мен қызығушылығы, оқытуда инновациялық іс-әрекетке ұмтылуы, қолданылатын педагогикалық технологияларды іріктей және қолдана білуі, ақпараттық, компьютерлік технологиялардан сауаттылығы, оларды оқу-тәрбие барысында қолдана білуімен және өзінің технология саласындағы сапалық қасиеттерін бағалау, рефлексия жасауымен өлшенеді.

Мотивациялық өлшем педагогтің зерттеушілік мәдениетіне деген тұрақты ынтасы, талпынуы мен қажеттіліктерінің болып, кәсібилікке ұмтылысы, жаңашылдық бағытта ізденістері, өз қызметіндегі кәсібиліктің алатын орнын, мәнін түсініп, соған сәйкес қадамдар жасауында көрінеді.

Мазмұндық өлшем теориялық және практикалық блоктардан, яғни педагогтің психологиялық-педагогикалық және пәндік теориялық дайындығының деңгейімен, біртұтас педагогикалық үдеріс заңдылықтары негізіндегі білімдер жүйесімен, дидактикалық біліктілігі мен сауатылығы зерттеушілік мәдениет туралы білімдер жүйесінің деңгейімен сипатталады.

Технологиялық өлшем өзінің кәсіби зерттеушілік мәдениетін тәжірибеде қолдана алу біліктерінен, дидактикалық біліктерді жүзеге асыра білудегі іскерлігінен, оқытудың әдістері мен технологияларын қолдана білу тәжірибесінен көре алады. Бағалаушылық – рефлексиялық өлшемге өзінің кәсіби зерттеушілік іс-әрекетіндегі жетістіктер мен кемшіліктерді талдап, бағалай білудің, өзінің педагогикалық іс-әрекетіне бақылау жасай алушылықтың, нәтижені диагностикалаудың әдістерін білудің практикадағы көріністер. Мұндағы сипатталған компоненттердің бірлескен қызметі ізделініп отырған кешенді сапаның бар не жоқ екендігін, мөлшерін, деңгейін көрсетеді. Қазіргі уақытта педагогиканың әдіснамасы, сондай-ақ, білім беру әдіснамасы туралы да көп айтылып жүр. Бұндай болжамның негізіне білім беру саласының теоретиктері де, практиктері де оның негіздеріне, құндылықтарына, мәндеріне, әдіснамалық мәселелеріне, қазіргі білім берудегі инновациялық өзгерістерге терең талдау жасауда. 
Осы тұрғыда педагогика ғылыми-зерттеу және білім беру практикасында өз орнын нығайта түсуде. Осындай тұжырымдарға сүйене отырып, педагогтің зерттеу мәдениетінің моделін тұжырымдамалық деңгейде ұсынамыз. Бұл ретте педагогикадағы модельдеу саласындағы жетістіктер басшылыққа алынды. 

Модельдеу табиғи немесе жасанды жүйелер арқылы жанама таным жүргізу әдісіне айналып отыр.

Педагогтің зерттеушілік мәдениетін қалыптастыру әдіснамалық, теориялық және ғылыми-әдістемелік білімдер жүйесіне негізделген, жалпыдан, яғни кәсіби білім берудің әдіснамалық білімдерінен жекеге, яғни оқытудың жалпы әдістемесі-орта және жоғары педагогикалық білім беру дидактикасына бағытталған логикамен анықталатын білім беру үдерісі, білім беру практикасы болып табылады (15-сурет).

Сонымен, педагогтің зерттеушілік мәдениетінің инварианттық құрамдас бөліктері:  тұтас педагагогикалық үдерістің теориясы мен технологиясын жүзеге асыруға даярлық; ғылыми-зерттеу жұмысына даярлық; педагогикалық рефлексия мен өзін-өзі рефлексиялауға даярлық. 

Педагогтің зерттеушілік мәдениетінің вариативті бөліктеріне: білім беру ұйымдарындағы ғылыми-әдістемелік жұмысқа даярлық; озат педагогикалық тәжірибені зерделеуге, жинақтауға және пайдалануға даярлық; білім беру практикасына педагогика ғылыми жетістіктерін ендіруге даярлық; педагогика ғылымы мен білім беру практикасының өзара әрекеттесуіне даярлық; инновациялық-дидактикалық әрекетке даярлық; ғылыми-зерттеу әрекетіне даярлық. Аталмыш даярлықтың түрлері 1950-1990 жылдары жан-жақты зерттеліп, соның нәтижесінде ұтымды тәжірибе, жаңашыл тәжірибе, инновациялық және ғылыми тәжірибе жинақталды. Педагогтің зерттеушілік мәдениетінің ең жоғары деңгейі кәсіби-зерттеушілік әрекетті меңгеру. Бұл модельдегі әрбір құрамдас бөліктерінің өзіне тән рөлі бар.

Педагогтің зерттеушілік  мәдениеті – педагогикалық құндылықтар мен білім беру технологияларын меңгеруге, үйретуге, жасауға қажетті сапа; педагогке педагогикалық фактілерді, құбылыстарды, нәтижелерді, заңдарды, теорияларды пайымдауға, болжам жасауға және оның негізінде инновациялық-дидактикалық әрекеттің өз жүйесін құруға мүмкіндік беретін сапасы, дамушы шынайы болмыспен өзара әрекеттесуде қалыптасқан қабілет. Педагогтің әдіснамалық  мәдениеті ғылымның ғылыми-зерттеу әрекеті негізінде жасалады, ғылым және білім беру парадигмаларында бағдарланады.
Сұрақтар мен тапсырмалар
1. Зерттеу университеттерінің ғылымды дамыту тетіктеріне сипаттама беріңіз.

2. Педагогтің зерттеушілік мәдениетінің құрамдас бөліктерін өзара байланысын негіздеңіз.

3. Педагогтің зерттеушілік мәдениетінің инварианттық құрамдас бөліктерін сипаттаңыз. 
4. Педагогтің зерттеушілік мәдениетінің вариативтік құрамдас бөліктерін сипаттаңыз. 
6.6. Ғылыми жетекші  және ғылыми мектеп.

Ғылыми мектептердің феномені негізінен ғылымтанудың, ғылыми тарихының, әлеуметтік психологияның зерттеу пәні болып келді. Педагогикада «ғылыми мектеп» түсінігі әдетте сол мектеп жасаған теорияны қарастыруға байланысты туындады. Ғылыми мектептің өзі осыған дейін педагогикалық зерттеулердің объектісі ретінде мойындалған емес. Қазіргі уақытта ғылымдағы жеке шығармашылық туралы түсінік өзгерді. Жеке ғылым «ұйымның адамына» айналды. Әдебиетте талдау бірлігі ретінде ғылымда тұжырымдамалық деңгейде біріккен және жаңа білім алуға ұмтылыстағы ғылыми ұжым алынатын болды. Соңғы жылдары кандидаттық және докторлық диссертациялардың сапасы мәселесінің өзектілігіне орай ғылыми зерттеу жүргізуге және ғылымдар даярлауға көптеген еңбектер арналуда. Ғылыми білім беру негізінен ғылыми мектепте жүзеге асады.

Ғалымдар ғылыми білім беруді негізгі саланың бірі ретінде қарастыра отырып, ғылыми жетекшілерді арнайы педагогикалық даярлаудың қажеттілігін негіздейді. Ол диссертациялық зерттеулерге жетекшілік ету педагогикалық іс-әрекеттің ең күрделі түрі деп есептейді. Зерттеуші әрекеттің сипаты одан арнайы эксперименттік және теориялық, математикалық, логикалық, философиялық-әдіснамалық, этикалық-адамгершілік даярлықты қажет етеді. Сондықтан да, ізденуші зерттеу әдістемесін ұзақ және түрлі қиындықтарды жеңу арқылы игереді. Демек, зерттеушінің қалыптасуына ғылыми жетекшінің, ғылыми мектептің ықпалы зор деуге болады.
Ғылыми зерттеулердің нәтижесіне кіретіндер: жаңа мәселені қою, жаңаша классификациялау, құбылыстың жаңа түрлерін анықтау, маңызды ұғымдар мен категориялардың мағынасын ажырату, зерттеудің жаңа әдістерін жетілдіру, өзекті ғылыми мәселелердің жаңа шешу жолын ұсыну, жаңа теориялар жасау, ғылымдағы жаңа бағытты ұсыну және оны негіздеу.

Қазіргі кезеңде ғылымда жеке шығармашылық үрдіс туралы көзқарас өзгерді. Замануи әрбір ғалымның соңында оның ізбасарлары бар, ғалымның жеке мектептері, ғылыми мектептері жұмыс жасауда, ғылыми мектептер ашылуда. Жалпы «мектеп» ұғымы оқушылар дайындау, ізбасараларын қалыптастыру, яғни оқушыға дайын білімді беру, жеткізу, насихаттау және тарату дегенді білдіреді. Ал ғылыми мектептің жай мектептен айырмашылығы бар. Ғалым М.Г. Ярошевскийдің тұжырымы бойынша, «ғылыми мектептердің ашылуының себептері тек қана зерттеу бағытымен ғана түсіндірілмей, ғалымдардың жалпы проблема мен бағдарламаларды құрастырудағы бірлескен күш-жігерлерін қажет ететіндігінен іздеу керек». Сонымен, ғылыми мектептің жалпы білім беретін мектептен айырмашылығы, оқыту мақсатынан бөлек, жаңа білімді ашу мақсатын көздейді.

Әлеуметтік-психологиялық аспектіде ғылыми мектепті ғалымдардың ерекше ұйымдастырған ұйымы ретінде қарастыруға болады, ол өзінше әлеуметтік білім беру ошағы іспеттес, өзінің жеке анықталган, белгілі бір әлеуметтік-тарихи жағдайда қальштасқан құрылымы бар, өзінің жеке заңдылығымен өмір сүріп, дамып, кейде өркендеп алға кетіп, кейде құлдырап төмен түсетін жеке ұйым болып табылады. Тіпті ғылыми мектепті өзінің өмір сүруі үшін еңбек ететін әлеуметтік ұйым ретінде де қарауға болады.

Ғылыми мектептерге әртүрлі анықтамалар беріледі. Мәселен, академик Н.Н. Моисеев «Ғылыми мектеп талантты зерттеушінің не қандай да жаңа идеяның төңірегінде құрылатын адамдардың формады емес бірлестігі, онда іштерінен көшбасшы шығып, бірлестікті ұстап тұрады. Бірақ, ол мектепке тек сонда ғана айналады, егер олардың әркайсының жеке жауапкершілігі байқалған болса» деп гылыми мектепті жай мектептен ажырату жолын көрсетеді.

Ал ғалымдар Е.С. Ляхович, Н.П. Лукина ғылыми мектепке кеңінен; сипаттама береді. Ғалымдардың пікірінше, ғылыми мектеп әлі күнге дейін ғылыми білімді ашудың, ғылыми кадрларды шығарудың, ұжымдық ғылыми іс-әрекеттерді жетілдірудің, кәсіби қарым-қатынас жасаудың тарихи өзін, ақтаган бірден бір формасы болып табылады.

Қазірдің өзінде де мұғалімнің зерттеушілік даярлығын қалыптастыруда ғылыми мектептердің алатын орны ерекше. Әдебиеттерде ғылыми мектептер әртүрлі бағытта қарастырылады: кейінгі буын өкілдерін ғылыми  біліммен қаруландыру бағытындағы ғылыми білім беру мектептері; көкейтесті мәселелерді шешуді көздейтін ғылыми бағыты бар мектеп; ғылыми мәселелермен айналысатын ұжымдык бірлестік.

Біз ғалымдар  Е.С. Ляхович пен Н.П. Лукинаның пікірлеріне қосыламыз, ақпараттар легі толастаған XXI ғасырда мұгалімдердің ғылыми іздешстеріне, жаңа ғылыми білімді игеруіне ғылыми мектептердің косатын үлесі зор болмақ.

Психолог Н.А. Логинова ғылыми мектептің үш негізгі ұғымын ашып көрсетеді: ғылыми-зерттеумен айналысатын ұжым, ғылыми бағьттылық және мектеп, яғни жас ғалымдар тәрбиеленетін, бүгінгі студентті ертеңгі зерттеуші маманға айналдыратын, ғылыми әдіснамамен қаруланған бүгінгі қоғам сұранысын қанағаттандыратын жаңа маман даярлайтын ерекше педагогикалык жүйе. Автордың ерекше құптайтын жағы: ғылыммен айналысқан әрбір адамның ғылымды дамытуда өз үлесі болуы шарт. Біз де Н.А. Логинованың пікіріне қосыламыз, себебі жаңалықты ендіргенде әрбір мұғалім өзінің мектебі мен оқушыларының ерекшеліктеріне байланысты өзіндік өзгерістер, түзетулер енгізуі қажет.

Сонымен, ғылым – бұл, біріншіден, қазіргі әлемге керек ойлау, ғылыми әдістен туындайтын адами құндылықтар. Осыдан тәлімгерлік идеясының өзі де түсінікті. Егер лекция оқитын профессордың міндеті, алдымен білімдер эталонын қалыптастыру болса, ал тәлімгердің (ғылыми жетекшінің) рөлі – ғылыми құндылық бағдарларын көрсету, білім беру барысында студенттің ойлауының ғылыми стилін қалыптастыру. Тәлімгер өз оқушысымен бірге жұмыс істей отырып, мынадай бағыттарды іске асырады:

1) Ғылыми қауымдастықтың құндылықтарын ұрпақтан ұрпаққа жеткізіп отыру;

2) Білім берудің қазіргі бағыттарына ықпал ету;

3) Тәлімгердің өзін-өзі жүзеге асыруы мен түрлі ұрпақтар өкілдерінің өзара бірін-бірі оқытудың қалыптасуы. Сондай-ақ, тәлімгер идеясының дамуы ғылымның қазіргі өмірдегі рөлін терең сезінуге жағдай жасайды. Осы тұрғыдан қарағанда, педагогикада  П.Я. Гальпериннің, Л.В.Занковтың, В.В. Краевскийдің, В.А. Сластениннің ғылыми мектептері теориялық деңгейде жинақтауды қажет етеді. Қазақстанда Р.Г. Лемберг, Г.А.Уманов, Н.Д. Хмель, А.П. Сейтешев,    Б.К. Момынбаев, К. Құнантаева, Г.Қ. Нұрғалиева, М.Ә. Құдайқұловтың,       С.А. Ұзақбаеваның ғылыми мектептері танымал. Бұл үшін, олар дамытқан идеяларды ғана емес, ғалымдарды даярлау жүйесін де қарастырған жөн.

«Ғылыми мектептер» – ғылыми әрекеттің субъективті және объективті бөліктерінің сабақтастығымен, «оқытушылар» қарым-қатынасымен сипатталатын бейресми ғылыми қауымдастық. Әдетте, ғылыми әрекеттің субъективті бөлігіне мектептің негізін салушының тұлғасының ерекшеліктерін, оның сенімін және қызығушылығын, ғылымға, өзінің зерттеуіне, әрекеттеріне қатынасын, зерттеуінің стилі, таным нәтижесін жазып көрсетуді жатқызады. Ал объективтік бөліктерге ғылыми-зерттеушілік бағдарлама, идея, зерттеудің пәні, теориялық көзқарастары, ғылыми зерттеуді ұйымдастырудың әдістері мен құралдары, ғылыми дәстүрлер енеді.

Ғалымдар тәжірибеге негізделген әдіснаманың қазіргі күйі мен болашағына, ғылым және тәжірибе әдіснамасының тенденциясы мен даму болашағына философиялық түсініктеме береді. Қазіргі уақытта ғылымның дамуында әдіснаманың рөлі арта түсті. Бұл немен байланысты? Біріншіден, қазіргі ғылымда объективті шындықтың құбылыстарына кешенді талдау жасау, білімді интеграциялау тенденциясы байқалады. Екіншіден, ғылым өзі қиындай түсті: психология және педагогика – олар зерттеу әдістері бойынша ерекшелене түсуде, зерттеу пәні бойынша жаңаша шектеулер пайда болуда. Үшіншіден, қазіргі уақытта философиялық-әдіснамалық мәселелер мен психологиялық-педагогикалық зерттеулердің әдіснамасы арасындағы айырмашылық нақтыланды. Төртіншіден, психология мен педагогика өз бетінше әлеуметтік ғылымдарда математикалық әдістерді қолданумен ерекшелене түсті. Нақты педагогикалық зерттеулерде әдіснаманың мәні арта түсуде. Сондықтан, педагогика әдіснамасының даму тенденциясы мен кезеңдерін, сонымен қатар болжамдық әлеуетін анықтай түсу керек
Ғылыми жетекші және оның қызметінің мазмұны.  Магистранттардың зерттеушілік қызмет әдістемесін меңгеру үрдісіне ғылыми мектептің дәстүрі мен ғылыми жетекші тұлғасының ықпал етуін талдау. Қазіргі таңда ғылымдағы жеке шығармашылық үдеріс жайындағы түсінік өзгерген. Жеке ғалым «ұйымдастырушыға» айналады. Жалпы әдебиеттерде талдаудың бірлігі ретінде көбінесе тұжырымдама деңгейінде біріктірілген және белгілі бір ғылым аясында жаңа білімді меңгеруге ұмтылатын ғылыми ұжым мен зерттеушілер қарастырылады. Бұл ғылымның даму жолындағы әр кезеңнің зерттеушілік қызметке қойылатын жаңа талаптарын өзектендіреді. Сонымен қатар, ғылымға кіріспе мақсатында жазылған әдебиеттерде ғылыми зерттеудің әдіснамасы мен әдістемесіне қатысты сұрақтар қарастырылғанда, оларды өзіндік практикалық қызметте қолдану мен түсінудің артықшылықтары назардан тыс қалып отырғандығын айқындауға жағдай болады. Зерттеушілік қызметтің сипаты арнайы (тәжірибелік және теориялық), математикалық, логикалық, философиялық-әдіснамалық, тарихи-ғылымилық және ғылымға кіріспелік, адамгершілік-әдіптілік дайындықты талап етеді. Сондықтан да, магистрант зерттеушілік аспапты игеруші жас зерттеуші ретінде көбінесе «сынау мен қателесу» әдісін қолданып ұзақ, әрі ауыр  жүріп  отырады. Осыған байланысты, магистиранттың толық қалыптасуы ғылыми мектептің дәстүрі мен ғылыми жетекші тұлғасының ықпалының мәнділігіне ешбір даусыз негізделген. 

Сонымен, ғылым – бұл, біріншіден, қазіргі таңда негізгі болып келетін-ойлау, екіншіден, бұл ғылыми әдістен туындайтын жалпы адамзаттық құндылық. Егер де дәріс оқушы прфессордың міндеті,біріншіден, білімнің эталоның қалыптастыру болса, онда тәлімгер ретінде атқаратын рөлі – білім беру үрдісінде білім алушымен жеке байланысқа түсу арқылы ойлаудың ғылыми стилін қалыптастыру мен ғылымның бағалы негіздемелерін жеткізу. «тәжірибеден өтуші» болашақ ғалымның білім алушылармен жүргізетін тәлімгерлік қызметі, ол атқаратын жұмыстың ерекше формасы ретінде: 1 – ғылыми қауымдастықтың құндылығын ұрпақтан ұрпаққа жеткізуге; 2 – білім берудің заманауи бағытқа қарай реформалануы; 3 – түрлі буын өкілдерін өзара байланыстыра оқыту жағдайын қалыптастыру мен тәлімгердің өзін-өзі дамытуына бағытталады. Одан бөлек, тәлімгерлік идеясының өрістеуі қазіргі таңда білімділер мен ғалымдардың алатын рөлінің орасан зор екендігін қоғам түсінуіне  мүмкіндік береді. 

Магистрант өзінің тәрбиелік, дайындық, жан мен тән денсаулығы сипатының, психофизиологиялық дамуының деңгейімен алдынан ашылған ортамен және оның талаптарымен бірлесе отырып әрекет жасайды. Ол ондағы  адамдарды, олардың мақсаттарын, мүмкіндіктерін, шектеулерін, міндеттерін, құқықтарын, өмір сүру тұрпаттарын, еңбек ету құралдары мен әдістерін көру арқылы артық не кем мөлшерде саналы түрде сол ортаға енеді. Және де тұлғалық мәнді қарым-қатынас магистранттың тұлғалық қалыптасуының басты шарты болып саналады.

Сәйкесінше, магистранттардың орта-тұлғалық өзара қарым-қатынас жүйесінде оқытушы-прфессорлық құраммен коммуникативті байланыс орнатуы маңызды орынға ие. Қазіргі педагогикалық ғылымда кемшіліктерсіз ада емес субъект-объект парадигмасының басымдылық танытып отырғандығын атап өткен жөн. Оқытушы мен студенттің серіктестігінің басты назарға алынуы ең ойға қонымды нұсқа болып саналады және де осы мақсатта негізге алынатын міндеттердің өзектіліктері мыналар: 

· ытымақтастық негізінде білім алушылардың шығармашылық қабілетінің  дамуы;
· оқу үдерісі барысында екі субъектінің  де өз-өзін көрсетуге және дамытуға ұмтылуы;
· қарым-қатынас техникасын толығынан жетілдіру.

Ғылыми  жетекші тұлғасының кәсібилігі, іскерлігі мен адамгершілігінің молдығы  - бұл түрлі реттегі құбылыстар емес. Олар кәсіби тәжірибе, дүниетаным, белгілі бір нұсқамалар мен ерік-жігер, темпераменттің жиынтығы секілді тұлғаның толық психологиялық құрылысымен байланысты. Тұлғаның психологиялық құрылымының белгілі бір бөлігі емес, керісінше барлық құрауыштары ғылыми жетекшінің, яғни педагогтің мәдениеті мен кәсіби мінезін анықтайды. Ол кәсіби қызмет барысында өзінің тіршілік әрекетінің әдіс-тәсілдерін дамытушы белсенді субъект ретінде көрініс табады. 

Нәтижесінде, ғылыми жетекші мен магистранттың қарым-қатынасы барысында ақпаратты жеткізу, бағалау мен мінездің белгілі бір қырларын игеру, зерттеущілік жұмыстың стилі мен тіпті, субъектілердің өзара іс-әрекеті барысында қолданатын кейбір «клишелердің» сөздік қорға енуі де жүзеге асады. Ғылыми жетекші әлсіз және қате жарияланымдарға жауапты болуымен қатар, өз институты мен магистранттарының да репутациясы үшін жауапкершілікті болып келеді. Жетекші мен магистрант тұлғалық сипаттары жағынан бір-біріне икемделгені жөн. 

Нәтижесінде талқыланып жатырған мәселені қарастыруда түрлі тұғырларға қол жеткізуге мүмкіндік берген жетекші тұлғасының теориясы мен тұжырымдамасының талдауына назар аударсақ (6-кестені қараңыз).

Әдетте, оқытудың төменгі курстарында жетекші білім алушыларға ғылыми зерттеудің әдет, дағдыларын түсіндіре отырып, меңгертеді. Жоғары курстар мен магистратурада – олардың белгілі бір нәтижелерге қол жеткізуін, өзбетінше шығармашылықпен айналысу үдерісін жүзеге асыруға және ұйымдастыруға көмектеседі. Ғылыми жетекшілердің де білім алушыларымен тікелей қарым-қатынас орнатып, тәлімгерлік ету барысында тәжірибе жинақтап өзгеретіндіктерін атап өткен жөн. Осы кезде жастың ұлғаюына қарай, байқау тәжірибесі, бірнеше әдістермен танысу, әдебиетті кеңінен білу және өз тәжірибесін әріптестерімен бөлісу секілді көптеген сапалар мәнді бола бастайды.

Жауапкершілікпен, өз күшіне деген сенімділікпен, басшылық пен көшбасшылыққа ұмтылумен, қоғамдық белсенділк пен сендіре алу қабілетімен сипатталатын тұлғаның күш-қуаты соңғы кезде жетекші тұлғасы дамуының жүйесін құрайтын факторлар ретінде қарастырылады. Жетекшінің тұлғалық күш-қуатын анықтайтын ішкі келісімділік сезімі өзіндік қабылдауға, өзіндік ұсынымға, басқарушылық қызметтің сұлбасы мен эталондарына негізделген. Келісімділіктің жоғары деңгейі өзіңнің ішкі дүниеңді ұғыну, өзіндік басқарылуы мен оның басқарушылық қызметтегі мәнділігін болжайды. «Мен-нәтижеге қол жеткіземін» дегендей, жетекшінің өз алдына қойған мақсатына жетуге деген сенімділігі осы келісімділік деңгейінің салдары болып табылады. «Мен нәтижеге қол жеткіземін» ұстанымы басқарушылық қызметтің психологиялық ерекшеліктері мен өнімділігіне әсер ететіндігі анықталған. 

Зерттеушілер ғылым қайраткерлерін, тұлға типологиясын жіктеу жасайды, алайда белгілі бір жіктемені жүзеге асыруда ғылымға негізделген тұтас өлшемінің жоқтығын және көптеген қайшылықтардың көрініс табатындығын алға тартады. Танымал классификатор-авторлардың бірі  Гоу мен Вудвортстың жіктемесін мысал ретінде алып көрсетсек, олар («фанатик», «пионер», «диагност», «эрудит», «техник», «эстет», «методолог», «тәуелсіз»). Келесі мысалға Левинсон-Лессингтің жіктемесін алып қарастыруға болады, ол шығармашылық өнімділігі төмен эрудит-ғалымдарды «жүретін кітапхана» деп атаған. Сол сияқты, көптеген зерттеушілермен салыстырғанда                             Д.Б. Богоявленскаяның пікірінше, зерттелушінің білімін, ойлауы мен тұлғасын зерттеу арқылы шығармашылығын анықтау мақсатында жүргізілген зерттеу жолдарының бір де біреуі оның табиғатын толық ашатындай нәтиже бермеген. Сондықтан да, осы мәселені зерттеу барысында шығармашыл тұлғаның танымдық және мотивациялық сипаттамасын бейнелейтін, шығармашылықтың «талдау бірлігін» айқындап көрсеткен. Зияткерлік белсенділікті тұлғаның шығармашылық қабілетінің «зерттеу бірлігі» ретінде қарастыруды ұсынады. Зияткерлік белсенділік өзінің құрамына ақыл-ой қызметінің зияткерлік (ақыл-ой қабілеттері) және зияткерлік емес (тұлғалық, мотивациялық) факторларын біріктіреді. 

Тұтас алғанда, осы контексте көрсетілген талдаудан өткізілген жетекші тұлғасы сапасын анықтауға арналған теоретикалық тұғырлар магистранттар арасында жүргізілген сауалнаманың нәтижесіне толығымен сәйкес. Ғылыми жетекшісінің тұлғалық қасиет, қабілеттері мен ерекшеліктерінің тізбегін «Горящую 10» респонденттері төмендегідей тізіммен  толықтырды:

1. өзін-өзі басқара білу қабілеті;
2. ақылға қонымды тұлғалық құндылықтары;
3. нақты тұлғалық мақсаттары мен өзара іс-әрекеттің мақсаттары;
4. жасампаздық және жаңару қабілеті;
5. жоғары деңгейде жетілу мен кәсіби өсіге ұмтылыс;
6. ұтқырлық және мәселелерді шеше білу қабілеті;
7. қоршаған адамдарға ықпал ете алу және өз көзқарасын қоғап шыға алу;
8. басқару және жетекшілік ете алу қабілеті;
9.  магистранттарды оқыту және дамыту қабілеті;
10.  өзінің ғылыми мектебі мен коммуникативтілік біліктерін дамыту қабілеті.

Сонымен, өзіміз байқап тұрғанымыздай, белгілі бір ұйымның басшысы мен ғылыми жетекшіге қойылатын талаптардың айырмашылықтар жоқ екен. Негізінен, жоғарыда көрсетілген талаптар қазіргі заманға сәйкес жағдай мен шарттарға негізделіп жасалған. Жетекшілер болашағы бар сұрақтарға көбірек уақыт бөлуге, кең ауқымда ойлануға, жаңа қажеттіліктер мен міндеттерді өзгелерден тереңірек түсінуге, қыхметтің қарқынды дамуына ат салысуға, топтардың қызметінің тиімділігін жоғарылатудың құралдарын жасап шығарып, оңтайлы жолын нұсқауға бейім. Олар өздерінің жоспарлары, ойластырған іс-әрекеттерін жүзеге асыруға тиісті. 

Неліктен магистранттың субъективті қабілетінің дамуы үшін ғылыми жетекшінің ықпалы маңызды? Себебі, магистрант жұмысының тиімділігін анықтауда бағалау эталонын қолданудың дұрыс жолын нұсқайтын жетекші болып саналады. Сонымен, мамандықтар арасындағы өзара байланыс пен адам танымының ерекшеліктерін зерттей келе, О.Г. Кукосян «дәл қызметтің өзі әрқашан адамның өз қоршаған ортасын, соның ішінде адамның өзінің бейнесін сомдауға жағдай жасайды» деп айқындап көрсетті. А.А. Бодалевтің пікірінше, адам бойынан басқа адамдарға бағытталған жалпы тұғырды жасап шығаруда, қызметтік құндылықтарды анықтауда қоғамдық қарым-қатынас жүйесіндегі тұлғаның жеке еңбегі мен орны айтралықтай маңызды рөлге ие. 

В.И. Загвязинскийдің пайымдауынша, диссертант пен ғылыми жетекшінің қызметтерінде өзара келісімге келуі педагогика жетістіктерінен, жинақталған тәжірибе мен дәстүрінен және сабақтастықтан туындаған талап болып келеді. Оның пікірінше, құнарлы топырақта өсіп, жетілмеген «жаңа» нәрсе сыртқы тартымдылығына қарамастан тіршілікке өте бейімі жоқ болып келеді екен. Жаңа нәрсе толығымен жаңа болады немесе сыртқы бейнесі өзгертілген ескі болуы да болуы мүмкін. Алайда танымал нәрседен туындаған жаңа нәрсе өз атына лайықтана отырып, жаңашылдықтың басты беогілеріне ие болуы керек. Сонымен қоса, зерттеудің тұжырымдамалы бірлігі принципі бар, бұл жерде егер де зерттеушы белгілі бір тұжырымдамаларға  ғылыми тұрғыда қосылмаса, я оларды өзі жасап шығармаса, ол жай эклетик ретінде қалып қояды. Бұл ұстаным  ішкі қайшылықтарға ие, себебі ол осыған дейін қабылданып, анықталғанды дұрыс деп, ал толық анықталмағанды құбылмалы деп санайды. Оқу тапсырмаларының міндеттерін қою мен мәселелерін шешу нұсқалары әр түрлі. Зерттеушілік жұмыстың қаншалықты тиімді басқарылып отырғандығы ғылыми мектептің қызметтерін зерттеу барысында толық айқындалады. Біздің республикамызда ғылыми мектепті құру және қалыптастыру өзіндік тарихы бар және ғылыми-зерттеушілік орталықтар мен білім беру мекемелері қызметінің бастауымен тығыз байланысты мәселе болып келеді. Психологиялық-педагогикалық және әлеуметтік әдебиеттерде ғылыми мектеп зияткерлік, эмоционалды-құндылықты, формальді емес, түрлі деңгейдегі ғалымдардың ашық қоғамы ретінде сипатталады. Ғылыми мектептің базасына сәйкестендіруге келетін бірнеше көрсеткіштер төменде көрсетілген: 1) сәйкесінше білім аумағындағы бір немесе бірнеше көшбасшының болуы; 2) зерттеудің ерекше әдіснамасы және ғылыми парадигмасы; 3) мектептің ғылыми дәстүрімен сабақтастықты қамтамасыз ететін ұдайы өндіріс тетіктері; 4) ғылыми ұжым өкілдерінің атқарушы қызметтерінің жоғары дәрежеде бағалануы және сырттай мойындалуы. Осылайша, ғылыми мектептің сипаттамасының легі келесідей: білім алушыларды белгілі бір бағыттағы танымдық шығармашылық жұмысқа талпындыратын идеяның болуы, сәйкесінше, олардың мәселенің әр кезеңіне сай келетін жалпылық әдіснамалық ұстанымды толық меңгеруі. 

Сонымен қатар, ғылыми мектептің білім беру жүйесінің кеңес берушілік  факторы бола алатын ғылыми идеяның ерекшеліктері мен артықшылықтары тарихи тұрғыда  орнымен және уақытпен айқындалғаны жөн. Өйткені, кешеуілдеп дамыған әскери педагогика саласындағы ғылыми мектептің қалыптасуы бірнеше кезеңдерді бастан кешірді. Зерттеуші ғалым  Г. Лайтко өзінің «Ғылыми мектептің – теориялық және тәжірибелік аспектілері» атты мақаласында Т. Куннің ғылыми мектептің негізін қалауға қатысты идеяларды сипаттайтын бірнеше терминдерінің жарамдылығы туралы жазады; біріншіден, парадигманың артықшылықтарға ие болуы зерттеудің алғышарты ретінде көптеген идеялардың қалыптасуына негіз бола алады; екіншіден, ол ғалымдардан құралған топтарды біріктіре алмайды, себебі, зерттеу түрлі мақсаттарға бөліп қарастырылған; үшіншіден, парадигмалық идея заманауи ғылымда дараланбауы қажет. Ғылыми мектептің соңғы сипаттамасы оның жалпыға ортақ қабылдануы үшін бәсекелестік пен зияткерлік дискуссияларда жиі талқыланғаны қажет екендігіне бағытталады. Яғни, парадигмалық идеяны өзінің эвристикалық құндылығын жоғалта бастаған кезінде ғана қоғам қабылдай алады деген пікір айтылады.

С.М. Раппорт ғылыми мектептің қалыптасуын «ғылыми ойлаудың стилі мен тәртібіне келісілгн және мақсатқа ұмтылдырылған адамдардың рухани бірлестігі» ретінде қарастырады.        

 Бұл тұрғыдан ғылыми мектептердің маңыздылығы туралы пікірталастың жалғасып жатырғандығын атап көрсеткен жөн. Осы мәселеге қатысты қоғамның пікірінің жақсыдан жаманға немесе жаманнан жақсыға қарай құбылып отырғандығы анық байқалып отыр. Әсіресе, осындай мазмұндағы пікірталастар ғылыми мектептің қалыптасуы мен дамуының негізінде жатқан ғылыми дәстүрлердің жалпы үрдісімен тығыз байланысты. Дәстүр ұғымына берген түсінігін философ В.С. Степин «парадигма» терминінің орнына «ғылымның негіздемесі» атты терминін қолдану арқылы берген. Ғалымның пікірінше, ғылымның негіздемесіне төмендегі бөліктер енеді:

-ғылымның идеалдары мен нормалары;

-әлемнің ғылыми бейнесі;

-философиялық-дүниетанымдық негіздеме. 

М.Г. Ярошевскийдің пайымдауынша, ғылыми мектептің негізінің қалануына ықпал етуші себептерді тек зерттеушілік өнерге үйрету  орталығынан ғана емес, жалпы мәселені шешуде жасақталатын бағдарламаны жүзеге асыруға ғалымдардың аса қажеттілігінен де іздеу керек екенін атап отыр.

Осыған сәйкес, егер де белгілі бір ғылыми мектептің дістүріне көшбасшылардың көмегімен жасалған спецификалық әдістемелер мен теориялар енетін болса, ал екіншілері теоретикалық бағыттылығының кеңділігімен ерекшеленіп жатады. 

Алайда, оның жас ғалымдар мен тәжірибеден өтуші педагогтарды зерттеушілік қызметке бейімдеудегі қабілетін мойындаған жөн. 

Зерттеуші-педагогтің тұлғалық қалыптасу үдерісінде ғылыми мектептің алатын рөлі келесідей негіздемелермен айқындалады.

- Ғылыми мектеп деген феноменнің өзі ғылыми дәстүрдің өркендеп, сабақтасуына жағдай жасайтын оқушылар мен зерттеушілердін болуын сипаттайды;
- Педагогтің зерттеушілік мәдениетінің қалыптасуы алдыңғы қатарлы оқытушылардың оқушыларының кейінгі зерттеудің жаңа бағыттарының жетекшісі болуына  жағдай жасайды;
-   Зерттеушілік құралдың артықшылықтарын меңгеру білімнің дәлелділігі мен негіздемелілігінң ережелері мен жалпы критерийлерінің «тегістелу» жолы ретінде жүзеге асады. Сонымен қоса, қолданылған ұғымдардың ортақ жүйесі, зерттеудің жалпы теориялық платформасы қалыптасады. 

Ғылыми мектептің жоғарыда көрсетілген типологиясы тарапынан мектеп жұмысындағы теориялық мәліметтің қомақты алаңы ретінде түрлі ғылыми мектептерде «оқушылармен» жүргізілетін жұмыстың кезеңдері мен технологияларын қорытындылау нәтижелерін алып көрсетуге болар еді. 

6-кесте. Оқушының ғылыми мектептегі қызметінің құрылымының нәтижелері

	Ғылыми мектепте берілетін білім түрлері
	Ғылыми мектептегі білімдерді жеткізу формалары
	Оқушының рефлексивті қызметін ғылыми мекеме деңгейіне көтеру.
	Оқушының қызметіне  рефлексивтеу педагогика жүйелік-ойлау-әрекеттік деңгейіңде көрінуі (проф И.Д. Фрумин, А.Г. Каспржак, В.А. Гуляев т.б)

	Оқушыны іс-әрекетке ғылымнан тыс жалпы мәдениеттік білім қорында даярлау
	Мұғалім   ғылыми білімнің  жалпы мәдени бөліктерін беруі
	Сабаққа қатысу, сабақтың әдістемесімен танысу, «мұғалім» мен оқушының жариялымдарын, кітап көрмелеріне қатысуларын, салыстыру, талдау,жіктеу-ақпараттармен қанығу
	Эмперикалық тәжірибені ұғыну, кәсіби педагогикалық қызмет тәжірибесі, қарама-қайшылық мәселесі, қабылданған білімнен бас тарту, әр түрлі концепциялармен және теориялармен танысу- позицияларды сынау және мәселелендіру

	Зерттеу бағдарламасын іске асыруға арналған операциялармен рәсімдер
	Оқушыға операция тәсілдері туралы білімді әр түрлі мысалдардың көмегімен түсіндіру
	Есеп, пікір,бағдарлама, жоба, ғылыми зерттеу жұмысын жазу, басқа ғылыми мектептің қызметін талдау- іс-әрекеттің технологизациялануы
	Жаңа нормаларды және қызметтің құрамдас бөліктерін игеру, ақпараттарды құрастыру және ұғыну,ғылыми зерттеу жұмысын жазу, эссе, жағдаяттарды талдау, мәселенің мәнін зерттеу-аналитикалық қызметті игеру

	Зерттеу бағдарламасын басқа білім жүйесіне бұру,зерттеу бағдарламасын концептуалды деңгейде шешу мен өрлеудегі эвристикалық заңдылықтар
	Логико-математикалық және экспериментальдық тәсілдерді, операциялармен құралдарды ұғыну
	Моделдеу, жобалау, басқа жұмыстарды талқылау, ғылыми-методикалық жұмысты әзірлеу, ғылыми мақалалар- зерттеу бағдарламасы мен зерттеу қызметінің жалпы мазмұнын өңдеу
	Жобалау,ойындық модельдеу, конфликтологияның негізгі құрылымын меңгеру, бағдарламалық анализ және жоба, топтық жұмыс-жобалалық қызметті игеруі

	Адекватты бағалаудың эвристикалық шарттары зерттеу бағдарламасы ғылымның даму логикасымен сәйкестігі, жаңа зерттеу бағдарламасын құру шарттары
	Тәжірибенің тұжырымдамалық техникасын меңгеру, зерттеу бағдарламасын орындау тәсілдерінің белгілі бір тұжырымдар арқылы  жүзеге асуы
	Ғылыми-педагогикалық білімнің жеке матрицасын құру, сызбалар мен моделдерді құру,зерттеу жұмысын өз бетімен орындау және қажетті дағдыларды меңгеру,зерттеу жұмысының орындалуы мен қорғалуы- зяткерлік өнімді өндіру
	Семинарларға, біліктілікті арттыру бағдарламаларына, әр түрлі ақпаратты меңгеру,алынған білімдерді өзінің кәсіби қызметінде пайдалануы, зерттеудің мәселесі мен зерттеу жұмысының орындалуындағы позицияның болуы- зяткерлік және қоғамдық мәдени жобаны іске асыру

	Ғылыми бірлестіктердегі кәсіби және әлеуметтік мінез-құлық нормасы
	Мұғалімнің білімінің оқушыға берілуі т.б деңгейлердің жүзеге асуы
	Мұғалімнің қалыптасқан және мүмкін болатын ғылыми еңбегі, ғылыми-зерттеу әрекетінің стилі, ойлау әрекеті, мұғалімнің түсінуі және болашақ өзіндік логикалық ойлауы- ғылыми мектеп жүйесіндегі қызметтің жеке стилін өңдеу
	Ойлау стратегиясының нормаларын   ақпараттар арқылы меңгеру, мектеп ішілік мәдениеттің сақталуы, жұмыс қорытындысын презентациялау-жеке көзқарастар


Біз ғылыми мектептің 3 жіктеуіштен тұратындығын көрсетеміз: ғылыми бағыттағы мектептің негізінің жасақталуы, және мектептің негізін қалаушылардың тұлғалық сапалары. Әрине, зерттеуші-педагогтың қалыптасу жолында ғылыми жетекшінің тұлғалық және кәсіби сапалары маңызды орынға ие.

Осы жерде педагогикалық ғылымдарының докторы, профессор Надежда Дмитриевна Хмельдің атап көрсеткен ғылыми мектептің зерттеушілік атмосферасын сипаттаған бірнеше спецификалық қырларына тоқталып өтсек. Профессор жұмысының айрықша стилі жеке адамгершілікпен сиптталатын жоғары дәрежедегі ғылыми талап ете білу, сынның негізін қалау және оган ашық көзқарас. Ғылыми көшбасшының оқушылармен әңгімесі «әңғіме-оқыьу» принципінде жүзеге асты, оқу үдерісінің мақсатты жомрамалдау кезеңіне оқу уақыты көбірек бөлінді.

Нағыз ғылыми жетекші мен ғылыми мектептің көшбасшысы,әрине, өздерінің тұжырымдамаларымен ерекшеленеді, олар сыртқы немесе ішкі қақтығыстар мен келіспеушіліктерге қарамастан өздерінің ғылыми көзқарастарын еш өзгертпейді және соны дәлелдеп шығуға бар күш-жігерлерін жұмсайды. Жалпы айтатын болсақ, олар «солистің талантына, алайда музыканттың темпераментіне ие оркестрде өнер көрсететін» адамдар. 

Сонымен заманауи осы кезеңде ғылыми мектепті жүзеге асыруға алғышарт бола алатын тезистерді атап көрсетуге болады:

-ғылыми мектеп пен мақсаттың бірлігіне қол жеткізуде дара ерекшеліктердің болуы;
-ғылыми мектептің өкілдері арасындағы байланыс және бір-бірін мойындауы, яғни, ғылыми мектептің өкілдері бір-біріне сыйластық қарымқатынас таныта отырып, әр қайсысының ғылыми көзқарасын тыңдай білуі;
-өзін-өзі оқыту мен дамыту қызметіне көңіл бөлу;
-ғылыми мектептің көшбасшыларының беделін бақылауда ұстау және ғылыми мектеп өкілдерінің қызметтерінің еркін, әрі дара түрде жүзеге асуына жағдай жасау.
  Осылайша, ғылыми мектептің болуына қатысты түрлі қайшылықтарға қарамастан, ғылыми-педагогикалық кадрларды даярлауда алатын оның рөлі үлкен маңызға ие. Әрине, ғылыми жұмыс – ол жоғары деңгейдегі тұлғалық қызмет, сондықтан да әр зертхана өз жетекшісінің тұлғасын бейнелей білуі қажет.

Ғылыми-зерттеушілік жұмыстың өзіндік мазмұны өзгерер болса, онда ғылыми жетекші қызметінің мазмұны да үлкен өзгеріске ұшырайды. Жоғарыда айтылған пікірлерге сүйене отырып, заманауи ғылыми жетекші өз бойына төмендегідей кілттік талаптарды меңгере отырып, білгені жөн.

Біріншіден, бұл білім беру жүйесін ұйымдастыра білу қабілеті (дара және магистранттардың және т.б білім беру жүйесін). Осы тезисті негіздеу мақсатында менежменттің тәжіибесінен алынған ұйымдастырушылық қызметке үйретуге бағытталған сұлбаны ұсынып отырмыз. 

Екіншіден, топта білім алу және серіктестіктегі өзара іс-әрекет дағдыларын меңгеру. Ғылыми жетекші өзінің жасы біршама үлкен білім алушымен жұмыс жасап отырғандығын  ұмытпаған жөн. Алайда, кейде жастық ерекшеліктері аса байқалмайтын білім алушылармен де бірлескен түрде қызмет ететін жайттар кездеседі. 

Үшіншіден, көп жағдайда ғылыми жетекшітек қана тьютордың, тәлімгердің, кеңесші және протехниктің қызметін атқарады. 
Бұл жағдайда, ғылыми басқарманы ұйымдастырудың келесідей ережелері айқындалған: әрқайсысы - оқушы-энтузиаст, әрқайсысы – мұғалім, тәлімгер, тренер; әрқайсысы – шығармашыл, ойшыл; ірқайсысы жағымды үлес қосады; әрқайсысы – өз-өзіне менеджер: әрқайсысы сәйкесінше өз жұмысында өте белсенді. Осындай білім беру жүйесін ұйымдастыруда оның дәстүрлі мазмұнынан бөлек төмендегідей артықшылықтарын атап көрсеткен жөн:

-ортақ жұмыстың әр қатысушысы тұлғалық және жалпы мақсаттарды анық айқындап, жүзеге асырады.
-ақпаратты жеткізу үрдісі мөлдір, әрі өте жеңіл болуы керек, себебі ақпарат әрқайсысына қолжетімді болғаны дұрыс.
-өздерінің жадтарынан шыққан жаңа идеяларымен жұмыс жасайтын білім алушыларды мадақтап отыру керек. Және «бұл жерде ойдан шығармайды» жеген синдромның тамырын кескен жөн.

Білім алуда және педагогтардың біліктілігін арттыруда серіктестік, бірлесе әрекет ету идеясы педагогтарды алдын-ала даярлауға және жоғары санатты педагогтарға қол жеткізуге жағдай жасап отыр. Бірлескен түрде білім беру жүйесіне тоқталар болсақ, ол педагогтардың кәсіби өсуінің маңызды қайнар көзі болып табылады.

Бірлескен түрде білім беру идеясы, қазіргі таңда, білім беру мекемелерінің дамуына, инновациялық қызметінің жаңаруына немесе тәжірибелік-эксперименталды жұмысының жүргізілуіне, жобаларды зерттеу мен жүзеге асыру жұмыстарына байланысты мәселелерді шешуде қолданылатын оңтайлы жол ретінде қарастырылуда. 

Бірлескен білім беру идеясының білім беру мекемелері үшін қандай артықшылықтарды анықтап көрсете алатындығын төмендегі тізбектен көре аласыз:

-білім берудегі құбылмалы жағдаятқа сәйкесінше әсер ете алу мүмкіндігі;
-білім беру үдерісінің үзіліссіздігі, яғни білім алу үрдісі кәсіби мансап кезінде, яғни жұмыс барысында да жүзеге асырылуын тоқтатпайды;
-пәндік дайындық қана емес, сонымен қатар, пәнаралық және пәннен тыс дайындықты жүзеге асыру мүмкіндігі;
-магистранттардың топтық жұмысын жүзеге асыру мүмкіндігі;
-магистраннтардың құнды еңбектерін білім беру жүйесінің жаңа бағытын жасақтауға пайдалану;
-белгілі бір мәселені шешу мақсатында белгілі бір санаулы магистранттарға үздіксіз квалификацияға тән әдістемелік көмек көрсету;
-магистранттың деңгейімен қатар, өзі қызмет ететін Жоғары оқу орнының ерекшеліктерін жоғары деңгейде ескеру мүмкіндігі;

Тәлімгерлік қызмет өзіңнің белгілі бір уақыт аралығында жинаған тәжірибеңмен бөлісуін немесе келесі адамға жеткізу мүмкіндігін. Тәлімгерліктің принциптері төменде көрсетілген:

-үздіксіз қарым-қатынас орнату мүмкіндігі;
-тәлімгер дайын шешімнің орнына тек идеялар мен басқа да нұсқалар ұсынады;
-тәлімгер тәлім алушыны үнемі бағыттап отырады және оның қызметін бақылауда ұстайды,
-белгілі бір мәселе туындаған жағдайда әлімгер мен тәлім алушының бірлесе отырып әрекет етуі.

Жалпы алғанда, тәлімгерлік – бұл ғылыми жетекші тарапынан көрсетілетін көмек және оны келесідей ұғымдармен толықтыруға болады: өзінің ғылыми-зерттеушілік қызметі және зерттеуді жүргізу мен ұйымдастырудың, ғылыми қызмет этикасының ережелерін меңгеруі барысында жинақтаған білімін жеткізу.

«Тьютор» ұғымының мағынасы кең, ауқымды. Г.М. Коджаспировтың пайымдауынша, тьютор (тьютер) бұл – 1. ХІХ ғасырдағы ғылыми мекеменің қараушысы; 2. Студенттің жеке дара ғылыми жетекшісі; 3. Үйде оқытушы, репетитор; 4. Білім беру мекемесіндегі тәрбиеші, куратор. 5. Қорғаушы, қамқоршы, асырап алушы.

В.Н. Азаров, Б.В. Бойцов,  Ю.В. Шменов  тьюторлық қызметтін міндеті мен қызметтеріне арналған еңбектерінде оның келесідей ерекшеліктері атап көрсетіледі:

1. Білім беру жүйесінің тұтас, әрі өз бетінше жүзеге асуын қадағалау жауапкершілігін тьюьорға артса болады. Сондай-ақ, ол басынан аяғына дейін және басқа тьюторлармен біріге отырып сабақ жүргізе алу мүмкіндігі бар;

2. Құзыреттіліктері мен оқу үрдісінде атқаратын рөлдеріне орай тьюторларды анықтау. Тьютордың жоғары дәрежедегі құзыреттілігі оның қызмет аясына сай дамып отырады және оның құрауыштары:

- білім алушылармен бірге сабақ жүргізу;

- тәлімгерлік қызмет;

- оқу және дидактикалық материалдарды даярлау;

- оқу модульдерін жасақтау;

- білім беру мәселелерін зерттеуді ұйымдастыру.

Бұл қызметтердің мәні мен мазмұны төменде ашып көрсетілген:

1. Мақсатты қызмет. Тьютор білім беру үрдісі мен мазмұнының тұтас көрінісіне сүйене отырып білім беруді жобалайды, соның негізінде ұзақ мерзімді(тұтас білім беру үрдісі бойына) және қысқа мерзімді(білім берудің белгілі бір элементіне байланысты) мақсаттарды айқындайды және қажет болған жағдайда түзетеді.
2. Мотивациялық қызмет. Егер де білім алушылардың осы саладағы қызығушылықтары  жоғары дәрежеде көрініс тапса, онда білім беру жоғары деңгейдегі жетістіктерге қол жеткізеді. Бұл жағдайда, «тьютор» білім алушылардың білім алуға деген қажеттіліктерін туындатуға және соған жағдай жасауға тырысады. Тьюторға қойылатын басты міндет – білім алушының өз мақсаттарын анықтауына көмектесу.
3. Пәндік-теориялық қызмет. Тьютор білім алушылардың белгілі бір теоретикалық мазмұндағы курс материалын меңгеруін қадағалайды.
4. Әкімшілік қызмет. Тьютор жұмыс кеңістігін, оқу қызметін ұйымдастырады, басқарудың және басқарушылық қызметті талдаудың белгілі бір дағдыларына үйретеді.
5. Рефлексиялық қызмет. Тьютор – бұл білім алушылармен орнатылатын «бейнелі» кері байланыс. Соның нәтижесінде, тьютор өз жұмысының қаншалықты нәтижелілігіне баға бере алады. 
6. Диагностикалық, жобалаушылық және коммуникативтік қызмет. Білім алушылар мен тьютор арасындағы қарым-қатынасты жоғарылатады. Сонымен қатар, берілген қызметті жоғары дәрежеде атқарады, нақты қызметті және рөлдерді меңгереді:
· жобалаушының;
· мұғалімнің;
· кеңес берушінің;
· білім беру үдерісіндегі ұйымдастырушы мен менеджердің;
Сонымен, оқытуды ұйымдастыру барысында ғылыми жетекші білім алушымен бірлесе отырып атқарылған жұмыстың болашақтағы нәтижесінің қандай болатындығын, қандай кедергілерге тап болуы мүмкін екендігін анық түсініп, болжам жасау білуі аса қажет.  Осыған байланысты, ол екі міндетті қатар атқарады: басқарушылық және көшбасшылық. Ол өзінің магистранттарын тарта отырып қысқа мерзімдік мақсаттарды анықтайды және жүзеге асырады. Сонымен қатар, ғылыми мектептің дамуына көмек болатын жаңа жобаларды басқаруда өз алдына аса салмақты мақсаттарды айқындайды. Мысалы, ғылыми жетекші үшін қысқа мерзімдік мақсат ретінде магистрлік диссертацияны атап көрсетсе болады, ал стратегиялық мазмұнда қарастырар болсақ, осы зерттеудің ғылыми мектеп жүйесінде қалыптасып, тұрақталып қалуын атап келтірсе болады. 

 «Педагогиканың философиясы және әдіснамасы»  пәні

бағдарламасы
Түсініктеме

Курстың қысқаша мазмұны.  Ұсынылған курс мазмұны педагогиканың философиялық негіздері, педагогикадағы әдіснамалық метабілімнің ірі блоктары (педагогикалық әдіснама туралы жалпы түсінік, оны анықтауға қажет тұғырлар; педагогикалық әдіснаманың ұғымдық аппараты; педагогикалық әдіснаманың қызметтері және әдіснамалық білімдер құрылымы; әдіснамалық бағдарлар жиынтығы, педагогикалық әдіснаманың даму кезеңдері және үрдістері, зерттеу әдіснамасы мен әдістемесі ) туралы ғылыми білімдер жүйесін қамтиды.
 Педагогиканың философиясы және әдіснамасы философия, ғылым философиясы, әлеуметтік философия, психология, педагогика тарихы, филология, тарих т.б. білімдер жетістіктерін өзіне пайдаланады. Бұл жағдай этнопедагогика оқулығының бмоделін құру қажеттігін растайды. Педагогикалық білім жүйесі әрі білімаралық, әрі пәндік педагогикалық сипатта болады. Педагогиканың философиясы және әдіснамасымен іргелес ғылымдарды былайша топтастыруға болады: 

· Педагогиканың философиясы және әдіснамасын негіздеуге қажет ғылымдар; 

· Педагогиканың философиясы және әдіснамасымен шектесетін ғылымдар (зерттеу тақырыбының бірдей болуы);

· Педагогиканың философиясы және әдіснамасын толықтырушы ғылымдар. 

Осы курстың мазмұндық өзегін педагогиканың философиясы және әдіснамасын құрылымдық-логикалық үлгіс құрайды.
«Педагогиканың философиясы және әдіснамасы»  курсы докторанттардың біртұтас әдіснамалық білім алуына бағытталған.
  «Педагогиканың философиясы және әдіснамасы»  курсы жоғары оқу орындарынан кейінгі білім беру жүйесінде оқу жоспарына сәйкес  «6D10300 – Педагогика және психология» және «6D12300 – Әлеуметтік педагогика және өзін өзі тану» мамандықтары  бойынша 1 курс докторанттарына   арналған  міндетті оқу курсы болып саналады. 
Пәннің мақсаты болашақ мамандардың  әдіснамалық мәдениетінің қалыптасуына, докторанттардың замануи  педагогиканың философиялық-әдіснамалық негіздерін,  педагогиканың әдіснамалық қорын, ғылыми-педагогикалық таным әдіснамасын және әдістемесін, педагогикалық зерттеудің ғылыми, ұғымдық, өлшемдік аппаратын меңгеруіне  және кәсіби-шығармашылық міндеттерін атқаруға даярлығын қалыптастыруға бағытталған.

  «Педагогиканың философиясы және әдіснамасы»  пәнінің негізгі міндеттері:
· докторанттарда ғылымның философиясы және әдіснамасы, педагогиканың философиясы және әдіснамасының негізгі ұғымдарын қалыптастыру;

· докторанттардың педагогикалық зерттеудегі әдіснамалық тұғырлар мен ұстанымдар  туралы білімдерін жүйелеу және тереңдету;

· докторанттарды педагогикалық зерттеудің ғылыми, ұғымдық және өлшемдік аппаратын өзбетінше құруға дағдыландыру;

· педагогика саласындағы ғылыми-зерттеулерді және білім беру жүйесіндегі жобалардың тұжырымдамаларын жасауға, сондай-ақ оларды сараптамадан өткізу біліктілігін қалыптастыру.

-педагогика мен психология  саласында міндеттерді шешуде кәсіби өзін өзі тануы және ғылми-этикалық  мәдениетін қалыптастыру;

Осы курсты оқығанда докторанттарда төмендегідей білімдер қалыптасады:

· ғылым философиясы тұрғысынан педагогиканың ғылыми жүйе ретіндегі құрылымы туралы;

· педагогика әдіснамасының даму тарихы, мәртебесі, мәні және қызметтері туралы;

· педагогика әдіснамасының негізгі ұғымдары мен түсініктері жайлы;

· педагогикалық зерттеудегі  әдіснамалық бағдарлар, тұғырлар және ұстанымдар жүйесі туралы;

· педагогикалық зерттеудің түрлері, логикасы, әдістері туралы;
· педагогикалық зерттеу тақырыбының көкейкестілігін негіздеу және зерттеуді жүргізу әдістемесі туралы;

Икемдері:

· зерттеудің бағытын, мәселесін және тақырыбын анықтай алу, олардың өзара байланысын түсінуі;

· педагогиканың әдіснамасы тұрғысынан зерттеу тақырыбының көкейкестілігін негіздей алу;

· әдіснамалық тұғырлардың мүмкіндіктерін өз зерттеуііне көшіре алуы, пайдалануа білуі;

· өз зерттеуінің нәтижелерін рәсімдей және жариялай алуы;

· ғылым әдіснамасы туралы пікір сайыстарда өз көзқарастарын негіздей алуы;

· ғалымдардың ғылыми-зерттеушілік бағдарламаларына, авторлық білім беру бағдарламаларына сараптама жүргізе білуі;

· педагогикалық зерттеулер және білім беру ұйымдары жобаларына сараптамалық баға бере алуы.
Осы курсты оқығаннан кейін докторанттар келесідей дағдыларды меңгереді:

- педагогика философиясы және әдіснамасы саласындағы ғылыми еңбектерді

талдау және зерделеу;

-әдіснамалық білімдерін педагогикалық зерттеуде, ғылыми пікірталастарда пайдалана білу;
-ғылыми мектепте өз зерттеуін ғылыми бағыт аясында ұйымдастыра алуы;

-өзін өзі ғалым және сараптамашы ретінде тәрбиелеу бағдарламасын жасау;

-өзінің және басқа зерттеушілердің әдіснамалық әлеуетін бағалау.

Іргелес пәндер тізімі және олардың «Педагогиканың философиясы және әдіснамасы»  пәнімен байланысы:
Пәннің прериквизиттері: «Педагогиканың философиясы және әдіснамасы»  куосын оқу үшін докторанттар келесі пәндерді білулері тиіс:философия, педагогика, психология, әлеуметтік педагогика, әлеуметтік психология, педагогика тарихы, педагогикалық зерттеулердің әдіснамасы және әдістемесі.
Пәннің постриквизиттері:әлеуметтік зерттеудің теориялары және технологиялары, салыстырмалы педагогика, басқару психологиясы.
«Педагогиканың философиясы және әдіснамасы»  курсының мазмұны жалпы ғылыми және педагогикалық зерттеулердің логикасы туралы түсініктерді қалыптастыратын пәндермен: «Ғылым философиясы және тарихы», «Әлеуметтік педагогиканың теориялық-әдіснамалық негіздері», «Әлеуметтік-педагогкалық зерттеу негіздері» тығыз байланысты.
ПӘННІҢ ТАҚЫРЫПТЫҚ ЖОСПАРЫ

1. Педагогиканың ғылыми жүйе ретіндегі дамуы.
2. Педагогиканың жалпы ғылымилық бағдарлары. Ғылым философиясы және педагогика.  Ғылым әдіснамасы және педагогика.
3. Педагогиканың философиясы және әдіснамасының ғылыми мағынасы. Педагогикалық танымға қажет философиялық-әдіснамалық білімдер. 
4. Педагогика және философия. Педагогика және дидактика. Педагогика және психология.

Педагогиканың философиясы және әдіснамасының оқу пәні ретіндегі құрылымы
5. Педагогика әдіснамасының мәнін зерделеу ұстанымдары және педагогика әдіснамасының даму тарихы. 

6. Педагогика әдіснамасының ғылыми мәртебесі және қызметтері. Педагогикадағы әдіснамалық білім. 
7. Педагогикалық құбылыстарды зерттеудің әдіснамалық тұғырлары: жүйелілік, парадигмалық, көппарадигмалық, синергетикалық, инновациялық, құзыреттілік және квалиметриялық тұғырлары.

8. Педагогикалық зерттеудің әдіснамалық және теориялық негіздері. 

9. Педагогикалық зерттеудің логикасы, ғылыми, ұғымдық және өлшемдік аппараты. 

10. Педагогикалық танымның эмпирикалық және теориялық әдістері. 

11. Педагогикалық зерттеу бағдарламасы және әдістемесі. Ғылыми жетекші және ғылыми мектеп
12. Әдіснамалық, тарихи-педагогикалық және салыстырмалы-педагогикалық зерттеу әдіснамасы мен әдістемесі.

13. Дидактикалық, әлеуметтік педагогикалық, этнопедагогикалық зерттеу әдіснамасы мен әдістемесі. Кәсіптік және нновациялық білім беру, білім беруді басқару мәселелерін зерттеу әдіснамасы мен әдістемесі.

14. Зерттеушілік  мәдениеттің құрылымындағы әдіснамалық рефлексия. Білім беру ұйымындағы ғылыми-әдістемелік жұмыс - педагогтің әдіснамалық мәдениетін қалыптастыру ортасы.

15. Педагогтің зерттеушілік мәдениеті – педагогиканың философиясын және әдіснамасын меңгеру құралы.

ПӘННІҢ МАЗМҰНЫ

НЕГІЗГІ БӨЛІМ

Педагогиканың ғылыми жүйе ретіндегі генезисі. Педагогиканың  нысаны және  пәні.  Педагогиканың қызметтері. Педагогика ғылымының міндеттері. Жалпы педагогикалық терминология, педагогикалық термин, педагогикалық түсінік.  Негізгі педагогикалық ұғымдар: педагогикалық дәйек; педагогикалық құбылыс; педагогикалық үдеріс; педагогикалық жүйе; педагогикалық әрекет. Қазіргі заманғы педагогика ғылымының құрылымы, теориялық педагогика құрылымы. Педагогикалық теория. Педагогика – жеке өзіндік ғылыми пән; педагогиканың ғылыми жүйе ретіндегі құрылымы және дамуы.
Педагогиканың жалпы ғылымилық бағдарлары. Ғылым философиясы және педагогика. Ғылым әдіснамасы және педагогика. Философия және ғылым. Ғылымның әдіснамалық қоры. Ғылым философиясы және «парадигма» ұғымы. Әдіснама және әдіснама деңгейлері. «Ғылым әдіснамасы» түсінігі. «Педагогика ғылымының әдіснамасы» түсінігі.
Педагогиканың философиясы және әдіснамасының ғылыми мағынасы.  Педагогикалық танымға қажет философиялық-әдіснамалық білімдер Білім, таным, ғылыми таным. Ғылым – білімдер жүйесі. Ғылым - әрекет.  Ғылымның жалпыпәндік моделі. Ғылым философиясындағы ғылыми білімнің даму тұжырымдамалары.  Ғылыми білім құрылымы. Ғылыми таным формалары: мәселе, факт, болжам теория. Ғылыми таным динамикасы: ғылыми теорияның дамуы, ғылыми білімнің өсуі, ғылымдағы революция. Педагогика әдіснамасы пәні.  
Педагогиканың әдіснамасының пәні – тар мағынада – педагогика ғылымы педагогтардың ғылыми-зерттеу әрекетін ұйымдастыру сипаты мен ерекшеліктері

Педагогикалық әдіснаманың пәні  - кең мағынада -  педагогикалық болмыс пен педагогика ғылымындағы оның көрінісінің арақатынасы.

Педагогика және философия. Педагогика және дидактика. Педагогика және психология. Педагогиканың философиясы. Диалектиканың заңдары, категориялары, ұстанымдары, тұғырлары, әдістері және олардың педагогикалық зерттеу әдіснамасы ретінде пайдаланылуы Педагогиканың пәнаралық байланысы. Ғылымаралық байланыс және өзара әрекеттестік.

Педагогика және философияның өзара әрекеттестігі. Педагогикалық идея. Дидактиканың пәні. Тәрбие теориясы пәні. Әлеуметтік педагогиканың пәні. Әлеуметтік психологияның пәні. Педагогиканың  және әлеуметтік педагогиканың теориялық-әдіснамалық негіздері.
Педагогика әдіснамасының мәнін зерделеу ұстанымдары және педагогика әдіснамасының даму тарихы.  

Педагогиканың әдіснамасы: Педагогикалық әдіснаманың тарихын зерделеу тұғырлары.

Педагогика әдіснамасының ғылыми мәртебесі және қызметтері. Педагогикадағы әдіснамалық білім. Гуманитарлық  әдіснама. Педагогика әдіснамасының мәні. Педагогика әдіснамасының (грекше. metodos – зерттеу немесе таным жолы және logos – сөз, ілім) түрлі мағналарда, мәндерде және қырларда түсінілуі.
Педагогика әдіснамасының ғылыми мәртебесі.   Педагогикалық болмысты ғылыми тану мен қайта құру әдіснамасы педагогика ғылымын және педагогикалық практиканы дамыту әдіснамасы ретінде біртұтас.

Педагогика әдіснаманың қызметтері. Гумантитарлық әдіснама және эксперименттік әдіснама, жаратылыстану ғылымилық  әдіснама, технократтық әдіснама арасындағы орны. 
Педагогикалық құбылыстарды зерттеудің әдіснамалық тұғырлары. Педагогикадағы  жүйелілік тұғыр.  Педагогикадағы  парадигмалық және көппарадигмалық тұғыр. Педагогикадағы   синергетикалық және инновациялық тұғыр. Педагогикадағы  құзыреттілік және квалиметриялық тұғырлары. Әдіснамалық тұғыр және әдіснамалық ұстаным.
Педагогикалық зерттеудің әдіснамалық және теориялық негіздері. Педагогикалық зерттеудің әдіснамалық негіздерінің құрылымы. Педагогикалық зерттеудің теориялық негіздері.

Педагогикалық зерттеудің логикасы, ғылыми, ұғымдық және өлшемдік аппараты. Зерттеу мақсаты; зерттеу болжамы. зерттеу нәтижелері; зерттеу нәтижелерін жазып сипаттау; ғылыми-педагогикалық зерттеудің сапасы; экспертиза; сараптамалық тұжырымдама; өлшем; әдіс; үлгі; бағыт; жинақтап қорту; түсіндіру; сипаттау; анықтала дәлелдеу; тұғыр; көрсеткіш; ереже; ұсыныс; тәсіл; ұстаным; мәселе; жоба; рәсім; үрдіс; ұстаным; мәселе; жоба; рәсім; үрдіс; ұсыныс; қасиет; жүйе; құрал; үдеріс; теориялық білім; теория; термин; терминология; түсіндіру; факт; сипаттама; эмпирикалық білім; зерттеудің өзектілігі; зерттеудің өзектілігін бағалау; зертеулер сапасын бағалау өлшемдері; зерттеулердің жаңалығын бағалау өлшемдері; зерттеудің практикалық маңыздылығын бағалау өлшемдері. Зерттеудің теориялық маңыздылығын бағалау өлшемдері; зерттеу нәтижесі.

 Ғылыми-педагогикалық танымның эмпирикалық және теориялық әдістері. Зерттеу әдісі; зерттеу әдісін таңдау өлшемдері; жүйелі талдау; педагогикалық эксперимент; аналогия; анкета жүргізу; әңгіме; әдебиетті зерделеу; құжаттарды зерделеу; контент-талдау; шәкілдеу; тестілеу; экспертиза; сараптамалық бағалау кезеңдері; озат тәжірибені жинақтап қорыту; аксиологиялық әдіс.

Педагогикалық зерттеу түрлері. Педагогикалық зерттеу; қолданбалы зерттеу; жасалымдық зерттеу; теориялық зерттеу; іргелі зерттеу; теориялық зерттеу; іргелі зерттеу; эмпирикалық зерттеу; зерттеулерді жіктеу; парадигма; жасалым; зерттеудің ғылыми аппараты; 

Әдіснамалық, тарихи-педагогикалық және салыстырмалы-педагогикалық зерттеу әдіснамасы мен әдістемесі. Педагогикалық зерттеудің әдіснамалық сипаттамасы; ғылыми мәселе; зерттеу тақырыбы; зерттеу нысаны мен пәні; ғылыми бағыт.

Дидактикалық, әлеуметтік педагогикалық, этнопедагогикалық зерттеу әдіснамасы мен әдістемесі. Кәсіптік және нновациялық білім беру, білім беруді басқару мәселелерін зерттеу әдіснамасы мен әдістемесі. Педагогикалық зерттеудің әдіснамалық сипаттамасы. Дидактикалық зерттеу ерекшелігі.Әлеуметтік-педагогикалық және этнопедагогикалық зерттеулердің ұқсастықтар мен айырмашылықтары. Инновациялық зерттеу әдіснамасына сипаттама.

Зерттеушілік мәдениеттің құрылымындағы әдіснамалық рефлексия. Білім беру ұйымындағы ғылыми-әдістемелік жұмыс - педагогтің зерттеушілік мәдениетін қалыптастыру ортасы. Әдіснамалық рефлексия құрылымы. Ғылыми-әдістемелік жұмыстың зерттеушілік мәдениеттің қалыптасуына әсері.
Педагогтің зерттеушілік  мәдениеті – педагогиканың философиясын және әдіснамасын меңгеру құралы. Ғылыми жетекші және ғылыми мектеп. әдіснамалық сауаттылық; әдіснамалық құзіреттілік; әдіснамалық мәдениет; әдіснамалық рефлексия.

Практикалық (семинарлық) сабақтардың тақырыптық тізімі

1. Педагогиканың теориялық пән ретінде ғылым философиясы тұрғысынан даму эволюциясы. Философия мен педагогиканың өзара байланысы. Я.С. Турбовскойдың философияның педагогикамен, білім берумен өзара байланыстарын пайымдауы.  
2.  В.П. Кохановскийдің, В.М. Розиннің, Г.И. Рузавиннің, В.С. Степиннің,  Е.В. Ушаковтың еңбектеріндегі ғылым философиясы мен әдіснамасы.
3.  Т.Куннің еңбектеріндегі парадигма, ғылыми ревоюция, ғылыми қауымдастық ұғымдары. 
4.  М.А. Даниловтың, Ф.Ф. Королевтің педагогика ғылымы  әдіснамасының мәртебесін нақтылауға   және дидактикалық, тарихи-педагогикалық зерттеу әдіснамасы мен әдістемесіне қосқан үлесі. 

5. Педагогиканың әдіснамасының қалыптасуы мен дамуындағы В.В.Краевскийдің ғылыми еңбектерінің рөлі мен маңызы. 
6.  И.А. Липскийдің, Л.В. Мардахаевтың, Галагузованың   еңбектеріндегі  әлеуметтік-педагогикалық зерттеулердің әдіснамасы мен әдістемесінің көрінісі.

7.  Педагогика әдіснамасының даму тарихы және кезеңдері Педагогика саласындағы әдіснамалық білім. 
8.  Педагогика әдіснамасының құрылымы мен қызметтері

9.  Педагогикалық зерттеудің әдіснамалық сипаттамасы. Салыстырмалы-педагогикалық зерттеудің әдіснамасы мен әдістемесін дамытуға З.А. Малькованың,  Вульфсонның,  А.Қ. Құсайыновтың үлесі. еңбектеріндегі тәрбие саласындағы зерттеулердің әдіснамасын дамытуы.
10. А.И. Пискуновтың, Г.В. Воробьевтің  педагогикалық  эксперимент теориясын дамыту бағыттары. 
11. Педагогикалық  зерттеудегі ғылыми аппаратты жасау. М.Н. Скаткиннің,  Ю.К. Бабанскийдің, В.И. Загвязинскийдің, Я.Скалкованың, А.Қ. Мыңбаеваның еңбектеріндегі педагогикалық зерттеу логикасы.
12. Педагогикалық зерттеудегі ұғымдық аппаратты құрастыру. В.М. Полонский - жалпы ғылым және педагогика ғылымы әдіснамасы тезаурусын дамытушы ғалымдар. 
13. Ғылыми-педагогикалық зерттеу сапасын бағалау (өзектілігі, жаңалығы, теориялық маңыздылығы). В.М.Полонский және С.И. Писарева – педагогикалық зерттеулер сапасын бағалау мәселелерін зерделеуші  ғалымдар.

14. В.И. Загвязинскийдің педагогикалық зерттеулердегі қателіктерді болдырмау жолдарын сипаттауы.
15.  Зерттеуші педагогтің   әдіснамалық мәдениеті. О.С. Анисимов, А.И. Ходусов пен  Е.В. Бережнованың  зерттеушінің әдіснамалық мәдениетін пайымдауы.
СОӨЖ тақырыптарының үлгілік тізімі
1. Ж.М. Әбділдиннің ғылыми мектебінің таным әдіснамасын және О.Ж. Әлиевтің пәннің жалпы ғылымилық моделі туралы қағидаларды  дамытуы. К.Х. Рахматуллиннің ғылымның философиясы мен әдіснамасының мазмұнын құрылымдауы.

2. А.Қ. Рысбаеваның еңбектеріндегі педагогиканың категорияларының ғылыми сипаттамасы.

3.  О.Г.  Прикоттың педагогиканың философиясын тұжырымдауы.

4.  Н.В. Бордовскаяның педагогикалық жүйетануды қалыптастыру жұмысы. 

5.  С.И. Колташтың,  В.Г. Храпченковтың,  Н.И Гребенюктің  педагогика әдіснамасының даму тарихын кезеңдерге бөлу логикасы.

6.  В.И. Журавлевтің, Б.С. Гершунскийдің, Никандровтың әдіснамалық білімнің мазмұнын анықтауға қосқан үлесі.
7.  . В.Е. Гмурманның, М.А. Лукацкийдің шығармашылығындағы педагогиканың әдіснамалық бағдарларын пайымдауы.

8.  Г.Н. Волковтың, К.Ж. Қожахметованың, еңбектеріндегі этнопедагогикалық зерттеулердің және Л.И. Новикованың, Н.М. Борытконың  тәрбие мәселелерін зерттеу әдіснамасына қосқан үлесі.
9.  Б. Қосановтың педагогикадағы математикалық әдістерге сипаттамасы. 
10.  В.С. Шубинскийдің педагогикалық зерттеу әдістері теориясын дамыту бағыттары. 
11. А.В. Коржуевтің, А.Қ. Мыңбаеваның, А.А Болатбаеваның еңбектеріндегі педагогикалық зерттеу логикасы.
12.   Л.В. Мардахаев, М.Н. Сарыбеков - жалпы ғылым және педагогика ғылымы әдіснамасы тезаурусын дамытушы ғалымдар. 
13.  С.И. Писарева – педагогикалық зерттеулер сапасын бағалау мәселелерін зерделеуші  ғалым.

14.  В.И. Загвязинскийдің педагогикалық зерттеулердегі қателіктерді болдырмау жолдары. 

15. Е.В.Бережнованың  зерттеушінің әдіснамалық мәдениетін құрылымдауы.
СӨЖ тақырыптарының үлгілік тізімі

1. Ғылым философиясы мен әдіснамасы ұғымы

2. Философия мен педагогиканың өзара байланысы

3. Педагогика және дидактика.

4. Педвгогика және психология

5. Ғылыми мектеп ұғымы.

6. Ғылыми жетекшіге қойылатын талаптар.

7. Гуманитарлық әдіснама.

8. Педагогикалық зерттеудегі парадигмалық тұғыр.

9. Дидактикалық зерттеу әдістері.

10. Әлеуметтік-педагогикалық зерттеу әдістері.

11. Педагогикадағы құзіреттілік тұғыр.

12. Зерттеудің өзектілігінің негіздемесі.

13. Зерттеудің жаңалығын бағалау өлшемдері.
14. Зерттеу тұжырымдамасы.

15. Зерттеуші портфолиосы.

Оқу-зертханалық жабдықтар
1. Педагогка әдіснамасы саласындағы кітаптар, диссертациялар, мақалалар.

2. Қазақстан Республикасы нормативтік-құқықтық құжаттары.

3. Оқулықтар, оқу құралдары, көрсетілімдер.

Реферат тақырыптарының үлгілік тізімі
1. Ғылым дамуы туралы тұжырымдамалар.

2. Ғылымның жалпы пәндік моделі.

3. Ғылыми революция туралы қағидалар.

4. Педагогика әдіснамасының  негізгі ұғымдары.

5. Әдіснамалық зерттеу қисыны.

6. Әдіснамашы ғалымдардың еңбектеріне сипаттама.

7. Зерттеудің теориялық негіздері.

8. Зерттеудің эмпирикалық әдістері.

9. Зерттеудің практикалық маңыздылығы.

10. Зерттеудің өзектілігі. 

11. Озат тәжірибені жинақтау әдісі.

12. Зерттеу нәтижелерін жариялау.

13. Қорғауға ұсынылатын қағидалар.

14. Зерттеу нәтижелерін практикаға ендіру.

15. Зерттеуші кодексі.

Ұсынылатын әдебиеттер тізімі.

Негізгі:
1. Назарбаев Н.Ә. «Қазақстан – 2050» стратегиясы қалыптасқан мемлекеттің жаңа саяси бағыты. Н.Ә. Назарбаевтың Қазақстан халқына жолдауы. // Ана тілі. № 52 (1153) 21 желтоқсан 2012 – 4 қаңтар 2013 жыл, 1, 8-13 беттер.

2. Алиев У.Ж. Теоретическая экономика: общедисциплинарная модель. – Алматы: НИЦ «Ғылым»,2001. – 348 с.

3. Бордовская Н.В. Педагогическая системология: учебное пособие.- М.: Дрофа, 2009.-464 с.
4. Кохановский В.П. Философия и методология науки: Учебник для высших учебных заведений. – Ростов на Дону.: «Феникс», 1999. – 576 с.

5. Краевский В.В. Методология педагогики: новый этап: учеб. пособие для студ. высш. учеб.заведений. – М.: Издательский центр «Академия», 2006. – 400 с.
6. Кун Т. Структура научных революций. – М.: Политиздат, 1975.

7. Лакатос И. Избранные произведения по философии и методологии науки / Пер. С англ.. – М.: Академический проект; Трикста, 2008. – 475 с.

8. Липский И.А. Социальная педагогика: методологический анализ. М.: ТЦ «Сфера», 2004. – 320 с. (Липский И.А. Социальная педагогика: практика, научная дисциплина, образовательный комплекс // Педагогика. 2001. № 1. с.24-32.).

9. Лукацкий М.А. Методологические ориентиры педагогической науки: учебное пособие. Тула: Гриф и К, 2011. 448 с.

10. Мардахаев Л.В.  Социальная педагогика: учебник для студентов вузов.- М.: Издательство РГСУ, 2013.- 416 с.
11. Полонский В.М. Оценка качества научно-педагогических исследований.- М.: Педагогика, 1987. – 144 с.
12. Прикот О.Г. Лекции по философии педагогики. СпБ., 1998.

13. Философия и методология науки: Для аспирантов и магистрантов / Под ред. К.Х. Рахматуллина и др. – Алматы: Қазақ университеті, 1999. – 403 с.
Қосымша:
1. Добреньков В.И., Кравченко А.И. Фундаментальная социология: В 15 т. Т 1. Теория и методология. – М.: ИНФРА-М, 2003.  - 908 с.

2.  Коржуев А.В., Попков В.А. Научное исследование по педагогике: теория, методология, практика: Учебное пособие для слушателей системы дополнительного профессионального образования, преподавателей высшей школы.: - М.: Акдемический проект; Трикста, 2008. – 287 с.

3. Мынбаева А.К. История, теория и технология научной деятельности высшей школы: Монография. - Алматы, 2010.-257 с.

4. Новиков А.М. Докторская диссертация. Пособие для докторантов и соискателей ученой степени доктора наук. –2-е изд. М.: Эгвес, 2000. - 120 с. 

5.   Таубаева Ш.Т. Педагогика әдіснамасы. Оқу құралы. – Алматы: Қарасай, 2013. - 432 бет.

6. Теория и практика педагогического эксперимента /Под ред. А.И.Пискунова, Г.В.Воробъева. – М.: Педагогика, 1979. - 208 с.

Өз білімін тексеруге арналған сұрақтар мен тапсырмалар
1. Глоссарий құрастырыңыз (таным; ғылыми таным; ғылыми әрекет-зерттеу нысаны; ғылым мен білім берудегі әрекет ұстанымы;  әдіснама; әдіснама деңгейлері; ғылым әдіснамасы және түсінігі; «педагогика ғылымының әдіснамасы» түсінігі; педагогика әдіснамасы пәні; әдіснамалық зерттеу; педагогиканың философиясы; пәнаралық байланыс; ғылымаралық байланыс; педагогикалық өзара әрекеттестік; педагогика – жеке өзіндік ғылыми пән; педагогиканың ғылыми жүйе ретіндегі құрылымы; педагогикалық идея; дидактиканың пәні; тәрбие теориясы пәні; әлеуметтік педагогиканың пәні; жалпы педагогиканың пәні; педагогиканың пәні; педагогика ғылымының пәні; педагогикалық теория).
2. Философия және педагогиканың әдіснамасы» оқу пәнінің. негізгі құрылымын және міндеттерін сипаттаңыз.

3. «Философияның тұғырлары, ұстанымдары, категориялары мен ұғымдарының педагогиканың дамуына ықпалы» тақырыбында құрылымдық-логикалық схема сызыңыз.
4. Педагогиканың ғылыми жүйе ретіндегі қалыптасу тарихын кезеңдерге бөлу ұстанымдарын негіздеңіз.

5.  «Педагогиканың нысаны, пәні және оның даму ерекшеліктері» тақырыбында кесте толтырыңыз.
6. «Педагогика ғылымының ұстанымдары, заңдылықтары, қызметтері мен міндеттері» тақырыбында интеллект-карта құрастырыңыз. 
7. Педагогиканың пәнаралық байланыстарын көрсететін схема дайындаңыз.

8. «Менің кәсіби өзімді өзім кәсіби тануым» тақырыбында эссе жазыңыз.

9. Педагогика мен білім берудегі көкейкесті мәселелер тізімін жасап, олардың өзектілігі туралы дәлелдер келтіріңіз.

10. «Педагогика әдіснамасы мәнін анықтау тұғырлары. (гносеологиялық, философиялық, ғылымтанулық).

тақырыбында тірек конспектісін жазыңыз.

11. Педагогика саласындағы әдіснамалық білім: белгілеріне, олардың даму деңгейлеріне кесте түрінде сипаттама беріңіз.

12. Өзіңіздің зерттеуіңізде қолданылатын педагогикалық құбылыстарды зерттеудің әдіснамалық  тұғырларын таңдау өлшемдерін негіздеп қысқаша реферат дайындаңыз.

13. Сіздің докторлық диссертаңызда гуманитарлық әдіснама қолданылса, оның шығармашылық әлеуетін сипаттаңыз.

14. Педагогикалық зерттеудің әдіснамалық негіздерінің құрылымын нақтылап, схема сызыңыз.

15. «Педагогикалық зерттеудің мәселесі және оның типологиясы» . тақырыбында кесте толтырыңыз.

16. Өзіңіздің докторлық диссертаңыздағы қорғауға ұсынылатын қағидалардың мазмұнын сипаттаңыз.
17. «Менің зерттеушілік мәдениетім» тақырыбында эссе жазыңыз.
БАҚЫЛАУ СҰРАҚТАРЫ
а) теориялық сұрақтар
1. Философияның педагогика әдіснамасын дамыту әлеуеті. Ғылым тұжырымдамалары және олардың педагогикадағы көрінісі.

2. Ғылымның философиясы мен әдіснамасы. Ғылыми революция, парадигма және өркениет туралы ұғымдар. Ғылымның даму кезеңдері және әдіснама типтері.

3. Ғылымның философиясы мен әдіснамасы. Ғылыми революция, парадигма және өркениет туралы ұғымдар. Ғылымның даму кезеңдері және әдіснама типтері.

4. В.П.Кохановскийдің, В.М.Розиннің, Г.И.Рузавиннің еңбектеріндегі ғылыми философиясы мен әдіснамасы. Қазіргі заманғы ғылым философиясы мен әдіснамасы

5. Философия және педагогика: өзара әрекеттестік. Педагогиканың философиялық бағдарлары.

6. Әдіснама – ғылыми таным туралы ғылым. Әдіснама; әдіснама деңгейлері; ғылым философиясы, ғылым әдіснамасы ұғымдары.

7. Педагогика әдіснамасының негізгі деңгейлері және олардың сипаттамасы.

8. Педагогика ғылымының өзін өзі ұйымдастыру мәселелері. Педагогика – жеке ғылыми пән. Педагогиканың ғылыми жүйе ретіндегі қалыптасуы тарихы.

9. Педагогика ғылымының объектісі мен пәні, қызметтері және міндеттері. Педагогика ғылымының ұғымдық-категориялық аппараты. Негізгі педагогикалық ұғымдар.

10. Педагогика ғылымының заңдылықтары және ұстанымдары.
11. Педагогикалық зерттеудегі ұғымдық аппаратты жасау. Ғылыми терминологияға қойылатын талаптар.

12.Педагогиканың ғылыми жүйе ретіндегі құрылымы және оның даму көздері. Педагогиканың дидактикалық және психологиялық бағдарлары.

13. Педагогиканың ғылыми жүйе ретіндегі құрылымы және оның даму көздері. Педагогиканың дидактикалық және психологиялық бағдарлары.

14. Педагогиканың ғылыми жүйе ретіндегі құрылымы және оның даму көздері. Педагогиканың дидактикалық және психологиялық бағдарлары.

15. Педагогиканың пәнаралық байланыстары. Пәнаралық зерттеулер. Кешенді зерттеулер. Педагогикалық зерттеудің теориялық негіздері.

16. Педагогикалық білім беру саласындағы зерттеудің басым бағыттары. Педагогикалық зерттеулердің мәселелік алаңы. Педагогика мен білім берудегі көкейкесті мәселелер.

17. Педагогика саласындағы әдіснамалық білім: белгілері, даму деңгейлері, пайда болу көздері Педагогикада әдіснамалық білімдер жүйесін құрудағы В.И Журавлевтің қосқан үлесі.

18. Педагогика әдіснамасы мәнін зерделеу тұғырлары. (гносеологиялық, философиялық, ғылымтанулық).

19. Педагогика әдіснамасының даму тарихы және кезеңдері. Әдіснамалық ғылыми мектептер және әдіснамашы ғалымдар. М.А.Даниловтың, Ф.Ф.Королевтің, В.Е. Гмурманның М.Н. Скаткиннің, Ю.К. Бабанскийдің педагогика ғылымы әдіснамасын дамытуға қосқан үлесі.

20. Педагогика әдіснамасының ғылыми мәртебесі, құрылымы және қызметтері. Педагогикадағы әдіснамалық мәселелер.

21. Педагогика әдіснамасының ұғымдық аппараты.

22. Педагогикалық құбылыстарды зерттеудің әдіснамалық  тұғырлары: мәні,жіктемесі және мазмұны.

23. Педагогикадағы жүйелілік тұғыры  және гуманитарлық әдіснама.

24. Парадигмалық, синергетикалық, құзыреттілік және квалиметриялық тұғырлары және оларды педагогикалық зерттеулерде қолдану тәсілдері.

25. Педагогикалық зерттеудің теориялық негіздері. Педагогикалық зерттеудің мәселесі жіне оның типологиясы.

26. Зерттеудің ғылыми бағыты мен тақырыбының өзектілігі. Зерттеу нысаны және пәні. Педагогикалық зерттеудің мақсаты, болжамы, міндеттері Педагогикалық зерттеу тақырыбының көкейкестілігін негіздеу алгоритмі. Зерттеу тұжырымдамасы.

27. Педагогикалық зерттеудің әдістері. Әдістерді жіктеу. Зерттеу әдістерін таңдау өлшемдері.

28. Әдіснамашы ғалымдардың (Я.С.Турбовскойдың, В.И. Загвязинскийдің, Липскийдің, А.М Новиковтың, В.М. Полонскийдің, Л.В. Мардахаевтың, Е,В.Бережнованың және т.б.) еңбектеріндегі педагогикалық зерттеулердің әдіснамасы мен әдістемесінің даму үрдістері.

29. Педагогикалық зерттеудің нәтижелері. Зерттеу нәтижелерінің құрылымы, оларды жазып сипаттау тәсілдері. Қорғауға ұсынылатын қағидалардың мазмұны мен құрылымы.

30 Ғылыми-зерттеу жұмыстарының жобаларын құрастыру және сараптамадан өткізу әдістемесі. «Ғылыми мәтін» ұғымы.
31. Педагогикалық жоғары оқу орны студенттерінің және магистранттарының ғылыми-зерттеу жұмыстары (ҒЗЖ). Ғылыми-зерттеу жұмыстарын жоспарлау, ұйымдастыру және басқару логикасы.

32. Зерттеуші-педагогтің және педагогика саласындағы эксперттің әдіснамалық мәдениеті. Зерттеуші тұлғасына қойылатын талаптар.
 33. «Педагогиканың философиясы және әдіснамасы» пәнін оқытудың нысандары мен әдістері, бұл пәннің басқа ғылымдар арасындағы рөлі мен орны.
б) практикалық сұрақтар

1. «Педагогиканың философиясы және әдіснамасы» пәнінің негізгі ұғымдарының (таным; ғылыми таным; ғылыми әрекет-зерттеу нысаны; ғылым мен білім берудегі әрекет ұстанымы;  әдіснама; әдіснама деңгейлері; ғылым әдіснамасы және түсінігі; «педагогика ғылымының әдіснамасы» түсінігі; педагогика әдіснамасы пәні; әдіснамалық зерттеу) глоссарийін құрастырыңыз.
2. «Педагогиканың философиясы және әдіснамасы» оқу пәнінің. құрылымын және міндеттерін сипаттаңыз.

3.  «Философияның тұғырлары, ұстанымдары, категориялары мен  ұғымдары және педагогиканың әдіснамасы» тақырыбында құрылымдық-логикалық схема сызыңыз.

4. Педагогиканың ғылыми жүйе ретіндегі қалыптасу тарихын кезеңдерге бөлу ұстанымдарын негіздеңіз.

5. «Педагогиканың нысаны, пәні және оның даму ерекшеліктері» тақырыбында кесте толтырыңыз.

6. Педагогиканың пәнаралық байланыстарын көрсететін схема дайындаңыз.

7. «Менің кәсіби өзімді өзім кәсіби тануым» тақырыбында эссе жазыңыз.

 8. Педагогика мен білім берудегі көкейкесті мәселелер тізімін жасап, олардың өзектілігі туралы дәлелдер келтіріңіз.

 9. «Педагогика әдіснамасы мәнін анықтау тұғырлары. (гносеологиялық, философиялық, ғылымтанулық)» тақырыбында тірек конспектісін жазыңыз.

10. Педагогика саласындағы әдіснамалық білім: белгілеріне, олардың даму деңгейлеріне кесте түрінде сипаттама беріңіз.

11. «Педагогиканың әдіснамасының қалыптасуы мен дамуындағы В.В.Краевскийдің ғылыми еңбектерінің рөлі мен маңызы» тақырыбында тірек конспектісін жасаңыз.

12. Өзіңіздің зерттеуіңізде қолданылатын педагогикалық құбылыстарды зерттеудің әдіснамалық тұғырларын таңдау өлшемдерін негіздеп  тірек конспектісін дайындаңыз.

13. Педагогикалық зерттеудің әдіснамалық негіздерінің құрылымын нақтылап, схема сызыңыз.

14. «Педагогикалық зерттеудің мәселесі және оның типологиясы» . тақырыбында кесте толтырыңыз.

15. Педагогикалық зерттеудің және мамандықты бітіру жұмысының негізгі нәтижелерін рәсімдеуге қойылатын талаптарды сипаттаңыз.

16. Өзіңіздің докторлық диссертацияңыздағы қорғауға ұсынылатын қағидалардың мазмұнын сипаттаңыз.

 17. «Менің әдіснамалықлық мәдениетім» тақырыбында эссе жазыңыз.
18. «Педагогика әдіснамасының жүзеге асырылу салалары» тақырыбында схема даярлаңыз.

 19. «Психологиялық-педагогикалық факт, психологиялық-педагогикалық теория, психологиялық-педагогикалық заңдылық  - ғылыми білімнің формалары» тақырыбында тірек конспектісін жасаңыз.

20. Педагогика ғылымдарында  немесе Өзіңіздің докторлық жұмысыңыз саласында көкейкесті мәселелер тізімін құрастырыңыз.
21. Білім алушының педагогикалық зерттеу тақырыбын таңдау қисынын сипаттаңыз.

22. «Менің докторлық жұмысымның зерттеу әдістері» тақырыбында интелект-карта даярлаңыз.

23. «Докторлық диссертацияның құрылымы, ғылыми аппараты және библиографиясы» тақырыбында технологиялық карта дайындаңыз.

24. «Педагогика ғылымының ұстанымдары, заңдылықтары, қызметтері мен міндеттері» тақырыбында интеллект-карта құрастырыңыз.

 25. Педагогика саласындағы зерттеуші қандай сапаларға ие болу қажет? Жауабыңызды негіздеңіз.

26. «Педагогикалық зерттеудің теориялық-әдіснамалық негіздері» тақырыбында интеллект – карта дайындаңыз.

 27. «Педагогикалық зерттеулердің әдістерінің өзара байланысы» тақырыбында сурет сызыңыз. Жауабыңызды негіздеңіз.

 28. «Педагогикалық зерттеудің нәтижелері» тақырыбында кесте дайындаңыз.

29.  «В.М.Полонский – педагогикалық зерттеулер сапасын бағалау мәселелерін зерделеуші ірі ғалым» тақырыбында эссе жазыңыз.

30. «Ғылыми-педагогикалық зерттеу сапасын бағалау (өзектілігі, жаңалығы, теориялық маңыздылығы)» тақырыбында кесте толтырыңыз.  Білім беру бағдарламаларының (авторлық, ұйымдық) сапасын эксперттік бағалау әдістерін негіздеңіз.
Әдіснамалық тезаурус

Ғалым – ғылыми зерттеулерді жүзеге асыратын әрі ғылыми және (немесе) ғылыми-техникалық қызмет нәтижелеріне қол жеткізетін жеке адам.

Ғылым – функциясы табиғи байлықтарды ұтымды пайдалану және қоғамды тиімді басқару мақсатында табиғат, қоғам және ойлау заңдарын зерделеу, болмыс туралы объективті білімді тұжырымдау және теориялық жағынан жүйелеу болып табылатын адам қызметінің саласы. 

Ғылыми болжам – келешекте эксперименттік және теориялық тексеруді қажет ететін ғылыми негізделген жорамал.

Ғылым жөніндегі ұлттық баяндама – әлемдік және ұлттық ғылымның жай-күйі мен даму үрдістерін талдауды, Қазақстан Республикасының ғылыми-техникалық әлеуетін жетілдіру жөніндегі ұсыныстарды, ғылымды дамытудың басым бағыттарын негіздеуді қамтитын жыл сайынғы есеп.

Ғылыми-білім беру консорциумы – ғылыми ұйымдар, жоғары оқу орындары және басқа да заңды тұлғалар, оның ішінде өндіріс саласында жұмыс істейтін басқа да заңды тұлғалар іргелі, қолданбалы ғылыми зерттеулерді жүргізу, технологиялық инновацияларды әзірлеу және жоғары білікті мамандарды даярлау үшін зияткерлік, қаржылық және өзге де ресурстарды біріктіретін бірлескен шаруашылық және ғылыми қызмет туралы шарт негізіндегі ерікті тең құқықты уақытша бірлестік. 

Ғылыми, ғылыми-техникалық бағдарлама бойынша бас ұйым –нысаналы ғылыми, ғылыми-техникалық бағдарламаны іске асыруға арналған конкурстың қорытындылары бойынша мемлекеттік уәкілетті орган айқындайтын әрі іргелі және қолданбалы зерттеулердің ғылыми, ғылыми-техникалық бағдарламасын іске асыруды сүйемелдеуді және орындалатын бағдарламаның шеңберінде орындаушы ұйымдардың қызметін үйлестіруді жүзеге асыратын заңды тұлға.

Ғылыми, ғылыми-техникалық жоба мен бағдарлама – болжанған ғылыми-техникалық жұмыс мазмұнын қамтитын, жоспарланған жұмыстарды жүргізудің мақсаттары мен міндеттері, өзектілігі, жаңалығы, ғылыми-практикалық маңыздылығы мен орындылығы негізделген ғылыми, ғылыми-техникалық, тәжірибелік-конструкторлық, маркетингтік зерттеулерді білдіретін құжат. 

Ғылым және ғылыми-техникалық қызмет саласындағы мемлекеттік саясат – мемлекеттің ғылыми және (немесе) ғылыми-техникалық қызметке қатынасын білдіретін, ғылым мен техника саласындағы әртүрлі ұйымдар қызметінің, ғылыми-техникалық жетістіктерді іске асырудың, жаңа технологиялар жасаудың, оның ішінде ұлттық қауіпсіздікті қамтамасыз ету мақсатындағы негізгі басымдықтарын, мақсаттарын, бағыттарын, қағидаттарын, нысандары мен әдістерін айқындайтын әлеуметтік-экономикалық саясаттың құрамдас бөлігі.

Ғылыми және (немесе) ғылыми-техникалық қызмет есебі – ғылыми-техникалық жұмыстың іске асырылуы туралы ақпаратты, ғылыми, ғылыми-техникалық, тәжірибелік-конструкторлық, маркетингтік зерттеулерді, сондай-ақ жоспарланған жұмыстардың әрі қарай жүргізілуінің орындылығы туралы не аяқталған ғылыми, ғылыми-техникалық жоба мен бағдарлама нәтижесі туралы ақпаратты қамтитын құжат.

Ғылыми және (немесе) ғылыми-техникалық қызметтің нәтижесі – ғылыми және (немесе) ғылыми-техникалық қызметті орындау барысында алынған және кез келген ақпарат жеткізгіште тіркелген жаңа білім немесе шешімдер, ғылыми әзірлемелер мен технологияларды өндіріске енгізу, сондай-ақ жаңа бұйымдардың, материалдар мен заттардың модельдері, макеттері, үлгілері.

Ғылыми-зерттеу жұмысы – бар білімді кеңейту және жаңа білім алу, ғылыми гипотезаларды тексеру, табиғат пен қоғам дамуының заңдылықтарын анықтау, жобаларды ғылыми жинақтау, ғылыми негіздеу мақсатында ғылыми ізденіспен, зерттеулер, эксперименттер жүргізумен байланысты жұмыс.

Ғылыми зерттеулер – ғылыми және (немесе) ғылыми-техникалық қызмет нәтижелеріне қол жеткізу мақсатында ғылыми-зерттеу, тәжірибелік-конструкторлық және технологиялық жұмыстар шеңберінде ғылыми және (немесе) ғылыми-техникалық қызмет субъектілері тиісті ғылыми әдістермен және құралдармен жүзеге асыратын қолданбалы, іргелі, стратегиялық ғылыми зерттеулер. 

Ғылыми инфрақұрылым – ғылыми ұйымның балансындағы ғылыми зертханалық және инженерлік жабдық, тәжірибелік-өнеркәсіптік өндіріс, бірегей объектілер, сондай-ақ өзге де жылжымалы және жылжымайтын мүлік.

Ғылым кандидаты, ғылым докторы – ізденушілердің диссертациялар қорғауы негізінде берілген ғылыми дәрежелер. 

Ғылыми қызмет – зерделенетін объектiлерге, құбылыстарға (процестерге) тән қасиеттерді, ерекшелiктер мен заңдылықтарды анықтау мақсатында қоршаған болмысты зерделеуге және алынған білімдi практикада пайдалануға бағытталған қызмет.

Ғылыми қызметкер – ғылыми ұйымда, жоғары оқу орнында немесе ұйымның ғылыми бөлімшесінде жұмыс істейтін, жоғары білімі бар, ғылыми және (немесе) ғылыми-техникалық қызмет нәтижесіне қол жеткізетін және оны іске асыратын жеке адам.  

Ғылыми мектеп – жинақталған білімдердің танып-білінуі мен берілуі үдерістерінің бірлігін жүзеге асыратын  ғылыми қызметтің ұйымдастырылуының әдісі мен нысаны.

Диалектикалық әдіснама – индукция мен дедукцияның, анализ бен синтездің, абстрактілік пен нақтылықтың, тарихилық пен логикалықтың бірлігі. Ғылыми зерттеулерде жеке пәндердің әдістерін дұрыс қолдану әдіснама ғылымына, яғни ақиқатты танудың диалектикалық заңдылығына сүйенеді.      

Ғылыми-педагогикалық зерттеу – жаңа педагогикалық білімді қалыптасытратын танымдық әрекет түрі, оқыту, тәрбиелеу және дамудың объективті заңдылықтарын ашуға бағытталған үдеріс. 

Ғылыми-техникалық ақпарат – ғылыми, ғылыми-техникалық, инновациялық және өндірістік қызмет барысында алынатын, ғылымның, техниканың, технологиялардың ұлттық және шетелдік жетістіктері туралы мәліметтерді қамтитын ақпарат.

Ғылыми-техникалық қызмет – технологиялық, конструкторлық, экономикалық пен әлеуметтік-саяси және өзге де міндеттерді шешу үшін ғылымның, техника мен өндірістің барлық саласында жаңа білім алуға және оны қолдануға, осы зерттеулерді жүргізу үшін қажетті нормативтік-техникалық құжаттама әзірлеуді қоса алғанда, ғылымның, технологияның және өндірістің біртұтас жүйе ретінде жұмыс істеуін қамтамасыз етуге бағытталған қызмет.

Ғылым саласындағы уәкілетті орган (бұдан әрі – уәкілетті орган) – ғылым және ғылыми-техникалық қызмет саласында салааралық үйлестіруді және басшылықты жүзеге асыратын мемлекеттік орган. 

Ғылыми таным – жаңа білім алу мақсатындағы ғылыми әдістерді пайдаланып, өзіндік мақсат көздей отырып зерттеу жүргізу.

Дедукция – білімнің көбіне жалпыдан кемірек жалпыға, жекеге қарай қозғалуы, салдардың алғышарттардан шығарылуы, ғылыми танымда дедукция индукциямен ажырағысыз байланысты. Логика дедукцияны ой қорытындысының бір түрі деп қарастырады. 

Зияткерлік меншік – азаматтың немесе заңды тұлғаның ғылыми-зерттеу, тәжірибелік-конструкторлық және технологиялық жұмыстардың нәтижесінде алынған зияткерлік шығармашылық қызмет нәтижелеріне және азаматтық айналымға қатысушыларды, тауарларды, жұмыстарды немесе көрсетілетін қызметтерді дараландыру құралдарына айрықша құқығы.

Инженерлік-техникалық қызметкер – ғылыми ұйымда немесе жоғары оқу орнында жұмыс істейтін, кәсіптік орта немесе жоғары білімі бар, ғылыми және (немесе) ғылыми-техникалық қызмет нәтижесіне қол жеткізуге және оны іске асыруға жәрдемдесетін жеке адам.

Қауымдастырылған профессор (доцент), профессор – ғылыми ұйымның немесе жоғары оқу орнының қолдаухаты бойынша уәкілетті орган беретін ғылыми атақтар.

Қолданбалы зерттеу – практикалық мақсаттарға қол жеткізу және нақты міндеттерді шешу үшін жаңа білім алуға және оны қолдануға бағытталған қызмет.

Негіздеу – ғылым әдіснамасы мен логикада білімнің әр түрлі нысандарын (болжам, теория, тұжырым) ақиқаттығы анықталған басқа пікірлер мен тұжырымдарға, теорияларға сүйену арқылы дәлелдеу.

Парадигма (грек. paradigma – мысал, үлгі) – педагогикалық бірлестіктің (қауымдастық) педагогиканың дамуының әрбір кезеңінде қабылданған, жазбаша өкімдердің (предписание) белгілі жинағын педагогикалық проблемаларды шешу кезінде үлгі (стандарт, қалып) ретінде басшылыққа алынатын теориялық, әдіснамалық және басқа нұсқаулар жиынтығы. «Парадигма» түсінігін америкалық тарихшы Т. Кун енгізді, ол ғылыми пән дамуындағы әртүрлі кезеңді бөліп көрсетті: препарадигмалық (парадигманың қалыптасуынан бұрын), үстемшілдік парадигма («қалыпты ғылым»), парадигма ауысатын, біреуінен басқасына өтетін, ғылыми революциядағы дағдарыс. 

Педагогика ғылымдарының әдіснамасы – педагогикалық болмысты танып білу және өзгерту үдерістері мен формалары, әдістері, ұстанымдары туралы ілім.

Педагогикалық заң – білім құбылыстары, педагогикалық жүйе компоненттері арасындағы, оның өзін-өзі ұйымдастыру, даму және қызмет істеу механизмдерін көрсететін, объективті, маңызды, қажет, жалпы және тұрақты қайталанатын байланысты білдіретін категория. 

Педагогикадағы зерттеулер – оқыту мен тәрбиелеудің заңдылықтары, құрылымы, тетігі, педагогиканың теориясы мен тарихы, оқу-тәрбие жұмысының ұйымдастырылу әдістемесі, оның мазмұны, ұстанымдары, әдістері мен ұйымдастырылу нысандары туралы қоғамдық тұрғыдан маңызды жаңа білімдер алуға бағытталған ғылыми қызмет үдерісі мен нәтижесі

Салалық-уәкілетті орган – ғылым және ғылыми-техникалық қызмет саласындағы мемлекеттік саясатты іске асыруды және тиісті салада ғылыми зерттеулер жүргізу жөніндегі жұмыстарды үйлестіруді жүзеге асыратын мемлекеттік орган. 

Синергетика (грек.synergeia –  ынтымақтастық) – күрделі жүйелердің бей-берекет күйден реттелген күйге өту процесін зерттейтін және осы жүйе элементтерінің арасындағы белгілі бір байланысты ашатын ғылым.

Стратегиялық зерттеулер – стратегиялық міндеттерді шешуге бағытталған іргелі не қолданбалы зерттеулер.

Таным – айналадағы қоршаған дүниенің адам санасында белсенді бейнеленуін, танымның жалпы шарттары мен мүмкіндігін, білімінің шындыққа қатысын, қоғамдық практика  негізінде іске асатын таным үдерісінің заңдылықтарын, оның негізгі формаларын, әдістерін болжамдар мен теорияларды құру мен дамытудың принциптерін зерттейтін философия ғылымының саласы.

Тәжірибелік-конструкторлық жұмыстар – өнімді жасау немесе жаңғырту кезінде орындалатын жұмыстар кешені, тәжірибелік үлгілерге арналған конструкторлық және технологиялық құжаттаманы әзірлеу, тәжірибелік үлгілер мен пайдалы модельдерді дайындау және сынау.

Тәжірибелік өндіріс – негізгі қызметі тәжірибелік үлгілер мен пайдалы модельдерді, жаңа өнімдер мен технологиялық процестерді дайындау және байқаудан өткізу болып табылатын ғылыми ұйымдардың, жоғары оқу орындарының құрылымдық бөлімшесі немесе заңды тұлға. 

Теория – практика мен тәжірибені қорыта келіп, әр алуан қоғамдық құбылыстар мен фактілерді түсіндіретін және оларға әсер ете алатын жалпы ғылыми ұстанымдарды білдіретін ілім.

Тұғыр – педагогикалық нысананы зерттеудегі тәсілдер жиынтығы. Сондықтан зерттеу мәселесінің әдіснамалық  негізін нақтылауда немесе шешуде тұлғаға бағдарлы, аксиологиялық, іс-әрекеттік, құзыреттілік тұғырларын басшылыққа алынуы тиіс.

Философия докторы (рһd), бейіні бойынша доктор– тиісті мамандықтар бойынша докторантураның кәсіптік білім беру бағдарламаларын меңгерген және диссертация қорғаған адамдарға берілетін ғылыми дәреже. 

Іргелі зерттеу – табиғат, қоғам, адам дамуының негізгі заңдылықтары мен олардың өзара байланысы туралы жаңа ғылыми білім алуға бағытталған теориялық және (немесе) эксперименттік зерттеу.  

.
ТЕСТ СҰРАҚТАРЫ
1. Әрбір тапсырма үшін дұрыс жауап таңдаңыз.

1. Таным дегеніміз – бұл...

а) мазмұны жаңа білім жасау үшін бар білімді пайдалану 

болып табылтын рухани іс-әрекет; 

б) әуесқойлық;

в) объективтік шындық.

2.  Таным субъектісі болып табылады... тұтас алғанда

а) ғылыми қауымдастық;

б) адамзат;
в) шенеуніктік.
3.
Таным  мыналарға жіктеледі...
а)
ғылыми және кәдуілгі;

б)
ғылыми және ғылыми емес;

в)
ғылыми және  мифологиялық.

4.
Ғылым   дегеніміз – ...
а)
 объективтік және субъективтік өмір заттары, құбылыстары мен үдерістеріндегі көатүрліліктен бірлік табуға бағытталған сананың әрекеті;

б)
зерделенуші пәннің мәнін анықтау, оның себептері мен шарттарын, даму көздерін және әрекет ету тетіктерін  анықтай отырып, заң арқылы түсіндіру;

в)  адамдардың тікелей шындыққа қол жеткізу және объективтік заңдарды ашу мақсатында табиғат, қоғам және танымның өзі туралы білімдерді жасауға бағытталған рухани әрекеті.

5
Әдіс дегеніміз – ...
а) белгілібір  таным мен әрекеттің ережелерінің, тәсілдерінің, нормаларының жиынтығы;

б)
слогикалық негіздемеге және делелдемелерге сүйенбей-ақ шындыққа тікелей қол жеткізу қабілеті;

в) өз пәніне сәйкес білім.

6.
Әдістеме дегеніміз – ...
а)
феноменологиялық зерттеу;

б)
зерттеу тактика;

в)
зерттеу стратегиясы.
7.
Әдіснама дегеніміз – ...
а)
бірдей негізделген, бірақ қарама-қайшы  пікірлердің пайда болуы;

б)
ғылыми таным эллллементтері арасындағы тұрақты өзара байланыстардың бірлігі;

в)
әдіс туралы ілім, әдістің жалпылама теориясы.

8. Факт дегеніміз – ...
а)
ойдан шығарылғанға қарсы қайсбір шындық;

б)
теоретиялық  құрастырылым;

в)
жжеке адамның немесе әлеуметтік топтың.

9.
Теория дегеніміз – ...
а)
философиялық ілім;

б)
құбылыстардың белгілібір тобы, осы  болмыстың құбылыстарында әрекет ететін  заңдардың мәні мен қимылдары туралы негізделген, практикада тексерілген білімдер жүйес;

в)
жай білімдер жүйесі.

10.
Проблема дегеніміз – ...
а)
таным үдерісіндегі кедергі;

б)
логиқалық қате;

в)
таным үдерісіндегі объективті туындайтын  шешім теориялық немесе практикалық мәнді сұрақ немесе сұрақтар кешені.

11.
Сұрақ  дегеніміз – ...
а)
толық емес және анық емес білімнен толығырақ және анығырақ білімге көшу талабы;

б)
логиқалық қақпан;

в)
парадокс.

12.
Өзінің бағыттылығына, практикаға қатынасына қарай ғылым іргелі және ... болып бөлінеді.
а)
қолданбалы;

б)
дилетантты;

в)
қалқымалы.

13.
Іргелі ғылымның мақсаты:
а)
 математика мен  логиканың заңдарын тану;

б)
табиғаттың, қоғамның және ойлаудың базалық құрылымдарының тәртібі мен өзара әрекетін басқарушы заңдарды тану;

в) әлемдік тартылыс заңдарын тану.

14.
Талдау дегеніміз – ...
а) қабылданған ұйғарымдардан салдарларды
шығару;

б)
қарама-қарсы ұстанымдардың қақтығысы;

в)
объектіні шын мәнінде немесе ойша құрамдас бөліктерге бөлу.

15.
Абстрактілеу дегеніміз – ...
а)
 зерделенетін құбылыстардың зерттеушінің қызығушылығын туындататын қасиеттерін бөліп қарастыра отырып, олардың  бірқатар қасиеттері мен катынастарынан ойша назарды басқаға аудару үдерісі;

б)
заттардың мәнді белгілеріне көңіл аудару;

в)
монастырьға кету.

16.
Контент-талдау дегеніміз – ...
а)әлеуметтік ақпараттың мазмұнын сандық  түрде үстіртін зерделеу әдісі;

б)
әлеуметтік ақпараттың мазмұнын сандық  түрде зерделеу әдісі;

в)
әлеуметтік ақпараттың мазмұнын сапалық деңгейде зерделеу әдісі;

17.
Эксперимент    дегеніміз – ...
а)
адамның өмірлік тәжірибесі;

б)
 зертеу мақсатына сәйкес жасалған жаңа жағдайлардың көмегімен құбылыстарға белсенді әсер ете отырып, зерттеу;

в)
таным  үдерісінде басшылыққа алынуға тиіс ұстанымдардың, тәсілдердің, талаптардың жиынтығы.

18.
Фактор дегеніміз – ...
а)
эмпирикалық білімді тіркейтін болжам;

б) кезкелген үдерістің, құбылыстың сипатын немесе оның жеке бөліктерін анықтайтын себебі, қоззғаушы күші;

в)
кезкелген үдерістің  дамуындағы сәт.

19.
Жіктеме дегеніміз –...
а)  шын мағынасы белгісіз болжамдардан және басқа пайымдардан шығарылған қорытындыларға негізделген ғылыми таным мен пайымдау     әдісі;

б) үлкен көлемдегі ұғымдардан кіші көлемдегі ұғымдар алуға мүмкіндік беретін логикалық операция;

в)
ұғымдардың логикалық көлемін көп сатылы,  тармақты бөлінуі.

20.
Идея дегеніміз –...
а)
болашақтағы таным мен әлемді пратикалық жаңартуды қамтитын объективтік шынайылықтың құбылыстарын ой арқылы пайымдау формасы;

б)
бастан кетпейтін ой;

в) объективтік шынайылықтың құбылыстарының ойдағы көрінісі.

21.
Тұжырымдама дегеніміз -...

а)
қайсыбір құбылыстарды түсінудің, түсіндірудің тәсілі, негізгі көзқарас, оларды бейнелеудің басты идеясы;

б) түрлі әрекеттің жетекші ойы, құрастырылу ұстанымы;

в)
адам атының мәндік мағынасы.

22.  Түпкі идеялардың  ...жүйесі білім беру әдіснамасының қай деңгейіне жатады:

а)  тұлғалық тұғыр;

б) диалектикалық  материализм;

в) мәдениет танымдық тұғыр.

23.
Зерттеу нысанасы дегеніміз – бұл …

а) шынайылық саласы;

б) өмір саласы;

в) әрекет саласы.

24.
Педагогикалық-психологиялық зерттеулердегі болжам – бұл …

а) зерттеудің мақсаты мен міндеттеріне берілген  болжамды жауап;

б) келешектегі зерттеу әрекетінің  жобасы;

в) зерттеуде шешімін табатын мәселелерді сипаттау.

25.
Нақты педагогикалық-психологиялық зерттеулердің тұжырымдамасы – бұл…

а) бастапқы философиялық  идеялар жүйесі;

б) зерттеу әдістерінің жүйесі;

в)  құндылықты-мақсаттық қондырғылар мен оларға сәйкес ұстанымдар жүйесі.

26.  Ғылымның ұғымдық аппараты ... мынаны анықтау үшін: 
 …

а) білімдердің осы саласының ерекшелігін анықтау үшін;

б) теориялық зерттеуді тәжірибені сипаттаудун ажырату үшін;

в) басқа ғылымдармен байланыс орнату үшін.

27.
Парадигма – бұл …

а) қандай да болмасын құбылыстарды түсінудің, түсіндірудің белгілібір тәсілі;

б) қандай да болмасын құбылыстарды түсңндіруге бағытталған көзқарастар, түсініктер, идечлар кешені;

в) мәселелерді қою мен оларды шешу моделі.

28.
Модельдеу жүзеге асырылады ….

а) педагогикалық-психологиялық зерттеулердің бастапқы кезеңінде;

б) педагогикалық-психологиялық зерттеулердің нәтижесінде;

в) педагогикалық-психологиялық зерттеулердің басында және аяғында.

29.
Педагогикалық-психологиялық зерттеудегі жоба дегеніміз – бұл…

а) зерттеудің түпкі ойы;

б) зерттеу әрекетінің жоспары;

в) алынған тұжырымдарды практикаға ендіру туралы ұсыныстар.

30. Зерттеу – бұл…

а) зерттеу әрекетінің стилі;

б) әрекет туралы ұйғарым;

в) ғалымның зерттеу бағдары.

31. Тізбектелген әдістердің қайсылары теориялық әдістерге жатпайды:

а) контент-талдау;

б) түсіндіру;

в) түсіну?

32.
Тізбектелген әдістердің қайсылары эмпирикалық әдістерге жатпайды:

а)  диагностика әдістері;

б) жобалау әдістері;

в)  эксперимент әдістері?

33.
Ұстаным – бұл  ….

а) зерттеу  жүргізуге қойылатын талаптар;

б) зерттеудің негізгі  идеясы;

в) зерттеудің бағыттылығы.

34.
Педагогикалық-психологиялық зерттеудің жетекші әдістерін таңдау  бірінші кезекте ... шартты байланысты

а) зерттеушінің әдіснамалық нұсқауларымен;

б) зерттеушініңтұжырымдамалық бағдарларымен;

в) зерттеудің сипатымен, пәнімен және міндеттерімен.

35.
Сенімділік ұғымына енбейді …

а) кезкелген өлшемдерде нәтижелердің өзгермейтіндігі;

б) диагностика үдерісінде әдістің өзгермейтіндігі;

в) диагностика нысанасының өлшегенде өзгермейтіндігі.    .

36.
Анықтық ұғымы, ең алдымен, мынаған... жатады.

а) қолданыстағы  диагностикалық  құрал-сайманға;

б) диагностика  өлшемдеріне;

в) зерттеушінің құзыреттілігіне.

37.
Диагностикалық өлшем – бұл …

а) диагностикаланатын қасиетті анықтауға, бағалауға немесе жіктеуге негіз болатын белгі;

б) диагностикаланатын қасиетте көрініс табуы мүмкін болатын қайсыбір өлшем;

в) диагностикаланатын қасиеттің көрініс табу формасы.

38.
Педагогикалық-психологиялық зерттеудегі өлшемдер…

а) адамды салыстыру эталоны және оны нақты тұлғамен салыстыру тәсілі болмағандықтан мүмкін емес;

б) тек сапалық салыстырулар жүргізіледі;

в) сапалық және сандық сипаттамаларды ұштастырады.

39.
Қызметтердің қайсысы ғылым қызметіне жатпайды:

а) түсіндірушілік;

б)қайта құрушылықпре;

в) бақылау-бағалаушылық?

40.
Ғылым әдіснамасы – бұл …

а) таным әрекетінің ұстанымдары, әдістері және формалары туралы ілім;

б) нғылыми зерттеуді ұйымдастыру тәәсілдері туралы нормативтік білім;

в) жетекші идеялардың жүйелі сипаттамасы.

41.
Педагогикалық-психологиялық зерттеудегі болжам…

а)  міндетті емес, өйткені ізденіс алаңын тарылтады;

б) зерттеу мәселесінің қарастырылу қырын көрсетеді;

в) жаңа білімді іздестіруде жөнелту нүктесі.

42.
Педагогикалық-психологиялық зерттеудің тұжырымдамасына енетіндер …

а) зерттеушінің мақсаттық бағдарлары;

б) зерттеудің этикалық ережелері мен ұстанымдары;

в) зерттеу жүргізудің заңнамалық нормалары.

43.
Теориялық тұжырымдама – бұл …

а) мәселелерді қою және оларды шешу моделі;

б) қандай да болмасын құбылыстарды түсінудің, түсіндірудің белгілібір тәсілі;

в) қандай да болмасын құбылыстарды түсіндіруге бағытталған көзқарастар, түсініктер, идечлар кешені.

44.
Зерттеу әдісі  – бұл …

а) әрекет ұстанымы;

б) зерттеу рәсімдерін орындау тәсілі;

в) жалпы мақсатқа жету әрекетінің жүйесі.

45.
Тізбектелген әдістердің қайсылары теориялық әдістерге жатпайды: 

а) идеалдау;

б) рейтинг;

в) модельдеу.

46.
Дәйектілікк коэффициенті корреляция  коэффициентімен байланысты емес …

а) бір тест бойынша  түрлі шәкілдер арқылы алынған нәтижелермен;

б) сынаққа түсушілерді бір тест арқылы тестілеу нәтижелерімен;

в) сол сынаққа түсушілерді  бірінші және екінші рет сынақтан өткізу нәтижелері арасында

47.
Анықтық өлшемі –дегеніміз бұл  …

а) қолданылған әдістің теориялық негізділігі;

б) әдістің  белгіленген міндетіне сәйкестігі дәрежесі;

в) диагнотикаландыратын белгінің дәлдігі мен тұрақтылығы дәрежесі.

48.
Диагностикалық көрсеткіш – дегеніміз …

а) диагнотикаландыратын қасиетті  анықтау мен жіктеуге негіз болатын белгі;

б) диагнотикаландыратын нысанада көрініс табатын қайсыбір көлем немесе сапа;

в) диагнотикаландыратын қасиетті  көрініс формасы.

49. Педагогикалық-психологиялық өлшемдерде шәкілдерді қолданудың ерекшелігі…

а) сәйкес әдістемелерді жасау мен қолданудың қиындығымен түсіндіріледі;

б)  диагнотикаландыратын қасиеттегі сапалы өзгерістерді анықтау қажеттілігіне байланысты;

в) жүйелілік-тұтастық  тұғыр талаптарын орындау қажеттілігімен анықталады.

50. Екі өлшемнің себепті-салдарлы бағыныштылығын қалай сипаттауға болады:

а) диаграммамен;

б) сызбамен;

в) графикпен? [2, 305-310].

ТЕСТ СҰРАҚТАРЫНЫҢ ЖАУАПТАРЫ 
Жауаптарыңызды кілтпен салыстырыңыздар:

1 – а); 2 – б); 3 –б); 4 – в); 5– а); 6 – б); 7– в); 8 – а); 9 – б); 10 – в);

11 – а; 12 – а); 13 – б); 14  - в); 15 – а);  16 – б); 17 – б); 18 – б); 19 – в);  20 – а);

21 – а); 22 – б); 23 – а); 24 – а); 25 – в); 26 – б); 27 – в); 28 – в); 29 – в); 30 – б);

31 – а); 32 – б); 33 – а); 34 – а); 35 – б); 36 – б); 37 – а); 38 – в); 39 – в); 40 – а);

41 –в); 42 – а); 43 – б) 44 – в); 45 – б); 46 – а); 47 – б); 48 – б); 49 – б); 50 – в).

Таубаева Шәркүл Таубайқызы - 1947жылы Қызылорда облысы, Шиелі ауданы, Шиелі поселкісінде дүниеге келген. Мәншүк Мәметова атындағы қыздар педагогикалық училищесін 1965 жылы қызыл дипломмен бітірген. Абай атындағы Қазақтың педагогикалық институтының тарих факультетін 1969 жылы тарих мамандығы бойынша тәмамдап, 1969-1971 жылдары Қызылорда облысы Жаңақорған ауданының №3 орта мектеп-интернатының бастауыш сыныптар және тарих пәні мұғалімі болып істеді. 1971-1974 жылдар аралығында Абай атындағы Қазақ мемлекеттік педагогикалық институтының педагогика кафедрасының аспирантурасында білім алды.

 1977-1985 жылдары Орталық мұғалімдер білімін жетілдіру институтының тарих және қоғамтану кабинетінің әдіскері, 1985-1986 жылдары сол институттың озат педагогикалық тәжірибені ендіру кабинетінің меңгерушісі, 1986-1991 жылдары Ы.Алтынсарин атындағы педагогика ғылымдарының ғылыми-зерттеу институтының педагогикалық зерттеулерді үйлестіру және ақпарат бөлімінің аға ғылыми қызметкері, ғылым жетістіктері мен озат педагогикалық тәжірибені ендіру бөлімінің меңгерушісі, Қазақ ССР-і педагогикалық зерттеулерін үйлестірудің Республикалық кеңесінің ғылыми хатшысы болып қызмет атқарды. 1991-1993 жылдары Орталық мұғалімдер білімін жетілдіру институтының педагогика және психология кафедрасының аға оқытушысы болып істеді. 1993-1998 жылдары Ы. Алтынсарин атындағы Қазақ білім проблемалары институтының ғалым хатшысы, директордың ғылым жөніндегі орынбасары қызметін атқарды. 

Ғылыми қызметкерлердің, аспиранттардың әдіснамалық семинарларын жүргізді. Осы жылдары Қазақстан Республикасы Үкіметі 1996 жылы 26 қыркүйекте № 1173 қаулысымен бекіткен «Қазақстан Республикасы жалпы білім беретін мектептері үшін оқулықтар және оқу-әдістемелік кешендер даярлаудың мақсатты бағдарламасын» жүзеге асыруға белсене араласты.
1992 жылы Мәскеудегі КСРО педагогика ғылымдары академиясының жалпы педагогика институтында  даярланған «Система деятельности институтов усовершенствования учителей по изучению, обобщению и использованию передового педагогического опыта» тақырыбында кандидаттық диссертациясын, 2001 жылы «Научные основы формирования исследовательской культуры учителя общеобразовательной школы» тақырыбындағы докторлық диссертациясын қорғады, педагогика ғылымдарының докторы (2002ж.), профессор (2006ж), Қазақстан Педагогика ғылымдары академиясының академигі (2005ж.), Халықаралық педагогикалық білім беру ғылымдары академиясының академигі (2009ж.).

1998-2001 жылдары  Абай атындағы Алматы мемлекеттік университетінің педагогика кафедрасының докторантурасында оқыды. 2001 жылы Ы.Алтынсарин атындағы Қазақ білім академиясы білім беруді ақпараттандыру зертханасының меңгерушісі болды. 

2001-2003 жылдары Әл-Фараби атындағы Қазақ ұлттық университеті жалпы және этникалық педагогика кафедрасының доценті,  2004-2006 жылдары  жалпы және этникалық педагогика кафедрасының профессоры, 2004-2006 жылдары Әл-Фараби атындағы Қазақ ұлттық университетінің оқу-әдістемелік бірлестік жанындағы Білім беру стандарттары, сараптама және креативті ақпарат орталығының жетекшісі болып істеді.

 2006-2008 жылдары Қазақ мемлекеттік қыздар педагогикалық институты педагогика және психология факультетінің деканы, 2008 жылдан 2010 жылға дейін Қазақ мемлекеттік қыздар педагогикалық университеті оқу-әдістеме бірлестігі жөніндегі проректоры болып қызмет атқарды. 
2010-2011 оқу жылында Ресей білім академиясында және Ресей мемлекеттік әлеуметтік университетінде Қазақстан Республикасы Президенті Халықаралық «Болашақ» бағдарламасы аясында   ғылыми тағылымдамадан өтті. «Педагогикалық өлшемдер», мамандықтары  бойынша білім беру бағдарламаларын, «Әлеуметтік педагогика» оқулығын  даярлауға қатысты.

2011-2012 оқу жылынан  Әл-Фараби атындағы Қазақ ұлттық университеті жалпы және этникалық педагогика кафедрасының профессоры болып істейді. Жас ғалымдар мектебін басқарады, әдіснамалық семинарларға, республикалық және халықаралық конференцияларға, дөңгелек үстелдерге қатысады. Ашық сабақтар өткізеді. Отандық және шетелдік педагогикалық  баспасөзде еңбектерін жариялайды. Философия және саясаттану факультетінің, жалпы және этникалық педагогика кафедрасының ғылыми және қоғамдық өміріне араласады.

Қазақстан Педагогика ғылымдары академиясының, Педагогикалық білім беру  ғылымдары Халықаралық академиясының академигі. Абылай хан атындағы Қазақтың әлем тілдері және халықаралық. қатынастар университеті, Е.Бөкетов атындағы Қарағанды мемлекеттік университеті, Қазақ мемлекеттік қыздар педагогикалық университеті, Абай атындағы Қазақ ұлттық педагогикалық университеті жанындағы докторлық диссертациялар қорғалатын кеңестердің мүшесі болды (2004-2010 жж.). 

Қазақстан Республикасы Білім және ғылым министрлігінің білім беру мазмұнын жасау, инновациялық оқыту мәселелері бойынша республикалық жобаларға (1993-1998 жж.), сондай-ақ  «Кредиттік оқыту технологиясы жағдайындағы педагогикалық ЖОО оқу үдерісін ғылыми-әдістемелік қамтамасыз ету» тақырыбындағы қолданбалы жобаға (2005-2007 жж.), «Педагогикадағы әдіснамалық білімді құрылымдау мен құрастыру – ұлттың интекллектуальдық әлеуетін дамыту факторы» атты іргелі жобаға (2008-2011 жж.)  қатысты. Қазіргі уақытта «Қазақстан мен Еуропа елдерінің білім беру саясатын зерттеу: адами ресурстар мен интеллектуальдық әлеуетті қалыптастыруды салыстырмалы талдау аспектісі» (2012-2014) атты жобада жұмыс жасауда. 

«Білім беру жүйесіндегі этнопедагогика», «Қазақстан мектебі», «В мире образования», «Научная работа в школе» журналдарында редколлегия алқасы мүшесі. «Этнопедагогика в системе образования» журналында «В помощь начинающему исследователю» рубрикасын жүргізеді.
Таубаева  Ш.Т. педагогикалық ғылымтану саласының маманы ретінде озат педагогикалық тәжірибені жинақтау, педагогика әдіснамасы, педагогикалық инноватика, жоғары және орта мектеп дидактикасы туралы 200-ден аса еңбектердің, оның ішінде  бастауыш сыныпқа арналған «Ана тілі» оқулығы хрестоматиялары, жоғары сыныптардағы тарих пәнінен әдістемелік құралдардың    авторы. Ғылыми мектебінде 8 докторлық және 14 кандидаттық диссертация, 2 PDh философия докторы диссертациясы қорғалды. Қырық бес диссертацияға оппонент болды. 
Таубаева Шәркүл Таубайқызы – белгілі әдіснамашы ғалым, магистранттар мен докторанттарға ғылыми-педагогикалық зерттеудің әдіснамасының негіздерін үйретуде.
«Қазақ ССР оқу ісі үздігі» (1982 ж.),  «Қазақстан Республикасы ғылымын дамытуға қосқан үлесі үшін» (2007 ж.) төсбелгілерімен марапатталды. 
Негізгі ғылыми еңбектері.

15-сурет. Педагогтің зерттеушілік мәдениетінің құрылымы





Философиялық


білім





Әдіснамалық


білім





Педагогтің зерттеушілік  мәдениетінің логикасы





• ғылым философиясы


• педагогиканың философиясы


• гносеология


• ғылыми таным теориясы





• ғылым әдіснамасы


• педагогика әдіснамасы


• әдіснамалық тұғырлар 


• инновацияны жасаудың әдіснамасы және теориясы








• тұтас педагогикалық үдеріс теориясы және технологися


• ҒЗЖ теориясы 


•инновациялық әрекетке даярлау теориясы


• педагогикалық рефлексия теориясы


• ғылыми-әдістемелік жұмыс теориясы


• дидактикалық инновациялар


• педагогикалық білім беру практикасы мен теориясы





Дидактикалық білім





Философиялық негіздері








Әдіснамалық негіздері








Теориялық  негіздері








Педагогтің зерттеушілік мәдениеті





Мәннен








Шынайы 


болмысқа














Философиялық білімдері – білім беру теорияларын пайымдау құралы








Әдіснамалық білімдер





Білім беру теориясы мен практикасы

